
ᔭᓗᓇᐃᕝ, ᓄᓇᑦᓯᐊᖅ  X1A 2R3 

ᐅᖄᓚᐅᑦ: 867-920-3888 

ᐊᑭᖃᙱᑦᑐᖅ: 1-800-661-0792 

ᓱᒃᑲᔪᒃᑯᑦ: 867-873-4596 

ᓱᒃᑲᔪᒃᑯᑦ: 867-979-8501 

If you would like this information in another official language, call us. 

English 

 

 

Si vous voulez ces informations dans une autre langue officielle, contactez-nous. 

French 

 

 

ᑖᒃᑯᐊ ᑎᑎᕐᒃᑲᐃᑦ ᐱᔪᒪᒍᕕᒋᑦ ᐃᓄᒃᑎᑐᓕᕐᒃᓯᒪᓗᑎᒃ, ᐅᕙᑦᑎᓐᓄᑦ ᐅᖄᓚᔪᓐᓇᖅᑐᑎᑦ. 

Inuktitut 

 
 

Hapkua titiqqat pijumagupkit Inuinnaqtun, uvaptinnut hivajarlutit. 

Inuinnaqtun 

 
 

Kīspin ki nitawihtīn ē nīhīyawihk ōma ācimōwin, tipwāsinān. 

Cree 

 
 

Tłıc̨ hǫ yatı k’èę ̀.̨ Dı wegodı newǫ dè, gots’o gonede. 

Tłı̨chǫ 

 
 

Ɂerıhtł’ıś Dëne Sųłıné yatı t’a huts’elkër xa beyáyatı theɂą ɂat’e, nuwe ts’ën yółtı. 

Chipewyan 

 
 

Edı gondı dehgáh got’ıę zhatıé k’éę ̨́ edatł’éh enahddhę nıde naxets’ę́ edahłı.́ 

South Slavey 

 
 

K’áhshó got’ın̨ e xǝdǝ k’é hederı ɂedıh̨ tl’é yerınıwę nıd́ é dúle. 

North Slavey 

 
 

Jii gwandak izhii ginjìk vat’atr’ijąhch’uu zhit yinohthan jì’, diits’àt ginohkhìi. 

Gwich’in 

 
 

Uvanittuaq ilitchurisukupku Inuvialuktun, ququaqluta. 

Inuvialuktun  

ᐱᒋᐊᕈᑎᖓ  

 

ᑕᐃᑲᓂ ᓄᓇᑦᓯᐊᒥᑦ (NT) ᐊᒻᒪᓗ ᓄᓇᕗᒻᒥᑦ (NU), ᒪᓕᒐᐃᑦ ᐊᐅᓚᑦᑎᔪᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᒻᒪᓗ 

ᓇᓪᓕᐅᒃᑯᒫᓄᑦ ᐃᒪᐃᑦᑑᔪᑦ ᑖᒃᑯᐊ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖅ, ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᑦ, 

ᖄᖅᑕᔫᓂᒃ ᐊᑐᕐᓂᕐᒧᑦ ᐱᖁᔭᑦ ᐊᒻᒪᓗ ᑖᓐᓇ ᐅᔭᕋᖕᓂᐊᕐᕕᖕᒥᑦ ᐋᓐᓂᐊᖃᖅᑕᐃᓂᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᖁᔭᑦ. 

ᑖᒃᑯᐊ ᐱᖁᔭᐃᑦ ᐊᒻᒪᓗ ᐊᒃᑐᐊᔪᑦ ᒪᓕᒐᕆᔭᐅᔪᑦ ᐃᑲᔪᖃᑦᑕᖅᑐᑦ ᓴᐳᔾᔨᓯᒪᓪᓗᑎᒃ ᐊᒻᒪᓗ ᑲᒪᓪᓗᑎᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ 

ᐃᖅᑲᓇᐃᔭᖅᑎᑦᑎᔨᐅᔪᓂᒃ. ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᓇᖕᒥᓂᖅᓱᖅᑐᑦ 

ᒪᓕᒐᖅᑎᒍᑦ ᑎᒥᙳᖅᑎᑕᐅᓯᒪᔪᑦ ᑲᒪᒋᔭᒃᓴᖃᖅᖢᑎᒃ ᐊᐅᓚᑦᑎᓂᕐᒥᒃ ᑖᔅᓱᒥᖓ ᐱᖁᔭᕐᒥᒃ ᐅᔾᔨᕐᓇᖅᓯᑎᑦᑎᓂᕐᒥᒡᓗ 

ᐃᖅᑲᓇᐃᔭᕐᕕᒋᔭᐅᔪᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ.  

ᐊᑕᖏᖅᖢᑎᒃ ᓇᖕᒥᓂᑎᐅᔪᑦ ᐊᒻᒪᓗ ᑎᒥᐅᔪᑦ ᑕᐃᑲᓂ ᓄᓇᑦᓯᐊᒥᑦ ᐊᒻᒪᓗ ᓄᓇᕘᒥᑦ ᐃᖅᑲᓇᐃᔭᖅᑎᖃᖅᑐᑦ 

ᑎᑎᕋᖅᑕᐅᓯᒪᔭᕆᐊᓖᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) ᐊᒻᒪᓗ 

ᑭᖑᕙᙱᓪᓗᑎᒃ ᐊᕐᕌᒍᑕᒫᑦ ᖃᐅᔨᓴᖕᓂᖕᒧᑦ ᐊᑭᓖᕙᒡᓗᑎᒃ ᒪᓕᒐᑎᒍᑦ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖅᑎᒍᑦ. 

ᖃᐅᔨᓴᕈᑎᓄᑦ ᐊᑭᓕᐅᑏᑦ ᑲᔪᓯᑎᑕᐅᕙᒃᐳᑦ “ᐃᖅᑲᓇᐃᔭᖅᑏᑦ ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᖁᑎᖏᓐᓂᒃ”: ᑲᒪᒋᔭᖃᖅᐸᖕᓂᖅ 

ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ, ᑕᒪᓐᓇᓗ ᑲᑐᔾᔨᖃᑎᒌᖕᓂᒃᑯᑦ ᓵᑕᐅᓕᕈᓐᓇᕐᓂᖅ ᓇᓪᓕᐅᒃᑯᒫᖃᕐᓂᕐᒧᓪᓘᓐᓃᑦ ᓴᐳᔾᔨᓯᒪᓂᖅ 

ᐃᖅᑲᓇᐃᔭᕐᕕᒋᔭᐅᔪᓄᑦ ᐊᑭᖏᓐᓄᑦ ᐃᖅᑲᓇᐃᔭᕐᕕᒋᔭᐅᔪᓂᑦ ᐋᓐᓂᕐᓂᕆᔭᐅᔪᓄᑦ ᐋᓐᓂᐊᕆᔭᐅᓕᖅᐸᒃᑐᓄᓪᓗ. 

ᒪᓕᒐᖅᑎᒍᑦ ᐊᑐᕆᐊᓕᒃ ᐃᖅᑲᓇᐃᔭᕐᕕᓕᒫᓄᑦ ᐊᑦᑕᕐᓇᙱᑦᑐᒥᑦ ᖃᓄᐃᙱᑦᑎᐊᖅᑐᒥᒡᓗ ᐃᖅᑲᓇᐃᔭᕐᕕᖃᖁᓪᓗᒋᑦ 

ᐊᑦᑕᕐᓇᙱᑦᑐᒥᑦ ᐃᖅᑲᓇᐃᔭᕐᓂᕐᒧᑦ ᐱᕙᒌᔭᐅᑎᓕᐅᕐᓗᑎᒃ ᐱᓕᕆᔾᔪᓯᖏᓐᓂᒡᓗ. ᓴᖅᑭᑎᑦᑎᓂᖅ ᐱᐅᔪᒥᒃ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐃᓕᖅᑯᓯᕐᒥᒃ ᐱᒋᐊᖅᐳᖅ ᒪᓕᒃᑐᖃᖅᖢᓂ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᕐᓂᒃ ᒪᓕᒋᐊᖃᖅᐸᒃᑐᓂᒡᓗ, ᑭᓯᐊᓂᓗᑦᑕᐅᖅ 

ᐊᐅᓚᑦᑎᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐃᖅᑲᓇᐃᔭᕐᕕᒋᔭᐅᔪᒥᑦ ᐊᑑᑎᖃᑦᑎᐊᓛᖑᕗᖅ 

ᓯᕗᓕᖅᑎᒋᔭᐅᔪᑦ ᑲᑐᔾᔨᖃᑎᒌᓂᑦ ᐱᓕᕆᐊᖃᓪᓚᕆᒍᒪᒑᖓᒥᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᒻᒪᕆᐅᑎᑕᐅᓪᓗᓂ
1
. ᑕᒪᓐᓇ ᑐᑭᖃᖅᐳᖅ 

ᐊᑦᑕᕐᓇᖅᑕᐃᓕᒪᓂᖅ ᓯᕗᓪᓕᖅᐸᐅᔾᔭᐅᓯᒪᒻᒪᕆᒃᐳᖅ ᓇᐅᒃᑯᓕᒫᕐᓗ ᖃᓄᑐᐃᓐᓇᖅ ᑲᑐᔾᔨᖃᑎᒌᑦ ᐊᐅᓚᓂᖃᖅᐸᖕᒪᖔᑕ. 

ᑲᐅᔨᓴᕈᑏᑦ ᓴᖅᑭᔮᖅᑎᑦᑎᔪᑦ ᑕᒪᓐᓇ ᐃᓕᖅᑯᓯᖅ ᓴᖑᑎᑦᑎᓂᐊᕐᒪᑦ ᖃᐅᔨᔭᐅᔪᓂᒃ ᐅᓄᙱᓐᓂᖅᓴᐅᓕᕐᓗᑎᒃ ᐊᒻᒪᓗ 

ᐱᓗᐊᙱᓐᓂᖅᓴᐅᓕᕐᓗᑎᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓃᑦ ᐋᓐᓂᐊᓕᕐᓃᓪᓗ
2
. ᐱᕝᕚᓪᓕᕈᑎᒃᑲᓐᓃᑦ ᐊᑕᖏᕐᓗᒋᑦ ᑎᒥᐅᔪᑦ 

ᑲᔪᓯᑦᑎᐊᕐᓂᖏᓐᓄᑦ ᐱᖃᓯᐅᖢᒋᑦ ᐱᓕᕆᓂᖅᓴᐅᓕᕐᓗᑎᒃ, ᖃᐅᔨᒪᔭᐅᓂᖏᓐᓄᑦ ᐃᑲᔫᑎᑦ, ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕐᓂᖅ.  

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᒫᓐᓇ ᐱᕙᓪᓕᐊᑎᑦᑎᔪᑦ ᑖᔅᓱᒥᖓ Safe 

Workplace ᐱᓕᕆᐊᒃᓴᐅᔪᒥᒃ ᓯᕗᕙᕆᐊᖁᓪᓗᒍ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᖅᑯᓯᐅᕙᒃᑐᖅ ᓄᓇᕗᒻᒥᑦ ᐊᒻᒪᓗ ᓄᓇᑦᓯᐊᒥᑦ 

ᑲᔪᖏᖅᓴᐃᓗᑎᒃ ᐃᖅᑲᓇᐃᔭᖅᑎᑦᑎᔨᓂᒃ ᐃᒪᐃᓕᐅᕐᓗᑎᒃ ᐊᖏᖅᓯᒪᒋᐊᓪᓚᓕᕐᓗᑎᒃ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ, 

ᐱᐅᓯᒋᐊᕐᓗᓂᔾᔪᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᖏᑦ, ᐊᒻᒪᓗ ᑐᓴᖃᑎᒌᒡᓗᑎᒃ ᐱᐅᔪᓂᒃ 

ᐱᐅᓯᐅᕙᒃᑐᓂᒃ ᐋᓐᓂᖅᑕᐅᓕᒪᓂᕐᒧᑦ ᐊᒻᒪᓗ ᐱᕐᕈᓗᐊᕿᑦᑕᐃᓕᒪᓂᕐᒧᑦ ᑖᒃᑯᓄᖓ ᐊᓯᖏᓐᓄᑦ ᓇᖕᒥᓂᖃᕐᕕᐅᔪᓄᑦ ᐊᒻᒪᓗ 

ᑎᒥᐅᔪᓄᑦ ᐊᒃᑐᐊᔪᓂᑦ ᓴᓇᕝᕕᐅᔪᓂᑦ. 

                                            

1
Warrick, D. (2017) What leaders need to know about organizational culture. Business Horizons, 60(3), 

395-404 
2
Stemn, E., Bofinger, C., Cliff, D. & Hassall, M. (2019). Examining the relationship between safety culture 

maturity and safety performance of the mining industry. Safety Science, 113. 345-355. 
Turner, B. (2000). The Development of Safety Culture. In Mars, G. & Weir D. (Eds.), Risk Management 
Volume II: Management and Control. Routledge: London. https://doi.org/10.4324/9780429282515 
Cooper, M. (2000). Towards a model of safety culture. Safety Science, 36. 111-136. 
Pidgeon, N. (1991). Safety Culture and Risk Management in Organizations. Journal of Cross-Cultural 
Psychology, 22(1). 129-140  

ᐱᔾᔪᑕᐅᔪᖅ 

ᑖᓐᓇ ᐱᔾᔪᑖ ᑖᔅᓱᒪ ᐅᖃᖃᑎᒌᖕᓂᕐᒧᑦ ᑎᑎᖅᑲᐅᑉ ᐃᒪᐃᖁᓪᓗᒋᑦ:  

 ᐊᑐᐃᓐᓇᕈᐃᓗᑎᒃ ᓇᐃᓈᖅᓯᒪᔪᒥᒃ ᕿᒥᕐᕈᓂᕐᒥᒃ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᓂᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐃᓕᖅᑯᓯᕐᒥᑦ;  

 ᖃᐅᔨᔭᐅᑎᓪᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ (WSCC) Safe Workplace 

ᐱᓕᕆᐊᒃᓴᐅᔪᖅ; ᐊᒻᒪᓗ,  

 ᑭᐅᔭᐅᔪᒪᕙᒡᓗᑎᑦ ᑭᓱᓄᑦ ᐱᔪᒃᓯᑎᑦᑎᕙᖕᒪᖓᑕ ᐃᖅᑲᓇᐃᔭᖅᑎᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐱᓕᕆᐊᖑᕙᒃᑐᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒡᓗ ᐃᖅᑲᓇᐃᔭᕐᕕᒋᔭᒥᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᖅᑯᓯᕆᕙᒃᑕᒥᓂᒃ.  

ᐅᖃᐅᓯᐅᔪᑦ ᑲᑎᑕᐅᔪᑦ ᐃᖅᑲᓇᐃᔭᕐᕕᒋᔭᐅᔪᓂᑦ ᐃᑲᔪᕐᓂᐊᖅᐳᑦ ᑐᓴᖅᑎᑦᑎᓂᕐᒥᒃ ᓯᕗᓂᒃᓴᒥᑦ ᐱᕙᓪᓕᐊᓂᕆᔭᐅᔪᒥᒃ ᑖᔅᓱᒧᖓ Safe 

Workplace ᐱᓕᕆᐊᒃᓴᐅᔪᖅ.  

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᓕᕆᐊᒃᓴᐅᔪᑦ 

ᑐᕌᒐᓪᓗᐊᑕᖓ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᐅᔪᑦ ᑕᐃᒪᐃᑎᑦᑎᑦᑕᐃᓕᓗᑎᒃ 

ᐅᕝᕙᓘᓐᓃᑦ ᐃᓄᐃᓴᒃᖠᒋᐊᕐᓗᒋᑦ ᐃᖅᑲᓇᐃᔭᕐᕕᖕᒧᑦ−ᐊᒃᑐᐊᒧᑦ ᐱᕐᕈᓗᐊᕿᓃᑦ, ᐋᓐᓂᕐᓃᑦ, ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖅᑖᖑᕙᒃᑐᑦ. ᑕᐃᔭᐅᒐᔪᒃᖢᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS), 

ᐅᕝᕙᓘᓐᓃᑦ OHS ᐱᓕᕆᐊᒃᓴᐅᓪᓗᓂ ᓇᐃᓈᖅᓯᒪᑎᓪᓗᒍ, ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᖅ ᓇᓗᓇᐃᔭᐃᔪᖅ ᖃᓄᖅ 

ᐃᖅᑲᓇᐃᔭᖅᑎᑦᑐᑎᔩᑦ ᐊᐅᓚᑦᑎᔪᓐᓇᕐᒪᖔᑕ ᐊᑕᖏᓗᒃᑖᖅᓯᒪᓗᑎᒃ ᖃᓄᓗᒃᑖᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᓇᐃᔭᕐᕕᖏᓐᓂᑦ.  

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᖅ ᓇᓗᓇᐃᔭᐃᔪᖅ ᐊᑕᖏᖅᖢᒋᑦ ᖁᐊᖅᓵᕐᓇᑐᐃᓐᓇᕆᐊᓖᑦ (ᐱᐅᓯᖅ, ᐱᖁᑎᑦ, ᓱᓇᒃᑯᑖᑦ, 

ᐱᓕᕆᐊᖑᕙᓪᓕᐊᔪᑦ) ᐋᓐᓂᖅᑎᑦᑎᐃᓐᓇᕆᐊᓖᑦ ᐅᕝᕙᓘᓐᓃᑦ ᐋᓐᓂᐊᓕᖅᑎᑦᑎᑐᐃᓐᓇᕆᐊᓖᑦ ᑭᓇᑐᐃᓐᓇᒥᒃ ᐃᖅᑲᓇᐃᔭᕐᕕᖕᒥᑦ. 

ᓇᓗᓇᐃᔭᐃᔪᑦ ᖃᓄᖅ ᖁᐊᖅᓵᕐᓇᖅᑎᒋᖕᒪᖔᑦ ᑐᙵᕕᖃᖅᖢᑎᒃ ᖃᓄᖅ ᑕᐃᒪᓐᓇᐅᒐᔪᒃᑎᒋᖕᒪᖔᑦ ᐋᓂᖅᑐᖃᕐᓗᓂ ᐅᕝᕙᓘᓐᓃᑦ 

ᐋᓐᓂᐊᓕᖅᑐᖃᕐᓗᓂ (ᐊᑯᓚᐃᓕᕇᖕᓂᖓ), ᐊᒻᒪᓗ ᖃᓄᑎᒋ ᐱᕐᔪᐊᖑᖕᒪᖔᑕ ᓴᖅᑭᑐᑦ ᐋᓐᓂᕐᓃᑦ ᐅᕝᕙᓘᓐᓃᑦ ᐋᓐᓂᐊᓕᕐᓃᑦ 

(ᐱᕐᔪᐊᖑᓂᖓ).  

ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᖑᔪᖅ ᓇᓗᓇᐃᔭᐃᕙᒃᐳᖅ ᖁᐊᖅᓵᕐᓇᕈᓐᓇᖅᑐᓂᒃ ᐊᒻᒪᓗ ᓇᓗᓇᐃᔭᕐᓗᒋᑦ 

ᖃᓄᖅ ᐊᐅᓚᑕᐅᔪᓐᓇᕐᒪᖔᑕ ᖃᐅᔨᓇᓱᒡᓗᒋᑦ ᒪᑯᐊ:  

 ᖁᐊᖅᓵᕐᓇᕈᓐᓇᖅᑐᑦ ᐃᒪᐃᑦᑐᓐᓇᖅᑐᑦ ᐊᒻᒪᓗ ᐱᖅᑕᐅᔪᓐᓇᖅᑐᑦ ᐱᓕᕆᐊᒥᑦ; 

 ᐋᖅᑭᒍᑏᑦ ᐅᕝᕙᓘᓐᓃᑦ ᐅᔾᔨᖅᓱᕈᑏᑦ ᐃᖅᑲᓇᐃᔭᖅᑎᑦᑎᔩᑦ ᐊᑐᓕᖅᑎᑦᑐᓐᓇᖅᑕᖏᑦ ᐃᓄᐃᓴᒃᖠᒋᐊᖁᓪᓗᒋᑦ 

ᖁᐊᖅᓵᕐᓇᕈᓐᓇᖅᑐᑦ; 

 ᑲᔪᓯᓃᑦ, ᐱᓕᕆᔾᔪᓰᑦ, ᐊᒻᒪ ᐱᓕᒻᒪᒃᓴᖅᑕᐅᒋᐊᓕᑦ ᖃᐅᔨᒪᔭᐅᖁᓪᓗᒋᑦ ᐱᓕᕆᐊᑦ ᐊᑦᑕᕐᓇᙱᑦᑐᒃᑯᑦ 

ᐱᓕᕆᐊᖑᑦᑎᐊᕋᓗᐊᕐᒪᖔᑕ, ᐊᒻᒪ;  

 ᑎᑎᕋᖅᓯᓂᖅ ᐊᒻᒪᓗ ᓇᐅᑦᑎᖅᓱᖅᓯᓂᖅ ᑲᔪᓯᕙᓪᓕᐊᓂᕆᔭᐅᔪᒥᒃ ᐱᓕᕆᐊᖑᔪᒪᔪᖅ ᓇᓗᙱᑦᑎᐊᕈᒪᓂᕐᒧᑦ ᑕᒪᓐᓇ 

ᐱᓕᕆᐊᖑᔪᖅ ᑲᔪᓯᑦᑎᐊᕋᓗᐊᕐᒪᖔᖅ ᑐᕌᕆᔭᒥᓄᑦ.  

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᖅᑯᓯᖅ ᐊᑦᑕᕐᓇᖅᑕᐃᓕᒪᓂᕐᓗ ᓄᓇᓖᑦ  

ᐊᑦᑕᕐᓇᖅᑕᐅᓕᒪᓂᕐᒧᑦ ᐃᓕᖅᑯᓯᖅ ᐋᖅᑭᒃᓱᖅᑕᐅᓯᒪᔪᑦ ᑐᓴᖃᑎᒌᒍᑕᐅᓪᓗᑎᒃ ᐱᓪᓚᕆᐅᔪᑦ ᐊᒻᒪᓗ ᐅᒃᐱᕆᔭᐅᔪᑦ ᐱᔾᔪᑕᐅᓪᓗᓂ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖅ, ᐋᖅᑭᒃᓯᕙᒃᑐᖅ ᐃᓚᖓᓂᒃ ᑎᒥᐅᔫᑉ ᐊᑕᖏᖢᒃᑖᖅᖢᒍ 

ᐊᐅᓚᓂᖓᓂᑦ. ᐊᒃᑐᐃᔾᔪᑕᐅᕙᒃᐳᖅ ᖃᓄᖅ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᖅ ᓯᕗᓪᓕᐅᔾᔭᐅᔭᕆᐊᖃᕐᒪᖔᑦ, 

ᖃᐅᔨᒪᔨᑕᕆᔭᐅᓪᓗᓂᓗ ᐃᖅᑲᓇᐃᔭᖅᑎᓂᒃ, ᐃᖅᑲᓇᐃᔭᖅᑎᑦᑎᔨᓂᒃ, ᐊᒻᒪ ᐃᓄᖕᓂᒃ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᓂᕐᒥᒃ 

ᓯᕗᓪᓕᐅᔾᔭᐅᔭᕆᐊᖃᓪᓚᕆᒃᑎᓪᓗᒍ ᑭᒃᑯᓕᒫᓄᑦ.  

ᐊᐅᓚᑦᑎᓂᖅ ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒥᒃ ᐃᖅᑲᓇᐃᔭᕐᕕᖕᒥᑦ ᐊᑑᑎᖃᕐᓂᖅᐹᖑᕗᑦ ᐊᒻᒪᓗ 

ᑎᕿᐅᓪᓗᓂ ᐃᓚᒋᔭᖏᓐᓂᑦ ᓇᖕᒥᓂᖃᕐᓂᐅᑉ ᐊᐅᓚᓂᖏᓐᓂᑦ. ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖅ 

ᑐᙵᕕᐅᓪᓗᓂ ᐱᔾᔪᐊᖑᔪᖅ ᐃᖅᑲᓇᐃᔭᕐᕕᖕᓂᑦ, ᑎᒥᐅᔪᑦ ᑕᑯᔪᓐᓇᖅᑐᑦ ᐅᖓᑖᓄᑦ ᓇᖕᒥᓂᖅ ᐊᐅᓚᓂᕐᒥᒃᑎᒍᑦ ᐊᒻᒪᓗ ᐱᓕᕆᓗᑎᒃ 

ᐱᐅᓯᒋᐊᕆᕙᓪᓕᐊᓂᕐᒥᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᓴᓇᕝᕕᐅᔫᑉ ᖁᕙᓯᓕᕇᖕᓂᖏᓐᓂᑦ. ᐃᓱᒪᖃᑎᒌᑦ ᑎᒥᐅᔪᑦ ᑖᒃᑯᓄᖓᓪᓚᕆᒃ 

ᓴᓇᕝᕕᐅᔪᑦ ᐃᓗᐊᓂᑦ ᑲᑎᑦᑐᓐᓇᖅᐳᑦ ᐋᖅᑭᒃᓱᐃᕙᓪᓕᐊᔪᒪᓗᑎᒃ ᓄᓇᓕᖕᓂᑦ ᐋᓐᓂᐊᖃᑕᐃᓕᑎᑦᑎᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᖅᑯᓯᕐᒥᒃ ᑐᓴᖃᑎᒌᒡᓗᑎᒃ ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓕᑦᑎᕙᓪᓕᐊᖃᑦᑕᐅᑎᓂᒃᑯᓪᓗ. ᑕᒪᓐᓇ 

ᐱᕚᓪᓕᕈᑎᑐᐃᓐᓇᐅᙱᑦᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᓇᔭᖅᑎᓄᑦ, ᑭᓯᐊᓂᓕ 

ᐱᕚᓪᓕᕈᑕᐅᔪᖅ ᑲᒻᐸᓂᐅᑉ ᐊᑕᖏᖅᑐᒥᒃ ᐊᓂᒍᑦᑎᐊᖃᑦᑕᕐᓂᖏᓐᓄᑦ. ᖃᐅᔨᓴᕈᒡᑎᑦ ᓴᖅᑮᓯᒪᔪᑦ ᑎᒥᐅᔪᑦ ᑐᓴᖃᑎᒌᖃᑦᑕᖅᑐᑦ 

ᐱᐅᔪᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑐᖅᑕᐅᕙᒃᑐᓂᒃ ᐃᓚᒋᔭᐅᔪᖅ ᐊᖏᓂᖅᓴᓄᑦ, 

ᓴᓇᕝᕕᐅᔪᓂᒃ−ᑐᙵᕕᓕᖕᓂᒃ ᓄᓇᓕᖕᓂᑦ ᑐᓴᐅᒪᑦᑎᐊᕐᓂᖅᓴᐅᓂᖏᓐᓄᑦ ᒫᓐᓇ ᐱᐅᓯᐅᕙᒃᑐᓂᒃ ᐊᒻᒪ ᐱᓕᕆᔾᔪᓯᐅᔪᓄᑦ 

ᐱᓕᕆᕝᕕᖕᒥᓂᑦ ᐱᓕᕆᔾᔪᓯᖏᓐᓂᑦ
3
.  

ᐃᓚᖏᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᑮᓇᐅᔭᖅᑖᑦᑎᑦᑎᖃᑦᑕᕐᓂᕐᒧᑦ ᐱᓕᕆᐊᒃᓴᑦ ᐊᓯᖏᓐᓂᑦ ᑲᓇᑕᐅᑉ ᐃᓚᖏᓐᓂᑦ ᐱᖃᓯᐅᖢᒍ 

ᐱᔪᒥᓴᐃᓂᖅ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᓯᕗᒃᑲᖅᑕᖅᑐᑦ ᐊᑐᖅᖢᑎᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᓯᕗᒃᑲᖅᑕᕐᓂᕐᒧᑦ ᐃᓕᓴᕆᔭᐅᓯᒪᔪᓂᑦ (ᐃᓚᓕᐅᔾᔭᐅᓯᒪᔪᖅ B). ᑕᒪᒃᑯᐊ ᐃᓕᓴᕆᔭᐅᓯᒪᔪᑦ ᐊᑐᖅᑕᐅᖃᑦᑕᖅᓯᒪᕗᑦ 

ᐋᖅᑭᒃᓱᐃᕙᓪᓕᐊᓪᓗᑎᒃ ᐊᑦᑕᕐᓇᔾᔭᐃᖅᓯᒪᔪᓂᒃ ᓄᓇᓕᖕᓂᒃ ᑕᐅᑐᒐᖃᓪᓗᐊᑕᖅᖢᑎᒃ ᓴᓇᕝᕕᖕᓂᑦ−ᑐᕌᖓᓪᓗᐊᑕᖅᑐᓂᒃ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᑐᖅᑕᐅᕙᒃᑐᓂᒃ.  

ᐆᒃᑐᕋᐃᓂᖅ ᐊᑦᑕᕐᓇᖅᑕᐃᓕᒪᓂᕐᒥᒃ 

ᑭᖑᓂᑦᑎᓐᓂ, ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᓕᕆᔾᔪᓯᕐᓄᑦ ᐆᒃᑐᕋᐅᑎᑦ ᖃᐅᔨᓚᐅᖅᐳᑦ ᖃᓄᖅ ᐊᑦᑕᕐᓇᖅᑎᒋᖕᒪᖔᑦ 

ᐊᑦᑕᕐᓇᕐᓂᖓᓘᓐᓃᑦ ᓇᖕᒥᓂᕆᔭᐅᔪᖅ. ᑖᒃᑯᐊ ᐆᒃᑐᕋᕈᑏᑦ ᑕᑯᓚᐅᖅᑐᑦ ᓇᐃᓴᐅᑎᓂᒃ ᐃᖅᑲᓇᐃᔭᕐᕕᖕᒥᑦ ᖃᓄᐃᓐᓃᑦ 

ᐱᓕᕆᖃᑦᑕᖅᓯᒪᓂᑰᓗᓂ ᖃᖓᙳᕌᖓᑦ ᖃᓄᐃᓕᖓᓕᕐᓂᕆᔭᐅᔪᓂᒡᓗ ᑕᒪᒃᑯᓄᖓ ᖃᓄᐃᓐᓂᕆᔭᐅᔪᓄᑦ:  

 ᐃᖅᑲᓇᐃᔭᖅᑏᑦ ᐃᓚᐅᓚᐅᖅᐹᑦ ᖃᓄᐃᓐᓂᐅᔪᒥᒃ ᐋᓐᓂᖅᑐᖃᖅᑎᓪᓗᒍ ᐊᒻᒪᓗ, ᐊᖏᕈᕕᑦ, ᖃᓄᖅ ᐱᐅᙱᑎᒋᕚ?  

o ᐋᓐᓂᐊᕕᖕᒥᑦ ᑲᓚᒋᔭᐅᔭᕆᐊᖃᓚᐅᖅᐹ? 

                                            

3
Burk, M. (1999). Knowledge management: Everyone benefits by sharing information. US Department of 

Transportation: Federal Highway Administration, 63(3). 26-29 
Kumm, B., Harmon, L., Evans, K., Plunkett, D. & Widuch, D. (2019). The benefits of collaboration: From 
curriculum mapping to a community of practice. SCHOLE: A Journal of Leisure Studies and Recreation 
Education, 34(2). 71-83. 
Li, Ll, Grimshaw, J., Nielsen, C., Judd, M., Coyte, P. & Graham, I. (2009) Evolution of Wenger’s concept 
of community of practice. Implementation Science, 4(11). 4-11.  

o ᐱᑕᖃᖅᐹ ᐊᑯᓂᐅᔪᒃᑯᑦ ᐊᒃᑐᐃᓂᕐᓂᒃ ᐋᓐᓂᕐᓂᕐᒧᑦ ᐅᕝᕙᓘᓐᓃᑦ ᐋᓐᓂᐊᓕᕐᓂᕐᒧᑦ ᐃᖅᑲᓇᐃᔭᖅᑎᓄᑦ 

ᐃᓚᐅᓚᐅᖅᑐᓄᑦ?  

o ᐃᖅᑲᓇᐃᔭᖅᑏᑦ ᐅᑎᕈᓐᓇᓚᐅᖅᐹᑦ ᐃᖅᑲᓇᐃᔮᖏᓐᓄᑦ ᖃᓄᐃᑦᑐᖃᓚᐅᖅᑳᖅᑎᓐᓇᒍ?  

o ᓇᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᑐᖁᓚᐅᖅᐹ ᐱᔾᔪᑕᐅᓪᓗᓂ ᖃᓄᐃᑦᑐᖃᕐᓂᖅ?  

 

 ᓱᕋᒃᑕᐅᔪᖃᓚᐅᖅᐹ ᓇᖕᒥᓂᖁᑎᒋᔭᐅᔪᒥᑦ? 

o ᐊᐅᓚᓃᑦ ᓄᖅᑲᕆᐊᖃᓚᐅᖅᐹᑦ ᑲᒪᒋᔭᐅᖁᓪᓗᒍ ᖃᓄᐃᑦᑐᖃᕐᓂᖅ? 

o ᓱᕋᒃᑐᖃᓚᐅᖅᐹ ᐱᖁᑎᒋᔭᐅᔪᒥᒃ ᐱᖁᑎᓂᒡᓗ? 

o ᖃᓄᖅ ᖃᓄᐃᑦᑐᖃᕐᓂᖅ ᐊᒃᑐᐃᓚᐅᖅᐸ ᖃᐅᔨᒪᔭᐅᓂᖓᓂᒃ ᐃᖅᑲᓇᐃᔭᕐᕕᒋᔭᐅᔪᑉ? 

ᑕᒪᒃᑯᐊ ᐊᑐᖅᑕᐅᔪᑦ ᑕᑯᒋᕐᓂᑐᐃᓐᓇᐅᕗᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐊᓂᒍᓚᐅᖅᑎᓪᓗᒍ ᐊᑦᑕᕐᓇᖅᑐᑦ, 

ᖃᓄᐃᓕᐅᖅᑐᖃᕈᓐᓇᙱᓚᖅ ᐱᑕᖃᖅᑎᑦᑎᑦᑕᐃᓕᒪᔪᒪᓂᕐᒧᑦ ᖃᓄᐃᓐᓂᕆᔭᐅᔪᓂᒃ ᓯᕗᓪᓕᕐᒥᑦ.  

Safe Workplace ᐱᓕᕆᐊᒃᓴᐅᔪᒥᒃ 

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐱᕙᓪᓕᐊᑎᑦᑎᔪᑦ ᑖᔅᓱᒥᖓ Safe 

Workplace ᐱᓕᕆᐊᒃᓴᐅᔪᒥᒃ ᐃᑲᔪᖅᓯᕈᒪᓪᓗᑎᒃ ᑲᔪᖏᖅᓴᐃᓗᑎᒡᓗ ᐃᖅᑲᓇᐃᔭᖅᑎᑦᑎᔨᓂᒃ ᓄᓇᕗᒻᒥᑦ ᐊᒻᒪᓗ ᓄᓇᑦᓯᐊᒥᑦ 

ᐱᐅᓯᒋᐊᖁᓪᓗᒋᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᐅᔪᒥᒃ, ᑐᓴᖃᑎᒌᒡᓗᑎᒃ ᐱᐅᔪᓂᒃ 

ᐱᐅᓯᐅᕙᒃᑐᓂᒃ ᐋᓐᓂᖅᑕᐃᓕᒪᓂᕐᒧᑦ ᐊᒻᒪᓗ ᐱᕐᕈᓗᐊᕿᑦᑕᐃᓕᒪᓂᕐᒧᑦ ᐃᓗᐊᓂᑦ ᓴᓇᕝᕕᖏᑕ, ᐊᒻᒪᓗ ᓯᕗᓕᖅᑎᙳᕐᓗᑎᒃ 

ᐊᑦᑕᕐᓇᔾᔭᐃᖅᓯᒪᓂᕐᒥᑦ.  

ᑐᕌᒐᖓ ᑕᒪᑐᒧᖓ ᐱᓕᕆᐊᖑᔪᒪᔫᑉ ᐊᑐᐃᓐᓇᕈᖁᓪᓗᒋᑦ ᑮᓇᐅᔭᖅᑖᖑᖃᑦᑕᕈᓐᓇᑦᑐᑦ ᐃᖅᑲᓇᐃᔭᖅᑎᑦᑎᔨᓄᑦ ᐃᑲᔪᖅᓯᖁᓪᓗᒋᑦ 

ᑎᑭᐅᑎᔪᓐᓇᖁᓪᓗᒋᑦ ᒪᓕᒐᖅᑎᒍᑦ ᒪᓕᒋᐊᓕᖏᓐᓄᑦ ᐊᖏᖅᓯᒪᓂᖅᓴᐅᓕᕐᓗᑎᒡᓗ ᐃᖅᑲᓇᐃᔭᕐᕕᖕᒧᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ, 

ᓵᑦᑎᐊᕐᒥᐅᑕᖃᑐᐃᓐᓇᙱᖔᕐᓗᑎᒃ ᓱᒋᐊᖅᑕᐅᔾᔪᑎᓂᒃ ᐱᕐᕈᓗᐊᕿᔪᖃᓚᐅᖅᑎᓪᓗᒍ ᐋᓐᓂᖅᑐᖃᓚᐅᖅᑎᓪᓗᒍᓘᓐᓃᑦ. 

ᐱᓕᕆᐊᖑᔪᒪᔪᖅ ᐃᓱᒪᒋᖃᓯᐅᔾᔨᓂᐊᖅᑐᑦ ᖃᓄᖅ ᐃᖅᑲᓇᐃᔭᖅᑎᑦᑎᔩᑦ ᐱᓕᕆᓕᕐᒪᖔᑕ ᐊᑦᑕᕐᓇᔾᔭᐃᖅᓯᒪᓂᕐᒧᑦ, 

ᑐᙵᕕᖃᑐᐃᓐᓇᙱᓪᓗᑎᒃ ᖃᓄᖅ ᐃᖅᑲᓇᐃᔭᕐᕕᐅᔪᖅ ᐱᓕᕆᑦᑎᐊᖅᑎᒋᖕᒪᖔᑦ ᒪᓕᒐᖅᑎᒍᑦ ᐱᓕᕆᔭᕆᐊᖃᖅᑕᖏᓐᓄᑦ ᒪᓕᒃᖢᒋᑦ 

ᒪᓕᒐᐃᑦ ᐊᒻᒪᓗ ᐊᑕᖏᖅᖢᒋᑦ ᐊᑦᑕᕐᓇᔾᔭᐃᖅᓯᒪᕐᒧᑦ ᐃᓕᖅᑯᓰᑦ ᐊᑐᖃᑦᑕᖅᑕᖏᑦ. 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ (WSCC) Safe Workplace ᐱᓕᕆᐊᒃᓴᖁᑎᖓᑦ 

ᐱᕙᓪᓕᐊᑎᑕᐅᓯᒪᔪᖅ ᐊᑐᖅᖢᑎᒃ ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ ᑖᒃᑯᓇᖔᖅᑐᓂᒃ ᐊᓯᖏᓐᓂᑦ ᐱᔪᓐᓇᕐᓂᖃᕐᕕᐅᔪᓂᑦ ᑲᓇᑕᒥᑦ. 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑐᓴᕋᓱᐊᖅᓯᒪᔪᑦ ᐃᖅᑲᓇᐃᔭᕐᕕᐅᔪᓂᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᓕᕆᔨᓂᑦ ᑕᐃᑲᓂ ᓅᕙ ᔅᑰᓴ, ᐋᓐᑎᐅᕆᐆ, ᔫᑳᓐ, ᒫᓂᑑᐸ, ᐊᒻᒪᓗ ᓴᔅᑳᑦᑐᐊᓐᒥᑦ, ᖃᐅᔨᓴᖅᓯᒪᓪᓗᑎᒡᓗ 

ᐊᓯᖏᓐᓂᒃ ᓇᓪᓕᐅᒃᑯᒫᓕᕆᓂᕐᒧᑦ ᑲᑎᒪᔩᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᑮᓇᐅᔭᖅᑖᖑᖃᑦᑕᕈᓐᓇᖅᑐᓄᑦ ᐱᓕᕆᐊᖑᔪᒪᔪᓄᑦ.  

Safe Workplace ᑎᒃᑯᐊᖅᓯᓂᖅ 

ᐊᕐᕌᒍᑕᒫᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) ᐃᖅᑲᓇᐃᔭᖅᑎᑦᑎᔨᑦ 

ᐅᓂᒃᑳᓕᐅᕆᐊᖃᖅᐳᑦ ᖃᐅᔨᓴᖅᑕᐅᔪᓐᓇᖅᑐᓂᒃ ᑮᓇᐅᔾᔭᒃᓵᖏᓐᓂᒃ ᐱᐊᓂᒡᓗᒋᓪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐊᐱᖅᑯᑎᑦ ᕕᕝᕗᐊᕆ 28 ᐃᓱᓕᕝᕕᒃᓴᖓ ᑎᑭᓚᐅᙱᓐᓂᖓᓂᑦ.  

ᐃᓚᒋᔭᐅᓪᓗᓂ ᑲᔪᓯᕙᓪᓕᐊᓂᐅᔪᒥᑦ ᑕᐃᑲᓂ 2022, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᖃᐅᔨᓴᕐᓂᐊᖅᑐᑦ ᑎᑎᕋᖅᑕᐅᓯᒪᔪᓂᒃ ᐃᖅᑲᓇᐃᔭᖅᑎᑦᑎᔨᐅᔪᓂᒃ ᑕᓪᓕᒪᐅᑎᓪᓗᒋᑦ ᒪᓕᒃᑕᐅᔪᒃᓴᑦ ᐃᓕᓴᕆᓗᒋᓪᓗ ᐊᔪᙱᑦᑐᑦ 

ᑎᒃᑯᐊᖅᑕᐅᓯᒪᔪᑦ ᐃᒪᐃᑦᑑᓗᑎᒃ Safe Workplace ᐅᕝᕙᓘᓐᓃᑦ ᓯᕗᕙᓯᖕᓂᖅᓴᒧᑦ Safe Workplace (ᐊᑕᖏᖅᖢᒋᑦ 

ᒪᓕᒃᑕᐅᔪᒃᓴᑦ ᓇᓗᓇᐃᖅᓯᒪᔪᑦ ᐊᑖᓂ). 

ᐱᔪᓐᓇᖅᑎᑕᐅᔪᑦ ᐃᖅᑲᓇᐃᔭᖅᑎᑦᑎᔩᑦ ᑐᓂᔭᐅᓂᐊᖅᑐᑦ ᐅᓄᖅᑐᓕᐅᖅᑕᐅᔪᓐᓇᖅᑐᓂᒃ ᐃᓕᓴᖅᓯᔾᔪᑎᒥᒃ ᐊᒻᒪᓗ ᖃᕆᑕᐅᔭᒃᑯᑦ 

ᐃᓕᓴᕆᔭᐅᔾᔪᑎᒥᒃ ᓴᖅᑭᔮᕐᓂᐊᖅᑐᑦ ᐃᖅᑲᓇᐃᔭᕐᕕᖏᓐᓂᑦ ᐊᒻᒪᓗ ᖃᕆᓴᐅᔭᒃᑯᑦ ᐃᒃᑭᐊᖅᑭᕕᖏᓐᓂᑦ. ᓇᖕᒥᓂᖁᑎᖏᑦ 

ᓴᖅᑭᔮᕐᓂᐊᕐᒥᔪᑦ ᑭᒃᑯᓕᒫᓄᑦ ᑕᑯᔭᐅᔪᓐᓇᖅᑐᒧᑦ ᕿᓂᕐᓗᒍ Safe Workplace ᑎᑎᖅᑲᖃᕐᕕᖏᓐᓂᑦ. 

ᐃᖅᑲᓇᐃᔭᕐᕖᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᒪᔪᓖᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐱᖓᔪᒋᔭᐅᔪᒥᑦ−ᐃᓚᐅᔪᒥᑦ 

ᐱᓕᕆᐊᖑᔪᒧᑦ (ᓲᕐᓗ: ᓇᓗᓇᐃᒃᑯᑕᖅ ᐃᓕᓴᕆᔭᐅᓯᒪᓂᕐᒧᑦ – COR) ᑐᓂᔭᐅᓂᐊᖅᑐᑦ ᓯᕗᕙᓯᖕᓂᖅᓴᒧᑦ Safe Workplace 

ᑎᒃᑯᐊᖅᑕᐅᔾᔪᑎᒥᒃ, ᐊᒻᒪᓗ ᐃᓱᒪᒋᔭᐅᖃᓯᐅᑎᓗᑎᒃ ᓯᕗᓕᖅᑎᐅᓂᖏᓐᓂᒃ ᓴᓇᕝᕕᖏᓐᓂᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ. 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐃᑲᔪᖅᓯᕐᓂᐊᖅᑐᑦ ᐊᑕᖏᕐᓗᒋᑦ 

ᐃᖅᑲᓇᐃᔭᖅᑎᑦᑎᔨᓂᒃ ᓇᓗᓇᐃᔭᐃᓗᑎᒃ ᓇᐅᒃᑯᒃ ᑲᒪᒋᔪᓐᓇᕐᒪᖔᒋᑦ ᐊᒻᒪᓗ ᐊᑐᐃᓐᓇᐅᑎᑦᑎᓗᑎᒃ ᑐᓴᐅᒪᔾᔪᑎᓂᒃ, ᓴᓇᕐᕈᑎᓂᒃ 

ᐊᒻᒪᓗ ᐱᓕᕆᔾᔪᑎᓂᒃ ᐃᑲᔪᕐᓂᐊᖅᑐᓂᒃ ᐱᓕᕆᓇᓱᒃᑎᓪᓗᒋᑦ ᐱᐅᓯᒋᐊᕆᓂᕐᒥᒃ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᒪᔪᓂᒃ. 

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓴᖅᓯᓂᖅ ᐊᑐᐃᓐᓇᕈᐃᓂᐊᖅᑐᑦ ᐱᓇᔪᒍᓐᓇᑦᑎᐊᖅᑐᓂᒃ ᐊᒻᒪ ᐱᕚᓪᓕᖅᑎᑦᑎᓇᓱᒍᓐᓇᖅᑐᓂᒃ 

ᐃᖅᑲᓇᐃᔭᖅᑎᑦᑎᔨᓂᒃ ᐃᖅᑲᓇᐃᔭᖅᑎᒃᓴᖅᓯᐅᖅᐸᓪᓕᐊᑎᓪᓗᒋᑦ ᓄᑖᓂᒃ ᐃᖅᑲᓇᐃᔭᖅᑎᓂᒃ, ᐊᒻᒪᓗ ᐃᑲᔪᖅᐸᒡᓗᒋᑦ 

ᐱᓕᕆᖃᑦᑕᖅᓯᒪᓂᑯᑦ ᐃᖅᑲᓇᐃᔭᖅᑏᑦ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᐱᓕᕆᖃᑎᖃᕐᓂᐊᖅᑐᑦ ᐋᖅᑭᒃᓱᐃᓇᓱᐊᕐᓗᑎᒃ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᓄᓇᓕᖕᓂᑦ ᐅᑭᐅᖅᑕᖅᑐᒥᑦ 

ᐱᕚᓪᓕᖅᑎᑦᑎᓂᐊᖅᑐᓂᒃ ᓴᓇᕝᕕᐅᔪᓗᒃᑖᓂᒃ ᐊᑐᕐᓗᒍ ᐱᓕᕆᐊᖑᓇᓱᐊᖅᑐᑦ. 

Safe Workplace ᐱᓕᕆᐊᕐᒧᑦ ᒪᓕᒃᑕᐅᔭᕆᐊᓖᑦ 

ᐃᖅᑲᓇᐃᔭᖅᑎᑦᑎᔨᐅᔪᑦ ᑐᓂᔭᐅᓂᐊᖅᑐᑦ Safe Workplace ᐅᕝᕙᓘᓐᓃᑦ ᓯᕗᕙᓯᖕᓂᖅᓴᒧᑦ Safe Workplace 

ᑎᒃᑯᐊᖅᑕᐅᔾᔪᑎᓂᒃ ᑖᒃᑯᓇᙵ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ (WSCC) 

ᑎᑭᐅᒪᔭᐃᓐᓇᕆᖑᓂᒋᑦ ᐅᑯᐊ ᒪᓕᒃᑕᐅᔭᕆᐊᓖᑦ: 

1. ᐱᖃᖅᐸᒋᕐᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᖅ ᐊᑐᓕᖅᑎᑕᐅᓯᒪᔪᖅ ᐅᖃᐅᓯᐅᓪᓗᓂ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐊᕐᕌᒍᑕᒫᑦ ᑮᓇᐅᔾᔭᒃᓵᓄᑦ ᐅᓂᒃᑳᓕᐅᕐᓂᕐᒧᑦ (ᑕᑯᓗᒍ 

ᐃᓚᓕᐅᔾᔭᐅᓯᒪᔪᖅ A). 

a. ᐅᕝᕙᓘᓐᓃᑦ ᑖᒃᑯᓄᖓ ᓯᕗᕙᓯᖕᓂᖅᓴᒧᑦ Safe Workplace ᑎᓕᔭᐅᓯᒪᓂᖅ: ᐊᑦᑕᕐᓇᖅᑕᐃᓕᒪᓂᕐᒧᑦ 

ᐱᓕᕆᐊᖃᕐᓗᓂ ᐃᓕᓴᕆᔭᐅᓯᒪᔪᒥᒃ ᐱᖓᔪᖓᓂᙶᖅᑐᒥᒃ ᐱᓕᕆᐊᒃᓴᒥᒃ, ᓲᕐᓗ ᐃᓕᓴᕆᔭᐅᔾᔪᑎᑖᖅᓯᒪᓗᓂ 

(COR) ᐅᕝᕙᓘᓐᓃᑦ ᒥᑭᑦᑐᒥᒃ ᐃᖅᑲᓇᐃᔭᕐᕕᒋᔭᐅᔪᒥᑦ ᓇᓗᓇᐃᒃᑯᑕᖃᕐᓗᓂ ᐃᓕᓴᕆᔭᐅᔾᔪᑎᒥᒃ (SeCOR). 

ᐃᓚᐅᖃᑕᐅᔾᔪᑎ ᑐᙵᕕᖃᕆᐊᓕᒃ ᓄᓇᑦᓯᐊᑉ ᒪᓕᒐᖏᓐᓂᑦ ᓄᓇᕗᒻᒥᓪᓘᓐᓃᑦ ᒪᓕᒐᖏᓐᓂᑦ.  

2. ᓄᑖᙳᕆᐊᖅᓯᒪᔪᑦ ᑕᒪᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᖃᐅᔨᓴᕈᑎᖏᓐᓄᑦ ᐊᑭᓕᐅᑕᐅᔪᑦ. 

3. ᔭᒐᐃᓂᕐᒧᑦ ᑐᒃᓯᕋᐅᑏᑦ ᐅᓄᙱᓐᓂᖅᓴᐅᕗᖅ ᐃᓕᓐᓂᐊᕐᕕᐊᕈᓯᕐᒥᓂ. (ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᓈᓴᐅᓯᕆᕙᒃᐳᖅ ᐊᕐᕌᒍᓄᑦ ᑕᓪᓕᒪᓄᑦ ᓴᓇᕝᕕᖕᓂᑦ ᐊᑐᖅᑕᐅᒐᔪᒃᑐᒥᒃ 

ᖃᐅᔨᔪᒪᓂᕐᒥᓄᑦ ᖃᓄᖅ ᐃᖅᑲᓇᐃᔭᕐᕕᒋᔭᐅᔪᖅ ᐊᔾᔨᖃᖅᑎᒋᖕᒪᖔᑦ ᐊᓯᖏᓐᓄᑦ ᓴᓇᕝᕕᖕᓂᑦ ᖃᔅᓯᐅᓂᕆᔭᖏᓐᓄᑦ).  

4. ᐊᑭᓕᒃᓴᐅᔪᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᒃᑯᓐᓄᑦ (WSCC) ᖃᐅᔨᓴᕐᓂᕐᒧᑦ 

ᑎᓕᓯᔾᔪᑕᐅᔪᑦ ᖃᓄᐃᓕᐅᖁᔭᐅᔪᓪᓘᓐᓃᑦ ᒪᓕᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᒥᒃ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒋᐊᖃᖅᐸᒃᑐᓄᑦ. 

5. ᐸᓯᔭᒃᓴᙳᖅᑎᑕᐅᔪᖃᙱᑦᑐᖅ ᐊᑐᖅᖢᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᕐᒥᑦ, ᐃᖅᑲᓇᐃᔭᕐᕕᖕᒥᓘᓐᓃᑦ 

ᐃᓅᔪᓐᓃᖅᑐᖃᓚᐅᕐᓂᖓᓂᒃ ᑕᖅᑭᑦ 12 ᐊᑐᓵᖅᑐᓂᒃ. 

Safe Workplace ᐱᓕᕆᐊᖑᓂᐊᖅᑐᑦ  

ᑎᒃᑯᐊᖅᑕᐅᓯᒪᓂᖅ Safe Workplace ᐱᓕᕆᐊᒃᓴᐅᔪᒥᒃ ᐱᕚᓪᓕᕈᑎᖃᖅᐳᖅ ᑖᒃᑯᐊᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓰᓐᓇᕐᓗᑎᒃ ᐱᕙᓪᓕᐊᑎᓐᓂᐊᖅᑕᖏᑦ ᐊᕐᕌᒍᓂᑦ ᖃᐅᔪᓂᑦ ᑐᙵᕕᖃᕐᓗᑎᒃ 

ᐃᖅᑲᓇᐃᔭᖅᑎᑦᑎᔨᓂᑦ ᑐᓴᖅᑎᑕᐅᔾᔪᑎᒋᕙᒃᑕᖏᓐᓂᒃ. ᑲᔪᓰᓐᓇᖅᑐᑦ ᐃᓚᐅᑎᑦᑎᖃᑦᑕᕐᓃᑦ ᕿᓂᕐᓂᐊᖅᑐᑦ ᑕᒪᒃᑯᐊ ᐱᕚᓪᓕᕈᒡᑎᑦ 

ᐃᑲᔪᖅᓯᓪᓚᑦᑖᕐᓂᐊᕐᒪᖔᑕ ᐊᒻᒪᓗ ᑲᔪᖏᖅᓴᐃᓗᑎᒃ ᐃᖅᑲᓇᐃᔭᖅᑎᑦᑎᔨᓂᒃ ᐱᐅᓯᑎᒋᐊᕐᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐃᓕᖅᑯᓯᖏᓐᓂᒃ. ᐱᓕᕆᒡᓂᑦ ᐊᒻᒪᓗ ᐃᑲᔪᖅᓯᕐᓃᑦ ᐃᓗᓕᖃᑐᐃᓐᓇᕆᐊᓖᑦ, ᑭᓯᐊᓂᓕ ᑭᒡᓕᖃᙱᑦᑐᑦ, ᐅᑯᓄᖓ: 

I. ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᓴᓈᕆᔭᐅᔪᒪᓲᓂᒃ ᖃᐅᔨᓇᓱᖕᓂᖅ, ᓴᖅᑭᔮᖅᑎᑦᑎᓂᖅ, ᐊᒻᒪ 

ᐊᔾᔨᐅᙱᑦᑐᓂᒃ ᑲᑎᒪᓃᑦ 

ᓯᕗᓕᖅᑎᐅᑎᓪᓗᒋᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ, Safe Workplace ᐃᖅᑲᓇᐃᔭᖅᑎᑦᑎᓖᑦ ᖃᐅᖁᔭᐅᓂᐊᖅᑐᑦ 

ᐃᓚᐅᖁᔭᐅᓗᑎᒃ ᑖᒃᑯᓇᓂ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᖃᑎᒋᓄᑦ 

ᖃᓄᐃᓕᐅᕈᑕᐅᔪᓂᒃ ᑕᐅᖅᓰᖁᓪᓗᒋᑦ ᐃᓱᒪᒋᔭᖏᓐᓂᒃ ᐊᒻᒪᓗ ᐊᔪᕈᓐᓃᖅᐸᓪᓕᐊᓗᑎᒃ ᑕᒪᒃᑯᓇᓂ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ. ᐱᓕᕆᖃᑎᒌᖕᓂᒃᑯᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᑎᑦᑎᔪᓐᓇᖅᐳᑦ ᖃᕆᑕᐅᔭᒃᑯᑦ ᓯᕗᓕᖅᑎᐅᓂᕐᒧᑦ ᑲᑎᒪᕐᔪᐊᕐᓂᕐᓂᒃ 

ᓈᒻᒪᖅᑰᑦᑎᓗᑎᒃ ᐋᓐᓂᐊᖃᑕᐃᓕᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᑎᑦᑎᓂᕐᒧᑦ ᐃᓱᒫᓘᑕᐅᔪᓂᒃ ᑕᑯᒃᓴᐅᑎᑦᑎᔪᓂᒃ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᓴᓇᕝᕕᖕᓂᑦ ᓯᕗᓕᖅᑎᓂᒃ 

ᑕᑯᒃᓴᐅᑎᑦᑎᓗᑎᒃ ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ ᐊᑑᑎᖃᑦᑎᕕᓐᓇᖅᑐᓂᒡᓗ ᑲᔪᓯᓂᖃᑦᑎᐊᕈᓐᓇᖅᑐᓂᒃ 

ᐊᑦᑕᕐᓇᔾᔭᖅᓯᒪᓂᕐᒧᑦ ᐃᓕᖅᑯᓯᕆᔭᐅᔪᓂᒃ.  

II. ᐃᓕᓐᓂᐊᖅᑎᑦᑎᓃᑦ ᑖᒃᑯᓇᖓᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ (WSCC) 

ᐱᓕᕆᖃᑎᖏᓐᓂᑦ 

ᑖᒃᑯᐊ ᐅᑭᐅᖅᑕᖅᑐᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑎᒥᐅᔪᑦ (NSA) ᐱᕙᓪᓕᐊᑎᑦᑎᓯᒪᔪᑦ ᐃᓕᓐᓂᐊᒐᒃᓴᓂᒃ 

ᑖᒪᑐᒧᖓᓪᓚᕆᒃ ᐅᑭᐅᖅᑕᖅᑐᒧᑦ ᐋᖅᑭᒃᓯᒪᓪᓗᑎᒃ ᐃᑲᔪᖅᓯᖁᓪᓗᒋᑦ ᐃᖅᑲᓇᐃᔭᖅᑎᑦᑎᔨᐅᔪᓂᒃ 

ᐱᕙᓪᓕᐊᑎᑦᑎᓇᓱᒃᑎᓪᓗᒋᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᐱᓕᕆᐊᒃᓴᖁᑎᖏᓐᓂᒃ. ᑐᕌᒐᖃᖅᑐᑦ ᐃᓕᐊᓐᓂᕈᑏᑦ ᑲᒪᔪᓐᓇᖅᑐᑦ ᑖᒃᑯᓄᖓᓪᓚᕆᒃ ᐱᔭᐅᔪᒪᔪᓂᒃ ᐊᑐᓂ 

ᐃᖅᑲᓇᐃᔭᖅᑎᑦᑎᔨᓄᑦ. 

III. ᑲᑎᒪᖃᑎᒌᖕᓂᒃᑯᑦ ᐅᖃᖃᑎᒌᖕᓃᑦ ᓯᕗᓕᖅᑎᓂᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒥᑦ 

ᐱᓕᕆᐊᖑᓗᑎᒃ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ (WSCC) ᐊᒻᒪᓗ 

ᐱᓕᕆᖃᑎᖏᓐᓂᑦ, ᓯᕗᕙᓯᖕᓂᖅᓴᒧᑦ Safe Workplace ᓯᕗᓕᖅᑏᑦ ᐃᓚᐅᔪᓐᓇᕐᓂᐊᖅᑐᑦ 

ᓴᓇᕝᕕᐅᔪᒧᑦ−ᑖᔅᓱᒧᖓᓪᓚᕆᒃ ᑲᑎᒪᖃᑎᒌᖕᓂᒃᑯᑦ ᐅᖃᖃᑎᖐᖕᓂᒃᑯᑦ ᑕᒪᑐᒧᖓ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ. ᐅᖃᖃᑎᒌᖕᓃᑦ ᑐᕌᒐᖃᕐᓂᐊᖅᑐᑦ ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ ᐊᓂᒍᐃᔪᓐᓇᖁᓪᓗᒋᑦ 

ᐊᔪᕐᓇᕈᑎᓂᒃ ᐊᑐᓕᖅᑎᑦᑎᓂᕐᒧᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᓯᕐᓂᒃ 

ᐃᖅᑲᓇᐃᔭᕐᕕᖕᓂᑦ ᑕᒪᒃᑯᓄᖓ ᐋᓐᓂᖅᑕᐃᓕᒪᓂᕐᒧᑦ ᐊᒻᒪᓗ ᐱᐅᓯᒋᐊᕐᓗᒋᑦ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᓴᖅᑭᑉᐸᒃᑐᓄᑦ. 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐱᓕᕆᖃᑎᖃᕐᓂᐊᖅᑐᑦ ᐃᖅᑲᓇᐃᔭᖅᑎᑦᑎᔨᓂᑦ 

ᓴᖅᑭᑕᐅᖁᓪᓗᒍ ᓯᕗᓕᖅᑎᐅᓂᖅ ᑲᑎᒪᕝᕕᐅᔪᒧᑦ ᐊᒻᒪᓗ ᐊᑐᐃᓐᓇᕈᐃᓗᑎᒃ ᒪᓕᒃᑕᐅᔪᓐᓇᖅᑐᓂᒃ ᐊᒻᒪ ᐱᐅᔪᓂᒃ ᐱᐅᓯᐅᕙᒃᑐᓂᒃ 

ᐋᖅᑭᙳᐊᖅᑕᐃᓯᒪᔪᓂᒃ ᐃᖅᑲᓇᐃᔭᖅᑎᑦᑎᔨᓄᑦ ᑲᔪᓯᕙᓪᓕᐊᑎᓪᓗᒋᑦ ᐱᕙᓪᓕᑎᑦᑎᓂᖏᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᐱᓕᕆᐊᒃᓴᖏᓐᓂᒃ. 

 

ᖃᓄᐃᓕᒃᑲᓐᓂᕆᐊᕈᑏᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑐᙵᕕᓕᐅᖅᓯᒪᓕᖅᑐᑦ ᑕᒪᑐᒧᖓ Safe 

Workplace ᐱᓕᕆᐊᒃᓴᐅᔪᒥᒃ ᐊᒻᒪᓗ ᕿᓂᓕᖅᖢᑎᒃ ᐱᔪᒥᒍᓱᒃᑐᓂᒃ ᐅᖃᐅᔾᔨᔪᓐᓇᖅᑐᓂᒃ ᐅᕙᑦᑎᓐᓂᒃ ᐊᒃᑐᐊᖕᒪᖔᑦ ᐊᒻᒪᓗ 

ᓈᒻᒪᓈᕐᒪᖔᑦ, ᐊᒻᒪᓗᑦᑕᐅᖅ ᐊᑐᐃᓐᓇᕈᐃᓗᑎᒃ ᐊᑐᓕᖁᔭᖏᓐᓂᒃ ᓯᕗᓂᒃᓴᒥᑦ ᑮᓇᐅᔭᖅᑖᖑᖃᑦᑕᖃᔭᖅᑐᓄᑦ. ᖁᔭᓕᑦᑎᐊᖅᑐᖑᑦ 

ᐱᕕᖃᕋᕕᑦ ᐊᒻᒪᓗ ᐱᓕᕆᔪᒪᒐᕕᑦ ᐃᑲᔪᕐᓗᑎᒃ ᑕᒪᓐᓇ ᐱᓕᕆᐊᖑᔪᒪᔪᑦ ᐱᐊᓂᒃᑕᐅᑦᑎᐊᖁᓪᓗᒍ. 

ᓯᕗᒻᒧᐊᒃᐸᓪᓕᐊᑎᓪᓗᑕ ᐱᕙᓪᓕᐊᓂᕐᒧᑦ ᑕᒪᑐᒧᖓ ᐱᓕᕆᐊᖑᔪᒪᔪᒧᑦ, ᖃᐅᔨᔪᒪᔪᒍᑦ ᑭᓱᑦ ᐱᔪᒃᓯᓕᖅᑎᑦᑎᕙᖕᒪᖔᑕ 

ᐃᓕᐅᖅᑲᐃᓂᕐᒥᒃ ᑲᔪᓯᑎᑦᑎᓂᕐᒥᒡᓗ ᐊᑦᑕᕐᓇᔾᔭᐃᖅᓯᒪᔪᒧᑦ ᐃᖅᑲᓇᐃᔭᕐᕕᖃᕐᓂᕐᒥᒃ. ᑖᒃᑯᓇᓂ ᒪᒃᐱᕐᓂᐊᖅᑕᕐᓂᒃ, ᓇᓂᓯᓂᐊᖅᑐᑎᑦ 

ᓇᐃᒡᓕᑎᖅᓯᒪᔪᓂᒃ ᐊᔾᔨᐸᓗᖏᓐᓂᒃ ᐱᓕᕆᐊᖑᔪᒪᔪᓂᒃ ᑲᓇᑕᓗᒃᑖᒥᖔᖅᑐᓂᒃ ᑐᓴᖅᑎᑦᑎᒃᑲᓐᓂᕈᓐᓇᖅᑐᑦ ᑭᐅᔾᔪᑎᓯᓐᓂᒃ. 

ᐊᐱᖅᑯᑎᖃᕈᕕᑦ ᖃᓄᑐᐃᓐᓇᖅ ᑕᒪᑐᒪ Safe Workplace ᐱᓕᕆᐊᒃᓴᐅᔫᑉ ᒥᒃᓵᓄᑦ, ᐅᕝᕙᓘᓐᓃᑦ ᐃᓚᐅᖏᓐᓇᕈᒪᒍᕕᑦ 

ᑲᔪᓯᕙᓪᓕᐊᔪᓂᑦ ᐱᕙᓪᓕᐊᓂᐅᔪᓂᒃ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᑎᓪᓗᒍ ᑕᒪᓐᓇ ᐱᓕᕆᐊᒃᓴᐅᔪᖅ, ᐊᑏ ᑕᑯᔭᖅᑐᕈᒃ 

ᖃᕆᓴᐅᔭᒃᑯᑦ: www.wscc.nt.ca/iu/iqkanaijaqtittijiit/safe-workplace-program

http://www.wscc.nt.ca/iu/iqkanaijaqtittijiit/safe-workplace-program

ᐃᓚᓕᐅᔾᔭᐅᓯᒪᔪᖅ A: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

(OHS) ᐱᓕᕆᐊᒃᓴᐅᔪᒧᑦ ᐊᐱᖅᓲᑎᑦ 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) ᐃᖅᑲᓇᐃᔭᖅᑎᑦᑎᔨᑦ ᐅᓂᒃᑳᓕᐅᕆᐊᖃᖅᐳᑦ 

ᑮᓇᐅᔾᔭᒃᓵᖏᓐᓂᒃ ᓇᐃᓴᐅᑎᖃᖅᑐᓂᒃ ᐊᒻᒪ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᑐᓴᐅᒪᔾᔪᑎᓂᒃ ᕕᕝᕗᐊᕆ 28 ᐃᓱᓕᕝᕕᒃᓴᖓ ᑎᑭᓚᐅᙱᓐᓂᖓᓂᑦ ᐊᕐᕌᒍᑕᒫᑦ.  

ᐱᓕᕆᐊᒃᓴᐅᔪᖅ ᐃᖅᑲᓇᐃᔭᖅᑎᑦᑎᔨᓗᒃᑖᓂᑦ, ᖃᖏᒐᓗᐊᖅᐸᑕ ᐅᕝᕙᓘᓐᓃᑦ ᓴᓇᕝᕕᖏᑦ ᖃᓄᐃᑦᑑᒐᓗᐊᖅᐸᑕ, 

ᐋᓂᐊᖃᖅᑕᐃᓕᒪᐃᓐᓇᖁᓪᓗᒋᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᐃᓐᓇᖁᓪᓗᒋᑦ ᐃᖅᑲᓇᐃᔭᕐᕕᖏᑦ. ᑖᓐᓇ ᐊᐱᖅᓲᑎ ᐊᑖᓃᑦᑐᖅ 

ᐅᖃᐅᓯᖃᖅᑐᑦ ᐃᓗᓕᓪᓗᐊᑕᖏᓐᓂᒃ ᐱᑕᖃᕆᐊᓕᖕᓂᒃ ᒪᓕᒃᖢᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒐᐃᑦ ᐊᒻᓗ ᐃᑲᔪᕐᓂᐊᖅᖢᓂ ᐃᖅᑲᓇᐃᔭᖅᑎᑦᑎᔨᓂᒃ ᐊᒻᒪ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ (WSCC) ᓇᓗᓇᐃᔭᐃᖁᓪᓗᒋᑦ ᑎᑭᐅᒪᔾᔪᑕᐅᙱᑦᑐᑦ 

ᐱᑕᖃᑐᐃᓐᓇᕆᐊᓖᑦ ᐃᖅᑲᓇᐃᔭᖅᑎᑦᑎᔨᐅᑉ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᐱᓕᕆᐊᒃᓴᐅᔪᒥᑦ.  

 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᐱᖅᑯᑏᑦ ᐄ ᐋᒃᑲ 

1. ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐊᑐᐊᒐᖃᖅᐱᓰ? 

(ᐊᖏᕈᑕᐅᓯᒪᔪᑦ ᑖᒃᑯᓄᖓ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᑎᑦᑎᓂᕐᒧᑦ ᑐᑭᓯᐅᒪᑎᑦᑎᔪᑦ 

ᐊᖏᔪᖅᑳᓂᒃ, ᐃᖅᑲᓇᐃᔭᖅᑎᓂᒃ, ᑳᓐᑐᕌᒃᓯᕙᒃᑐᓂᒃ, ᐊᒻᒪᓗ ᐳᓛᖅᐸᒃᑐᓂᒃ ᐱᔭᒃᓴᕆᔭᐅᔪᑦ ᑲᒪᒋᔭᒃᓴᕆᔭᐅᔪᓪᓗ ᐊᒻᒪ 

ᖃᓄᖅ ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᖅ ᐊᐅᓚᑦᑎᓂᐊᕐᒪᖔᑦ ᓇᖕᒥᓂᖁᑎᖕᓂᑦ) 

    

2. ᖁᐊᖅᓵᓇᖅᑐᓂᒃ ᓇᓗᓇᐃᔭᐃᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧ ᐸᕐᓇᐅᑎᖃᖅᐱᓰ? 

(ᒪᓕᒃᑕᐅᕙᓪᓕᐊᔪᓐᓇᖅᑐᑦ−ᑭᖑᓕᕇᑦ ᐊᑐᒃᑲᓐᓂᒐᒃᓴᐅᓗᑎᒃ ᐱᕙᓪᓕᐊᓂᕐᓂ ᓇᓗᓇᐃᖅᓯᔪᓂᒃ, 

ᐱᑕᖃᕈᓐᓃᖅᑎᑦᑎᔪᓂᒃ ᐊᐅᓚᑦᑎᔪᓂᒡᓘᓐᓃᑦ, ᑎᑎᕋᖅᓯᓃᓪᓗ ᖁᐊᖅᓵᕐᓇᕈᓐᓇᖅᑐᓕᒫᓂᒃ ᐱᑕᖃᖅᑐᓂᒃ 

ᐃᖅᑲᓇᐃᔭᕐᕕᖕᓂᑦ ᐋᓐᓂᕈᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᓄᑦ) 

    

3. ᑐᐊᕕᕐᓇᖅᑐᒧᑦ ᑲᒪᔾᔪᑎᓄᑦ ᐸᕐᓇᐅᑎᖃᖅᐱᓰ? 

(ᐃᖅᑲᓇᐃᔭᕐᕕᖕᒧᑦ−ᑐᕌᖓᔪᑦ ᐸᕐᓇᐅᑏᑦ ᑐᓴᐅᒪᑎᑦᑎᔪᑦ ᐃᓄᓕᒫᓂᒃ ᐃᖅᑲᓇᐃᔭᕐᕕᔅᓯᓐᓂᑦ ᖃᓄᐃᓕᐅᕆᐊᖃᕐᒪᖔᑕ 

ᑐᐊᕕᕐᓇᖅᑐᖃᓕᕐᓂᖅᐸᑦ ᓇᓗᓇᐃᖅᓯᕙᒡᓗᑎᓪᓗ ᑐᐊᕕᕐᓇᖅᑐᖃᓕᕐᓂᖅᐸᑦ ᓲᕐᓗ ᐃᑭᑦᑐᖃᕐᓂᖅᐸᑦ ᐅᕝᕙᓘᓐᓃᑦ 

ᖄᒥᑦᑐᖃᓕᕐᓂᖅᐸᑦ) 

    

4. ᐱᖃᖅᐱᓰ ᓇᓗᓇᐃᔭᖅᓯᒪᔪᒥᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᐱᓕᕆᐊᒃᓴᓂᑦ ᑲᒪᒋᔭᒃᓴᓂᒡᓗ? 

(ᐊᑦᑕᕐᓇᙱᑦᑐᒥᒃ ᐃᖅᑲᓇᐃᔭᕐᓂᕐᒧᑦ ᐊᑐᖅᑕᐅᕙᒃᑐᑦ ᑲᔪᓯᐊᔾᔪᑕᐅᕙᒃᑐᓪᓗ ᓇᓗᓇᐃᔭᐃᔪᑦ ᑕᒪᐃᓐᓂᒃ ᐊᑐᓂ 

ᐃᓅᑉ ᑲᒪᒋᔭᒃᓴᕆᔭᖏᓐᓂᒃ ᐱᔭᒃᓴᕆᔭᖏᓐᓂᒡᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᒪᓕᒃᑐᖃᖅᖢᓂ ᐊᔪᙱᓐᓂᕆᔭᖏᓐᓂᒃ ᐱᔪᓐᓇᐅᑎᒋᔭᖏᓐᓂᒡᓗ) 

    

5. ᐃᖅᑲᓇᐃᔭᕐᕕᖕᒥᑦ ᖃᐅᔨᓴᕐᓂᕐᒧᑦ ᒪᓕᒋᐊᓕᖁᑎᖃᖅᐱᓰ? 

(ᐱᓕᕆᔾᔪᓰᑦ ᐊᒻᒪ ᑎᑎᖅᑐᕆᐊᓕᒃ ᐃᓚᖃᖅᑐᑦ “ᑭᓇ”, “ᖃᓄᖅ”, ᐊᒻᒪ “ᖃᖓ” ᖃᐅᔨᓴᖃᑦᑕᕆᐊᖃᕐᒪᖔᑕ 

ᐃᖅᑲᓇᐃᔭᕐᕕᖕᒥᑦ, ᐃᓚᒋᔭᐅᓗᑎᒃ ᐱᖁᑎᑦ, ᓴᓇᕐᕈᑎᑦ ᐊᒻᒪ ᐃᖏᕐᕋᔾᔪᑎᑦ) 

6. ᖃᓄᐃᑦᑐᖃᖅᑎᓪᓗᒍ ᖃᐅᔨᓴᕐᓂᕐᒧᑦ ᐊᒻᒪ ᐅᓂᒃᑳᓕᐅᕐᓂᕐᒧᑦ ᐱᓕᕆᔾᔪᓯᖃᖅᐱᓰᑦ? 

(ᓇᓗᓇᐃᔭᕐᓗᒋᑦ ᖃᓄᐃᓕᐅᕆᐊᖃᕐᓃᑦ ᐃᓅᔪᓐᓃᖅᑐᖃᕐᓂᖅᐸᑦ, ᐋᓐᓂᖅᑐᖃᕐᓂᖅᐸᑦ, ᖃᓂᒻᒪᒃᑐᖃᕐᓂᖅᐸᑦ 

ᐊᔭᐃᑲᓴᒃᑐᖃᖅᐸᑦ ᓇᓗᓇᐃᖅᓯᓂᐊᕐᓗᓂ ᖃᓄᐃᓕᐅᖅᑐᖃᓚᐅᕐᒪᖔᑦ, ᖃᓄᖅ ᑕᐃᒪᐃᓚᐅᕐᒪᖔᑦ, ᖃᓄᑐᐃᓐᓇᖅ 

ᐋᖅᑭᒋᐊᖅᓯᓂᕐᒧᑦ ᐱᓕᕆᐊᖑᔪᑦ ᖃᓄᕐᓗ ᐱᕙᒌᔭᕈᓐᓇᕐᒪᖔᑦ ᐅᓂᒃᑲᐅᓯᕐᒥᒃ ᖃᓄᐃᓐᓂᕆᔭᐅᔪᒧᑦ) 

    

7. ᐃᖅᑲᓇᐃᔭᖅᑎᓄᑦ ᓱᖏᐅᓴᐃᓂᕐᒧᑦ ᑲᔪᓯᓂᐅᕙᒃᑐᖁᑎᖃᖅᐱᓰ? 

(ᖃᐅᔨᑎᑦᑎᓗᓂ ᑕᒪᐃᓐᓂᒃ ᓄᑖᓂᒃ ᐃᖅᑲᓇᐃᔭᖅᑎᓂᒃ ᐅᑎᖅᑐᒃᓴᓂᒡᓘᓐᓃᑦ ᐃᖅᑲᓇᐃᔭᖅᑎᓂᒃ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑐᐊᒐᕐᓄᑦ ᑲᔪᓯᔾᔪᑕᐅᕙᒃᑐᓄᓪᓗ ᐃᖅᑲᓇᐃᔭᕐᕕᖏᓐᓂᑦ) 

    

8. ᐃᓕᓐᓂᐊᖅᓯᒪᕖᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS)? 

(ᐱᓕᒻᒪᒃᓴᕐᓂᖅ ᐃᖅᑲᓇᐃᔭᖅᑎᑦ ᖃᐅᔨᒪᓂᖃᑦᑎᐊᖁᓪᓗᒋᑦ ᐊᔪᙱᑦᑕᕆᐊᖃᖅᑕᖏᓐᓂᒡᓗ ᐱᓕᕆᐊᒃᓴᒥᓂᒃ 

ᐊᑦᑕᕐᓇᙱᑦᑐᒃᑯᑦ) 

    

9. ᐊᐅᓚᑦᑎᔪᓐᓇᖅᐲᑦ ᖁᐊᖅᓵᕐᓇᕈᓐᓇᖅᑐᓂᒃ ᐱᖁᑎᓂᒃ (ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ 

ᐱᓕᕆᔾᔪᓯᐅᔪᒥᑦ [WHMIS])? 

ᐅᓗᕆᐊᓇᖅᑐᑦ ᐅᓚᐅᕈᑎᒃᓴᓖᑦ ᑲᒪᒋᔭᐅᑦᑎᐊᕆᐊᓖᑦ ᐊᒻᒪ ᑐᖅᑯᖅᓯᒪᑦᑎᐊᕐᓗᑎ ᒪᓕᒡᓗᑎᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᐅᔨᒪᔪᑎᒃᓴᑦ ᑎᑎᕋᒃᓯᒪᕕᖓ. (ᐃᖅᑲᓇᐃᔭᖅᑎᓕᒫᑦ ᐱᓕᕆᖃᑦᑕᖅᑐᑦ ᖁᐊᖅᓵᓇᕈᓐᓇᑐᓂᒃ ᐱᖁᑎᓂᒃ, ᐅᕝᕙᓘᓐᓃᑦ 

ᓴᖅᑭᔮᕐᕕᐅᑐᐃᓐᓇᕆᐊᓕᒃ ᐅᓗᕆᐊᓇᖅᑐᓄᑦ ᐱᖁᑎᓄᑦ ᑭᓱᑐᐃᓐᓇᕐᓄᑦ ᐱᓯᒪᔭᕆᐊᓖᑦ WHMIS ᐃᓕᓐᓂᐊᕐᓂᕐᒥᒃ, 

ᐅᕝᕙᓘᓐᓃᑦ ᐃᖅᑲᓇᐃᔮᒧᑦ−ᑖᔅᓱᒧᖓᓪᓚᕆᒃ WHMIS ᑕᒪᒃᑯᓄᖓ ᖁᐊᖅᓵᕐᓇᕈᓐᓇᖅᑐᓄᑦ ᐱᖁᑎᓄᑦ ᐱᓗᐊᖅᑐᒥᒃ 

ᐃᖅᑲᓇᐃᔭᕐᕕᖕᓂᑦ) 

    

10. ᐊᑦᑕᓇᙱᑦᑐᒃᑯᑦ ᐊᒻᒪ ᖃᖓᒃᑯᑦ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ ᐱᓕᕆᐊᒃᓴᖃᖅᐱᑦ? 

(ᐸᕐᓇᐅᑎ ᓇᓗᓇᐃᔭᐃᔪᖅ ᑭᓱᑦ ᑲᔪᓯᓃᑦ ᐃᖅᑲᓇᐃᔭᕐᕕᐅᑉ ᐱᓯᒪᔭᕆᐊᖃᖅᑕᖏᑦ ᐃᑲᔪᖁᓪᓗᒋᑦ ᐋᓐᓂᖅᓯᒪᔪᓂᒃ 

ᐃᖅᑲᓇᐃᔭᖅᑎᓂᒃ ᐅᑎᖅᑎᑦᑎᔪᓐᓇᖁᓪᓗᒋᑦ ᓈᒻᒪᒋᔭᖏᓐᓄᑦ ᐱᓕᕆᐊᓄᑦ ᐃᖅᑲᓇᐃᔭᕐᕕᖕᒥᑦ ᕿᓚᒻᒥᐅᓛᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᙱᑦᑐᒃᑯᑦ) 

    

11. ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒡᒐᖅᑐᐃᔨᖃᖅᐱᑦ? 

(ᐃᖅᑲᓇᐃᔭᖅᑎ ᑲᒪᖃᑦᑕᖅᑐᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᓱᒫᓘᑎᓂᒃ ᐃᖅᑲᓇᐃᔭᖅᑎᑦᑎᔨᒥᓄᑦ ᐊᒻᒪᓗ 

ᐃᖅᑲᓇᐃᔭᖅᑎᓄᑦ) 

  

12. ᑲᑎᙵᔪᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᖃᖅᐱᑦ? 

(ᑲᑎᙵᐅᖅᑐᑦ ᐊᔾᔨᒌᓂᑦ ᐃᖅᑲᓇᐃᔭᖅᑎᖃᖅᑐᑦ [ᐊᐅᓚᑦᑎᔨᑦ] ᐃᖅᑲᓇᐃᔭᖅᑎᓪᓗ ᑭᒡᒐᖅᑐᐃᔨᖏᑦ ᑲᑎᒐᔪᒃᑐᑦ 

ᑲᒪᒋᔭᖃᖅᖢᑎᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓇᐃᓗᑕᕐᓂᒃ) 

ᐃᓚᓕᐅᔾᔭᐅᓯᒪᔪᖅ B: ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᓯᕗᓕᖅᑎᓄᑦ 

ᐃᓕᓴᕆᔭᐅᓯᒪᔪᑦ 

 

ᓅᕙ ᔅᑰᓴ ᐊᒻᒪᓗ ᓴᔅᑳᑦᑐᐊᓐ ᐊᑑᑎᖃᑦᑎᐊᖅᑐᒥᒃ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᓕᕆᐊᒃᓴᖁᑎᖃᖅᑐᑦ 

ᑐᙵᕕᖃᖅᖢᑎᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᓯᕗᓕᖅᑎᓄᑦ ᐃᓕᓴᕆᔭᐅᓯᒪᔪᓂᑦ. ᑕᒪᒃᑯᐊ 

ᐃᓕᓴᕆᔭᐅᓯᒪᔪᑦ ᐊᖏᕐᓂᐅᔪᑦ ᐱᕈᖅᐸᓪᓕᐊᖏᓐᓇᖁᓪᓗᒋᑦ ᐱᐅᔪᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᓕᖅᑯᓰᑦ, ᐊᒻᒪᓗ 

ᓇᓗᓇᐃᖅᓯᓂᖅ ᐊᑑᑎᖃᑦᑎᐊᖅᑐᒥᒃ ᐊᐅᓚᑦᑎᓂᖅ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ, ᐊᑦᑕᕐᓇᔾᔭᐃᖅᓯᒪᓂᕐᒧᑦ, 

ᖃᓄᐃᙱᑦᑎᐊᕐᓂᕐᒧᓪᓗ ᐱᔭᕆᐊᖃᒻᒪᕆᒃᑐᖅ ᐊᐅᓚᑦᑎᓂᐊᕐᓗᓂ ᑲᔪᓯᓂᖃᑦᑎᐊᖅᑐᒥᒃ ᓇᖕᒥᓂᕆᔭᐅᔪᖅ. 

ᑕᐃᒪᐃᑦᑐᑦ ᐱᓕᕆᐊᒃᓴᐅᔪᑦ ᓴᓇᕙᓪᓕᐊᔪᑦ ᓄᓇᓕᖕᓂᑦ ᖃᐅᔨᒪᓂᖃᖅᑐᓂᒃ ᐋᓐᓂᐊᖃᖅᑕᐃᓕᑎᑦᑎᓂᕐᒥᒃ ᐊᒻᒪᓗ 

ᐊᑦᑕᕐᓇᖅᑕᐃᓕᑎᑦᑎᓂᕐᒥᒃ, ᐊᒻᒪᓗ ᐃᑲᔪᖅᓯᖅᖢᑎᒃ ᓇᖕᒥᓂᖁᑎᒋᔭᐅᔪᓂᒃ ᐱᐅᓯᕙᓪᓕᐊᓇᓱᐊᖅᑎᓪᓗᒋᑦ ᐃᓚᓕᐅᔾᔨᕙᓪᓕᐊᓗᑎᒃ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒥᒃ ᐊᒻᒪᓗ ᐊᑦᑕᕐᓇᖅᑕᐃᓕᒪᑎᑦᑎᓂᕐᒥᒃ ᐊᑐᖅᐸᒃᑕᖏᓐᓄᑦ.  

ᓴᓇᕝᕕᐅᔪᓂᑦ ᓯᕗᓕᖅᑏᑦ ᐃᓚᒋᔭᐅᓕᖃᑦᑕᖅᑐᑦ ᐋᖅᑭᒍᑎᓄᑦ ᒥᒃᖠᒋᐊᕋᓱᐊᕐᓗᒍ ᐊᔪᕐᓇᕐᓂᖓ ᐃᖅᑲᓇᐃᔭᕐᕕᖕᓂᑦ ᐋᓐᓂᕐᓃᑦ 

ᐊᒻᒪᓗ ᐋᓐᓂᐊᓕᕐᓃᑦ ᐃᒪᐃᓕᐅᕐᓗᑎᒃ ᐋᓐᓂᐊᖃᖅᑕᐃᑎᑦᑎᑦᓂᕐᒥᒃ ᐊᒻᒪᓗ ᐊᑦᑕᕐᓇᖅᑕᐃᓕᑎᑦᑎᓂᕐᒥᒃ ᓯᕗᓪᓕᐅᔾᔨᓗᑎᒃ 

ᓄᓇᓕᖏᓐᓂᑦ. ᑕᒪᒃᑯᐊ ᓯᕗᓕᖅᑏᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᕚᓪᓕᕈᑕᐅᔪᑦ ᐃᓕᓴᖅᓯᓂᕐᒥᑦ ᓄᓇᓕᖕᓂᑦ ᓯᕗᓕᖅᑎᓂᑦ ᐊᒻᒪᓗ 

ᐋᓐᓂᖅᑎᑦᑎᑦᑕᐃᓕᒪᓂᕐᒧᑦ ᓵᓚᖃᖅᓯᒪᔪᑦ, ᐊᒻᒪᓗᑦᑕᐅᖅ ᐃᓚᐅᑎᑦᑎᖃᑦᑕᑦᑎᐊᖅᑐᑦ ᑲᓇᑕᐅᑉ ᓄᓇᖏᓐᓂᑦ ᐊᕕᒃᑐᖅᓯᒪᔪᓂᑦ 

ᑲᓇᑕᒥᓪᓗ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᓯᕗᓕᖅᑏᑦ ᐃᓕᓐᓂᐊᖅᑎᓪᓗᒋᑦ ᓄᓇᓕᖕᓂᑦ. 

ᖃᐅᔨᔪᓐᓇᕐᒥᔪᑦ ᐅᑎᖅᑐᒃᓴᓂᑦ ᑮᓇᐅᔭᓕᐅᕋᓱᐊᕈᑎᖏᓐᓄᑦ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ. 

ᑕᐃᒃᑯᐊ ᐊᑎᓕᐅᖅᓯᒪᔪᑦ ᐃᓕᓴᕆᔭᐅᓯᒪᔪᓄᑦ ᓇᓕᐊᖕᓂᑐᐃᓐᓇᖅ ᓅᕙ ᔅᑰᓴ ᐅᕝᕙᓘᓐᓃᑦ ᓴᔅᑳᑦᑐᐊᓐᒥᑦ ᐊᖏᖃᑎᖃᖅᑐᑦ 

ᑲᔪᓯᑎᑦᑎᓂᕐᒥᒃ ᐃᓚᖏᓐᓂᒃ ᐃᖅᑲᓇᐃᔭᕐᕕᒋᔭᐅᔪᓂᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᒻᒪᕆᐅᒋᔭᐅᔪᓂᒃ:  

 ᑭᓱᑐᐃᓐᓇᑦ ᐱᒻᒪᕆᐅᓂᖅᓴᐅᙱᑦᑐᑦ ᐋᓐᓂᐊᖃᖅᑕᐃᓕᒪᓂᕐᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ 

ᐃᖅᑲᓇᐃᔭᖅᑎᓄᑦ, ᑳᓐᑐᕌᒃᓯᕙᒃᑐᓄᑦ, ᐳᓛᕆᐊᖅᓯᒪᔪᓄᑦ ᐊᒻᒪ ᓄᓇᓕᖕᓄᑦ. 

 ᐃᓚᓕᐅᔾᔨᓂᐊᖅᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᙱᑦᑐᓕᕆᓂᕐᒧᑦ ᓇᖕᒥᓂᖁᑎᖏᑦᑕ 

ᖃᓄᐃᓕᐅᕈᑕᐅᔪᒪᔪᑦ ᑲᔪᓯᓂᐅᕙᒃᑐᓪᓗ, ᐃᓕᓴᖅᓯᔪᒪᓂᕐᒧᓪᓗ ᐱᐅᔪᒥᒃ ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᓂᕆᔭᐅᕙᒃᑐᒥᒃ ᐃᑲᔪᖅᑐᐃᕙᒃᐳᖅ ᐱᓕᕆᓂᑦᑎᐊᕙᐅᕙᒃᑐᓂᒃ. 

 ᐊᒃᓱᕉᑎᖃᕐᓂᐊᖅᐳᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᐅᓯᒋᐊᖅᑎᑦᑎᓂᕐᒥᒃ 

ᓯᕗᓕᖅᑎᐅᓂᕐᒥᒡᓗ ᐊᒻᒪ ᐃᒻᒥᒃᑯᑦ ᐱᓕᕆᕝᕕᖕᒥᑦ ᐱᔪᓐᓇᕐᓂᕆᔭᐅᔪᒥᒃ ᑕᒪᓐᓇ ᐱᓕᕆᐊᖑᖁᓪᓗᒍ. 

 ᓴᓇᓂᐊᖅᑐᑦ ᐊᒻᒪᓗ ᐱᐅᓯᒋᐊᕐᓗᒋᑦ ᐃᓕᖅᑯᓰᑦ ᐊᔪᙱᓕᖅᑎᑦᑎᔪᑦ ᐃᖅᑲᓇᐃᔭᖅᑎᓕᒫᓂᒃ ᐃᓚᐅᔪᓐᓴᖁᓪᓗᒋᑦ 

ᐱᓕᕆᖃᑎᒌᒡᓗᑎᒡᓗ ᐱᕙᓪᓕᐊᑎᑦᑎᑎᓪᓗᒋᑦ, ᐱᔪᒥᓴᐃᑎᓪᓗᒋᑦ ᐊᒻᒪᓗ ᐱᐅᓯᒋᐊᕆᑎᑦᑎᑎᓪᓗᒋᑦ 

ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᓇᐃᔭᕐᕕᖕᒥᑦ ᐊᖏᕐᕋᒥᓪᓗ. 

 ᐃᓚᐅᓂᐊᖅᑐᑦ ᐃᓗᐊᓂᑦ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᑦᑕᐃᓕᑎᑦᑎᓂᕐᒧᑦ ᓯᕗᓕᖅᑎᓄᑦ ᐃᓕᓐᓂᐊᕐᓂᕐᒥᒃ 

ᓄᓇᓕᖕᓂᑦ ᑐᓴᖃᑎᒌᖃᑦᑕᕐᓗᑎᒃ ᑐᓴᐅᒪᔾᔪᑎᓂᒃ ᐊᒻᒪᓗ ᐱᐅᓛᓂᒃ ᐊᑐᖅᑕᐅᔪᓐᓇᖅᑐᓂᒃ, ᑐᕌᒐᖃᕐᓗᑎᒃ 

ᐱᐅᓯᒋᐊᖏᓐᓇᐅᔭᖅᑐᓂᒃ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ, 

ᐱᓕᕆᐊᒃᓴᓄᑦ ᐊᒻᒪ ᐱᓕᕆᔾᔪᓯᕐᓄᑦ.  

ᐃᓚᓕᐅᔾᔭᐅᓯᒪᔪᖅ C: ᒐᕙᒪᐅᖃᑎᒌᑦᑐᓕᕆᓂᕐᒧᑦ ᕿᒥᕐᕈᓂᖅ – ᑲᓇᑕᒥᑦ ᐱᓕᕆᐊᑦ 

ᓇᐃᓈᖅᓯᒪᔪᑦ ᒐᕙᒪᐅᖃᑎᒌᒃᑐᓕᕆᓂᕐᒧᑦ ᕿᒥᕐᕈᓂᖅ 

ᐊᑐᓂ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᓐᓄᑦ ᑲᑎᒪᔩᑦ ᑲᓇᑕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᑮᓇᐅᔭᖅᑖᖑᖃᑦᑕᖁᓐᓇᖅᑐᖁᑎᖃᖅᑐᑦ ᑲᔪᖏᖅᓴᐃᓪᓗᑎᒃ ᐃᖅᑲᓇᐃᔭᖅᑎᑦᑎᔨᓂᒃ ᓯᕗᕙᖁᓪᓗᒋᑦ ᐃᖅᑲᓇᐃᔭᕐᕕᖕᒥᑦ 

ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᖏᓐᓂᒃ. ᒪᓕᒃᑕᐅᔪᒃᓴᐅᒐᔪᒃᑐᑦ ᐃᓗᓕᖅᑕᖏᑦ ᐅᑯᐊᖑᕗᑦ: ᐃᓕᓴᕆᔭᐅᔾᔪᑎᑖᕆᐊᖃᖅᑐᑦ 

(COR), ᐊᑭᓕᖅᑕᐅᓯᒪᔪᑦ ᖃᐅᔨᓴᖅᑕᐅᔪᑦ, ᐃᖅᑲᖅᑐᐃᕕᒃᑰᖅᑎᑕᐅᔪᖃᙱᖦᖢᓂ, ᐸᓯᔭᒃᓴᙳᖅᑎᑕᐅᔪᖃᙱᖦᖢᓂ, ᐊᒻᒪ 

ᐃᖅᑲᓇᐃᔭᕐᕕᖕᒥᑦ ᑐᖁᔪᖃᙱᖦᖢᓂ. 

ᐊᑐᖅᑕᐅᒐᔪᓛᖅ ᑮᓇᐅᔭᖃᑎᑦᑎᓂᕐᒧᑦ ᑲᓇᑕᒥᑦ ᐱᓕᕆᐊᖑᔪᓄᑦ ᐅᑎᑎᑎᑦᑎᓂᖅ ᖃᐅᔨᓴᕈᑎᓄᑦ ᐃᖅᑲᓇᐃᔭᕐᑎᑦᑎᔨᐅᔪᓄᑦ 

ᐅᖓᑖᓃᑦᑐᑦ ᐊᓪᓕᐅᓂᖅᓴᐃᑦ−ᐊᕕᒃᑐᖅᓯᒪᔪᑦ ᐋᓐᓂᕐᓂᕐᒧᑦ ᑐᒃᓯᕋᖅᑕᐅᕙᒃᑐᓂᑦ. ᑖᒃᑯᐊ ᐊᓪᓕᐅᓂᖅᓴᐃᑦ−ᐊᕕᒃᑐᖅᓯᒪᔪᓂᒃ 

ᖃᓄᐃᓐᓂᖅᓴᐅᓂᖏᑦ ᖃᐅᔨᓴᖅᑕᐅᑐᐃᓐᓇᕆᐊᓖᑦ ᐅᔾᔨᒋᙱᑕᖓᒍᑦ, ᓲᕐᓗ ᐊᑐᕐᓗᑎᒃ ᐊᑭᖏᓐᓂᑦ ᖃᔅᓯᐅᓂᖏᓐᓂᑦ 

ᐊᑭᓖᒃᑲᓐᓂᕐᓂᖕᓂᒡᓘᓐᓃᑦ ᐳᓴᓐᑎᒥᑦ ᖃᐅᔨᓴᕈᑎᓂᑦ ᒪᓕᒃᖢᑎᒃ ᐊᕐᕌᒍᑕᒫᑦ ᐊᒥᓲᓂᖏᓐᓂᑦ. 

ᔫᑳᓐ – CHOICES 

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᔫᑳᓐᒥᑦ ᑮᓇᐅᔭᖅᑖᖅᑎᑦᑎᖃᑦᑕᕐᓂᕐᒧᑦ ᐱᓕᕆᐊᖑᔪᖅ CHOICES ᑮᓇᐅᔭᑎᒍᑦ ᑐᓂᖅᑯᓯᐊᑦ ᐃᖅᑲᓇᐃᔭᖅᑎᑦᑎᔨᓄᑦ 

ᐱᓕᕆᖃᑦᑕᖅᑐᑦ ᐱᐅᓯᕚᓪᓕᖅᑎᑦᑎᓂᕐᒧᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᑎᕐᓂᕐᒧᓪᓗ ᐃᖅᑲᓇᐃᔮᒥᓄᑦ ᓴᖅᑭᑦᑐᓄᑦ 

ᑮᓇᐅᔭᓕᐅᕋᓱᐊᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ−ᐊᒃᑐᐊᓂᓕᖕᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐅᑎᕐᓂᕐᒧᓪᓗ ᐃᖅᑲᓇᐃᔭᕐᕕᖕᒧᑦ ᐱᓕᒻᒪᒃᓴᕐᓂᕐᒧᑦ. ᑕᐃᒪᐃᑦᑐᑦ ᐃᓕᓐᓂᐊᕐᓃᑦ ᑐᕌᖓᕗᑦ 

ᐊᑐᖅᑕᐅᔪᓐᓇᖅᑐᓂᒃ ᓴᖅᑮᔪᓂᒃ ᓯᕗᕙᖅᓯᒪᓂᖅᓴᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᐋᓐᓂᐊᖃᙱᑦᑎᐊᖅᑐᓂᒃ 

ᐃᖅᑲᓇᐃᔭᕐᕕᖕᓂᒃ. ᐅᓄᙱᓐᓂᖅᓴᐃᑦ ᐋᓐᓂᕐᓃᑦ ᐊᒻᒪᓗ ᐅᓄᙱᓐᓂᖅᓴᐃᑦ ᐊᒃᑐᐊᔪᑦ ᐊᑮᑦ ᑐᕌᖓᕗᑦ ᐊᑭᑭᓐᓂᖅᓴᒥᒃ 

ᖃᐅᔨᓴᖅᑕᐅᓂᕐᒧᑦ ᐊᑭᓂᒃ. 

 

ᓈᒻᒪᒋᔭᐅᔪᓂᑦ 
 

1. ᑎᑎᕋᖅᑕᐅᓯᒪᔪᒪᒍᕕᑦ ᔫᑳᓐᒥᑦ ᓇᓪᓕᐅᒃᑯᒫᓕᕆᓂᕐᒧᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᑲᑎᒪᔨᓄᑦ;  

2. ᐊᑭᓖᓯᒪᓗᑎᑦ ᐊᑭᓕᕆᐊᓕᖕᓂᒃ ᑭᖑᓂᖔᑦᑎᓐᓂᑦ ᐊᕐᕌᒍᓂᑦ;  

3. ᐊᒻᒪᓗ  

a. ᐃᓚᒋᔭᐅᓗᑎᑦ COR ᐱᓕᕆᐊᒃᓴᒧᑦ ᓇᓗᓇᐃᒃᑯᑕᖅᑖᖅᑎᑕᐅᓯᒪᓗᑎᑦ;  

b. ᐊᔾᔨᐸᓗᐊᓂᑦ ᑎᑎᖅᑲᖃᕈᕕᓪᓘᓐᓃᑦ (ᓲᕐᓗ COREL ᐅᕝᕙᓘᓐᓃᑦ TLC); ᐅᕝᕙᓘᓐᓃᑦ  

c. ᐱᓯᒪᓗᑎᑦ ᐅᓄᙱᓛᓂᒃ ᓇᐃᓴᐅᑎᓂᒃ ᐃᖅᑲᓇᐃᔮᒧᑦ−ᐊᒃᑐᐊᔪᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐅᕝᕙᓘᓐᓃᑦ ᐅᑎᖅᑐᑦ ᐃᖅᑲᓇᐃᔮᒧᑦ ᐃᓕᓐᓂᐊᕐᓂᕐᒧᑦ ᐃᑲᕐᕋᓂᒃ 

ᐃᖅᑲᓇᐃᔭᖅᑎᓄᑦ ᑭᖑᓂᖔᑦᑎᓐᓂᑦ ᐊᕐᕌᒍᓂᑦ.  

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 

ᐅᑎᕐᕕᐅᓃᑦ ᐊᔾᔨᒌᙱᑦᑐᑦ ᑖᒃᑯᓇᖓᑦ ᐱᒋᐊᕐᖢᒍ 4%−ᒥᑦ 10%−ᒧᑦ ᐊᕐᕌᒍᑕᒫᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ 

ᑲᑎᒪᔨᖏᑦᑕ (WCB) ᖃᐅᔨᓴᕈᑎᖏᓐᓂᑦ, ᑎᑭᖢᒍ $25,000 ᐊᑐᓂ ᐊᕐᕌᒍᒧᑦ. COR ᐊᒻᒪᓗ SECOR ᓇᓗᓇᐃᒃᑯᑕᓖᑦ 

ᓇᖕᒥᓂᖁᑎᓖᑦ ᐊᔪᙱᑎᑕᐅᑲᐅᑎᒋᓲᑦ 10%−ᒥᒃ ᐅᑎᖅᑐᒃᓴᓄᑦ. 

 

ᐳᕆᑎᔅ ᑲᓚᒻᐱᐊ – Partners Program/CORTM 

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᐃᓚᒋᔭᐅᓪᓗᓂ ᑖᔅᓱᒥᖓ COR
TM

 ᐱᓕᕆᐊᖑᔪᒪᔪᒥᑦ, ᐃᖅᑲᓇᐃᔭᖅᑎᑦᑎᔩᑦ ᐳᕆᑎᔅ ᑲᓚᒻᐱᐊᒥᑦ ᐃᒪᐃᑦᑐᖁᑎᖏᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᐅᓚᑦᑎᔾᔪᑎᓂᖏᓐᓂᒃ (OHSMS) 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᑎᖏᑦ ᐊᓂᒍᐃᓯᒪᔪᑦ ᑕᒻᒪᖅᓯᒪᔪᖅᓯᐅᖅᑕᐅᓂᕐᒥᒃ, ᐊᒻᒪᓗ ᓈᒻᒪᒋᔭᐅᓪᓗᑎᒃ 

ᑖᒃᑯᓇᓂ WorkSafeBC, ᐃᓱᒪᒋᔭᐅᖃᓯᐅᑎᔭᐅᔪᑦ ᑮᓇᐅᔭᑎᒍᑦ ᑭᓇᐅᔭᖅᑖᖅᑎᑕᐅᖃᑦᑕᕐᓂᕐᒧᑦ. ᑮᓇᐅᔭᖅᑖᖅᑎᑕᐅᖃᑦᑕᕐᓂᕐᒧᑦ 

ᐊᑭᓕᐅᑏᑦ ᓇᐃᓴᐅᓯᕆᔭᐅᕙᒃᐳᑦ ᐊᑐᖅᖢᑎᒃ ᑲᒻᐸᓂᐅᔫᑉ ᖃᐅᔨᓴᖅᑕᐅᔪᓐᓇᖅᑐᖁᑎᔨᖏᓐᓄᑦ ᑮᓇᐅᔾᔭᒃᓵᓄᑦ ᐊᒻᒪᓗ ᑐᙵᕕᐅᔪᑦ 

ᐊᕕᒃᑐᖅᓯᒪᔪᑦ ᐊᑭᓕᐅᑎᓄᑦ (CU) (ᑖᒃᑯᐊ ᑕᐃᔭᕗᑦ ᐊᓪᓕᐅᓂᖅᓴᑦ−ᐊᕕᒃᑐᖅᓯᒪᔪᑦ ᑖᒃᑯᓇᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ [WSCC]) ᐅᕝᕙᓘᓐᓃᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᕐᒧᑦ ᐊᕐᕌᒍᖓᓂᑦ. 

 

ᓈᒻᒪᒋᔭᐅᔪᓂᑦ 
 

 ᐊᓂᒍᐃᑦᑎᐊᖅᓯᒪᔪᑦ COR
TM

 ᑕᒻᒪᖅᓯᒪᔪᖅᓯᐅᖅᑕᐅᓂᕐᒥᒃ ᐊᒻᒪᓗ ᓇᓗᓇᐃᒃᑯᑕᖅᑖᖅᑎᑕᐅᓯᒪᓪᓗᑎᒃ. 

 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 

 

WorkSafeBC ᐊᑐᖃᑦᑕᖅᑐᑦ ᑖᒃᑯᓂᖓ ᓈᓴᐅᓯᕆᔭᐅᓂᖓ ᖃᐅᔨᓇᓱᒡᓗᒍ ᐊᔭᐅᕆᒋᐊᕈᑎ ᖃᔅᓯᐅᓂᖓ: 

 ᐃᖅᑲᓇᐃᔭᖅᑎᑦᑎᔩᑦ ᐅᓂᒃᑳᖅᓯᒪᔪᑦ ᖃᐅᔨᓴᒐᒃᓴᓂᒃ ᑮᓇᐅᔾᔭᒃᓵᕆᔭᐅᔪᓄᑦ x (ᑐᙵᕕᐅᔪᑦ ᐊᕕᒃᑐᖅᓯᒪᔪᑦ ᐊᑭᓕᐅᑎᓄᑦ 

[CU] / 100) x 10% 

ᐃᐅᓪᐴᑕ – ᐱᓕᕆᖃᑎᒌᑦ ᐋᓐᓂᙱᓐᓂᖅᓴᐅᖃᑦᑕᕐᓂᕐᒧᑦ  

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᑖᓐᓇ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔩᑦ (WCB) − ᐃᐅᓪᐴᑕ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔩᑦ (WCB) 

ᐱᓕᕆᖃᑎᖃᖃᑦᑕᖅᑐᑦ ᒥᓂᔅᑕᒥᒃ, ᓇᓗᓇᐃᒃᑯᑕᖅᑖᑦᑎᑦᑎᔨᓂᒃ ᐱᓕᕆᖃᑎᖃᖅᖢᑎᒃ ᐊᒻᒪᓗ ᐃᑦᑲᓇᐃᔭᖅᑎᑦᑎᔨᓂᒃ 

ᐊᑐᐃᓐᓇᐅᑎᑦᑎᓪᓗᑎᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔩᑦ (WCB) ᐃᓚᒋᐊᕈᑎᑦ ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 

ᐱᓕᕆᖃᑎᒌᖕᓂᒃᑯᑦ ᐋᓐᓂᙱᓐᓂᖅᓴᐅᖃᑦᑕᕐᓂᕐᒧᑦ ᐱᓕᕆᐊᒃᓴᒃᑯᑦ.  

ᓈᒻᒪᒋᔭᐅᔪᓂᑦ 

 

 ᐊᓂᒍᐃᑦᑎᐊᖅᓯᒪᔪᑦ COR
TM

 ᑕᒻᒪᖅᓯᒪᔪᖅᓯᐅᖅᑕᐅᓂᕐᒥᒃ ᐊᒻᒪᓗ ᓇᓗᓇᐃᒃᑯᑕᖅᑖᖅᑎᑕᐅᓯᒪᓪᓗᑎᒃ. 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 

 

ᐃᖅᑲᓇᐃᔭᖅᑎᑦᑎᓖᑦ ᐱᓕᕆᓂᖏᑦ ᖃᓄᐃᓐᓂᖅᓴᐅᖕᒪᖔᑕ ᓴᓇᕝᕕᐅᔪᐃᑦ ᐊᑐᒐᔪᒃᑕᖏᓐᓂᑦ. ᐅᑎᖅᑎᑦᑎᓃᑦ ᐅᔾᔨᒌᖃᑦᑕᙱᑦᑐᑦ 

ᐱᒋᐊᖅᖢᒋᑦ 10%−ᒥᑦ ᐊᖏᓛᖑᔪᓐᓇᖅᖢᓂ 20% ᐃᖅᑲᓇᐃᔭᕐᕕᒃ ᐱᓕᕆᑦᑎᐊᕐᔪᐊᕐᓂᖅᓴᐅᒍᓂ ᓴᓇᕝᕕᐅᔪᐃᑦ ᐊᑐᒐᔪᒃᑕᖏᓐᓂᒃ 

ᐊᓂᒍᖅᑐᓂᑦ ᒪᕐᕉᖕᓂᒃ ᑭᖑᓕᕇᖕᓂᒃ ᐊᕐᕌᒎᖕᓂᒃ. 

ᓴᔅᑳᑦᑐᐊᓐ – ᐱᓕᕆᖃᑦᑕᖅᓯᒪᓂᑰᓂᕐᒧᑦ ᓇᓃᑎᑕᐅᓂᕐᒧᑦ ᐱᓕᕆᐊᖑᕙᒃᑐᖅ  

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᓴᔅᑳᑦᑐᐊᓐ ᐱᓕᕆᖃᑦᑕᖅᓯᒪᓂᑰᓂᕐᒧᑦ ᓇᓃᑎᑕᐅᓂᕐᒧᑦ ᐱᓕᕆᐊᖑᕙᒃᑐᖅ (ERP) ᐋᖅᑭᒋᐊᖅᓯᓲᑦ ᐊᑭᓂᒃ ᓴᖅᑭᔮᖅᑎᑕᐅᖁᓪᓗᒋᑦ 

ᑲᒻᐸᓂᐅᔫᑉ ᑮᓇᐅᔭᖅᑖᕋᓲᑎᒋᕙᒃᑕᖏᓐᓂᒃ. ᐃᖅᑲᓇᐃᔭᖅᑎᑦᑎᔩᑦ ᑐᓂᔭᐅᑐᐃᓐᓇᕆᐊᓖᑦ ᐊᑭᒃᖠᒋᐊᕈᑎᓂᒃ 

ᑐᓂᔭᐅᑐᐃᓐᓇᕆᐊᓖᑦ ᑮᓇᐅᔭᖅᑖᕋᓲᑎᖏᑦᑕ ᑎᑎᖅᑲᖁᑎᖏᑦ ᒪᓕᒡᓗᒋᑦ, ᐅᕝᕙᓘᓐᓃᑦ ᐊᑭᓕᒃᓴᒃᑲᓐᓂᓕᐅᖅᑕᐅᓗᓂ 

ᐱᐅᑦᑎᐊᙱᑦᑐᓂᒃ ᑮᓇᐅᔭᖅᑖᕋᓲᑎᒧᑦ ᑎᑎᖅᑲᖁᑎᖃᕈᑎᒃ. 

 

ᓈᒻᒪᒋᔭᐅᔪᓂᑦ 

 

ᑖᓐᓇ ᒪᓕᒃᑕᐅᒋᐊᖃᖅᑐᑦ ᐱᓕᕆᐊᒃᓴᐅᔪᖅ (ᐃᖅᑲᓇᐃᔭᖅᑎᑦᑎᔩᑦ ᑐᖔᓂᑦ $21,000 ᓇᓪᓕᐅᒃᑯᒫᓄᑦ) 

ᐊᑯᓚᐃᖃᑦᑕᓂᖓᓄᑦ−ᑐᙵᕕᓖᑦ. ᐊᑭᒃᖠᒋᐊᕈᑎ ᐅᕝᕙᓘᓐᓃᑦ ᐊᑭᓕᒃᓴᒃᑲᓐᓂᓕᐅᕐᓃᑦ ᑐᙵᕕᖃᕐᓚᕆᒃᑐᑦ ᓇᐃᓴᐅᑎᓂᒃ 

ᐱᕕᓄᑦ−ᐊᓯᐅᔨᔭᐅᔪᑦ ᑮᓇᐅᔭᖅᑖᕋᓲᑏᑦ ᖃᐅᔨᓴᖅᑕᐅᓂᐅᔪᖅ ᐱᓕᕆᐊᖑᑎᓪᓗᒍ, ᐃᒪᐃᒃᑯᓂ 0−ᓂᒃ 

ᐱᕕᖃᕈᓐᓃᕈᑎᒃ−ᐊᓯᐅᔨᔭᐅᔪᖁᑎᖃᕈᓂ ᑮᓇᐅᔭᖅᑖᕋᓲᑎᓄᑦ ᓴᖅᑭᑐᐃᓐᓇᕆᐊᓖᑦ ᑮᓇᐅᔭᖅᑖᕋᓲᑎᓄᑦ. 

ᓯᕗᕙᕆᐊᖅᑐᑦ ᐱᓕᕆᐊᒃᓴᐅᔪᒧᑦ (ᐃᖅᑲᓇᐃᔭᖅᑎᑦᑎᔩᑦ ᓇᓪᓕᐅᒃᑯᒫᓄᑦ ᓇᓕᒧᑦᑐᑦ ᐅᕝᕙᓘᓐᓃᑦ ᐊᖏᓂᖅᓴᐅᔪᑦ $21,000) 

ᑐᙵᕕᖃᖅᑐᑦ ᑮᓇᐅᔭᖅᑖᕋᓲᑏᑦ ᐊᑭᖏᓐᓂᒃ ᐃᓗᐊᓂᑦ ᐱᖓᓱᑦ−ᐊᕐᕌᒍᑦ ᖃᐅᔨᓴᖅᑕᐅᓂᕐᒧᑦ ᐱᓕᕆᐊᖑᑎᓪᓗᒍ. 

ᐃᖅᑲᓇᐃᔭᖅᑎᑦᑎᔩᑦ ᐱᔪᓐᓇᖅᑎᑕᐅᙱᑦᑐᑦ ᐊᑭᒃᖠᒋᐊᕈᑎᒧᑦ ᐃᒪᐃᑦᑐᖃᕈᑎᒃ: 

 ᐃᖅᑲᓇᐃᔭᕐᕕᖕᒥᑦ ᑐᖁᔪᖃᕐᓂᕈᓂ, ᐊᒻᒪᓗ ᓈᒻᒪᒋᓯᒪᔪᑦ ᓇᓕᐊᖕᓂᑐᐃᓐᓇᖅ ᐊᑭᓄᑦ ᐋᖅᑭᒃᓯᕙᓪᓕᐊᓂᕐᒧᑦ ᐊᕐᕌᒍᐊᓂᑦ 

ᐅᕝᕙᓘᓐᓃᑦ ᐊᕐᕌᒍᒋᓵᖅᑕᑦᑎᓐᓂᑦ; 

 ᑐᓂᓯᓯᒪᙱᑦᑐᑦ ᑮᓇᐅᔾᔭᒃᓵᓄᑦ ᑎᑎᖅᑲᖁᑎᖏᓐᓂᒃ ᐱᓕᕆᐊᖑᔪᒥᑦ ᒫᓐᓇ ᐊᕐᕌᒍᒋᔭᑦᑎᓐᓄᑦ; ᐅᕝᕙᓘᓐᓃᑦ  

 ᐸᓯᔭᒃᓴᙳᖅᑎᑕᐅᓯᒪᓗᑎᒃ ᐱᕋᔭᖕᓂᕐᒧᑦ ᐱᕋᔭᖕᓂᕆᔭᐅᔪᒥᑦ ᐊᕕᒃᑐᖅᓯᒪᔪᖅ 217.1 ᐊᑐᕐᖢᑎᒃ ᑲᓇᑕᐅᑉ ᐱᕋᔭᖕᓂᕐᒧᑦ 

ᒪᓕᒐᖓᓂᒃ ᒫᓐᓇ ᐊᑐᖅᑕᐅᕙᒃᑐᓂᒃ ᑭᖑᓂᑦᑎᓐᓂᓗᓐᓃᑦ ᐊᕐᕌᒍᐊᓂᑦ. ᑕᒪᓐᓇ ᒪᓕᒐᖅ ᓇᓗᓇᐃᖅᓯᔪᖅ ᐱᕋᔭᖕᓂᕐᒧᑦ 

ᐃᖅᑲᖅᑐᒐᒃᓴᙳᖅᑎᑕᐅᓯᒪᔪᑦ ᐃᖅᑲᓇᐃᔭᖅᑎᑦᑎᔩᑦ ᐊᑐᐃᓐᓇᐅᑎᑦᑎᙱᑦᑐᑦ ᐊᑦᑕᕐᓇᔾᔭᐃᖅᓯᒪᔪᒥᒃ ᐃᖅᑲᓇᐃᔭᕐᕕᖕᓂᒃ. 

 

 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 
 

ᓇᖕᒥᓂᖃᖅᑎᐅᔪᑦ ᑐᓂᔭᐅᓯᒪᔪᑦ ᐊᑭᒃᖠᒋᐊᕈᑎᒥᒃ ᑐᓂᔭᐅᕙᒃᑐᑦ ᓇᓗᓇᐃᒃᑯᑕᕐᒥᒃ ᐊᓂᒍᐃᓂᕐᒧᑦ. ᓇᖕᒥᓂᖃᖅᑏᑦ ᐊᒥᓱᒐᓚᖕᓂᒃ 

ᐊᑭᓄᑦ ᓇᐃᓴᐅᑎᓖᑦ ᐱᔪᓐᓇᙱᑦᑐᑦ ᓇᓗᓇᐃᒃᑯᑕᕐᒥᒃ ᐊᑭᓕᒃᓴᒃᑲᓐᓂᖁᑐᑎᒃ ᓇᓕᐊᖕᓄᑐᐃᓐᓇᖅ ᐊᑭᓄᑦ ᓇᐃᓴᐅᑎᓂᑦ. 
 

ᒪᓕᒃᑕᐅᒋᐊᖃᖅᑐᑦ ᐱᓕᕆᐊᒃᓴᐅᔪᕐᒧᑦ ᐊᑭᒃᖠᒋᐊᕈᑎ ᐊᒻᒪᓗ ᐊᑭᓕᒃᓴᒃᑲᓐᓂᕐᓄᑦ ᓇᐃᓴᐅᓯᕆᔭᐅᓃᑦ: 

ᑖᓐᓇ ᒪᓕᒃᑕᐅᒋᐊᖃᖅᑐᑦ ᐱᓕᕆᐊᒃᓴᐅᔪᖅ ᑐᙵᕕᖃᖅᑐᑦ ᐊᒥᓱᒐᓚᖕᓂᒃ ᐱᕕᓄᑦ−ᐊᓯᐅᔨᔭᐅᔪᑦ ᑮᓇᐅᔭᖅᑖᕋᓱᐊᕈᑏᑦ ᐃᓗᐊᓂᑦ 

ᐱᖓᓱᑦ −ᐊᕐᕌᒍᑦ ᖃᐅᔨᓴᖅᑕᐅᓂᐅᔪᖅ ᐱᓕᕆᐊᖑᑎᓪᓗᒋᑦ. ᐃᖅᑲᓇᐃᔭᖅᑎᑦᑎᔩᑦ ᐊᑭᓖᓯᒪᔭᕆᐊᓖᑦ ᒥᑭᓛᒥᒃ ᖃᐅᔨᓴᖅᒐᒃᓴᐅᔪᒧᑦ 

ᓇᓪᓕᐅᒃᑯᒫᓄᑦ ᐊᑐᓂ ᐊᕐᕌᒍᒧᑦ ᖃᐅᔨᓴᖅᑕᐅᓂᐅᔪᖅ ᐱᓕᕆᐊᖑᑎᓪᓗᒍ ᐱᔪᓐᓇᖅᑎᑕᐅᔪᒪᒍᓂ. 

ᐅᓄᕐᓂᖅᓴᐅᒃᐸᑕ ᐱᕕᓄᑦ−ᐊᓯᐅᔨᔭᐅᔪᑦ ᑮᓇᐅᔭᖅᑖᕋᓲᑏᑦ, ᖁᕝᕙᓯᖕᓂᖅᓴᐅᓂᐊᖅᑐᑦ ᐊᑭᓕᒃᓴᒃᑲᓐᓂᖓ. ᑮᓇᐅᔭᖅᑖᕋᓲᑏᑦ 

ᑎᑎᕋᖅᑕᐅᓯᒪᔪᑦ ᐃᒪᐃᑦᑑᓗᑎᒃ ᐱᕕᒃᓴᑦ ᐊᓯᐅᔨᔭᐅᔪᑦ ᐋᓐᓂᐊᕐᕕᖕᒥᑦ ᖃᐅᖁᔭᐅᔾᔪᑎᓄᑦ ᐃᓱᒪᒋᔭᐅᖃᓯᐅᑎᙱᑦᑐᑦ 

ᓇᐃᓴᐅᓯᕆᔾᔪᑎᓂᑦ. 

ᑐᑭᓕᐅᑎᓗᒍ:  

 ᐃᖅᑲᓇᐃᔭᖅᑎᑦᑎᔨ ᐱᖃᙱᑦᑐᑦ ᐱᕕᓄᑦ−ᐊᓯᐅᔨᔭᐅᔪᓂᒃ ᐃᓗᐊᓂᑦ ᐱᖓᒧᑦ ᐊᕐᕌᒍᑦ ᐱᔪᓐᓇᖅᑎᑕᐅᓂᐊᖅᑐᑦ 

ᑐᓂᔭᐅᔪᓐᓇᕐᓗᑎᒃ 25% ᐊᑭᒃᖠᒋᐊᕈᑎᒧᑦ.  

 ᐃᖅᑲᓇᐃᔭᖅᑎᑦᑎᔨ ᑎᒪᓴᓂᒃ ᐱᕕᓄᑦ−ᐊᓯᐅᔨᔭᐅᔪᖁᑎᖃᕈᓂ ᐃᓗᐊᓂᑦ ᑕᕝᕙᓂᔅᓴᐃᓐᓇᖅ ᐱᓕᕆᕝᕕᐅᔪᒥᑦ 

ᑐᓂᔭᐅᓂᐊᖅᑐᑦ 50% ᐊᑭᒃᓴᒃᑲᓐᓂᕐᒥᒃ. 

ᐃᖅᑲᓇᐃᔭᖅᑎᑦᑎᔨᑦ ᓄᒃᑎᖅᓯᒪᔪᑦ ᒪᓕᒃᑕᐅᒋᐊᖃᖅᑐᑦ ᐱᓕᕆᐊᒃᓴᐅᔪᕐᓄᑦ ᑕᐃᑯᖓ ᓯᕗᕙᕆᐊᖅᑐᑦ ᐱᓕᕆᐊᒃᓴᐅᔪᒧᑦ 

ᐱᓯᒪᐃᓐᓇᕐᓂᐊᕈᓐᓇᖅᑐᑦ ᐊᑭᒃᖠᒋᐊᕈᑎᖏᓐᓂᒃ ᐅᕝᕙᓘᓐᓃᑦ ᓴᓇᕝᕕᐅᔪᒧᑦ ᓇᓪᓕᐅᒃᑯᒫᓄᑦ ᐊᑭᓂᒃ ᑭᓯᐊᓂ ᓄᑖᒥᒃ 

ᑮᓇᐅᔭᖅᑖᕋᓲᑎᒥᒃ ᑎᑎᕋᖅᑕᐅᓯᒪᔪᖃᓕᕈᓂ ᒫᓐᓇ ᐊᕐᕌᒍᒋᔭᑦᑎᓐᓄᑦ ᖃᐅᔨᓴᖅᑕᐅᓂᐅᔪᖅ ᐱᓕᕆᐊᖑᑎᓪᓗᒍ. ᑕᒪᓐᓇ 

ᑐᕌᒐᑎᑕᐅᕗᖅ ᐊᔪᕐᓇᕈᓐᓂᖅᑎᑦᑎᒋᐊᕈᑕᐅᓇᓱᒃᖢᓂ ᓅᑉᐸᓪᓕᐊᓂᕆᔭᐅᔪᒥᒃ ᐊᑯᓚᐃᒃᑐᒃᑯᑦ−ᑐᙵᕕᓕᖕᒥᒃ ᒪᓕᒃᑕᐅᒋᐊᖃᖅᑐᑦ 

ᐱᓕᕆᐊᒃᓴᐅᔪᕐᓄᑦ ᐊᑭᖏᓐᓄᑦ−ᑐᙵᕕᓕᖕᒥᑦ ᓯᕗᕙᕆᐊᖅᑐᑦ ᐱᓕᕆᐊᒃᓴᐅᔪᒧᑦ. 

 

ᓯᕗᕙᕆᐊᖅᑐᑦ ᐱᓕᕆᐊᒃᓴᐅᔪᒧᑦ ᐊᑭᒃᖠᒋᐊᕈᑏᑦ ᐊᒻᒪᓗ ᐊᑭᓕᒃᓴᒃᑲᓐᓂᕐᓄᑦ ᓇᐃᓴᐅᓯᕆᔾᔪᑏᑦ: 

ᑖᓐᓇ ᑐᙵᕕᖓ ᐊᑭᒃᖠᒋᐊᕈᑎᒧᑦ ᐅᕝᕙᓘᓐᓃᑦ ᐊᑭᓕᒃᓴᒃᑲᓐᓂᕐᓄᑦ ᓇᐃᓴᐅᓯᕆᔭᐅᕙᒃᑐᖅ ᖃᓄᐃᓐᓂᖅᓴᐅᓕᕐᒪᖔᑦ ᑲᒻᐸᓂᐅᑉ 

ᐅᓄᕐᓂᖅᓴᐃᑦ ᐊᓯᐅᔨᔭᖏᓐᓄᑦ ᖃᔅᓯᐅᓂᖏᑦ ᓴᓇᕝᕕᐅᖕᒥᑦ ᐅᓄᕐᓂᖅᓴᐃᑦ ᐊᓯᐅᔨᔭᖏᓐᓄᑦ ᖃᔅᓯᐅᓂᖏᓐᓄᑦ (WLR). 

 ᐃᖅᑲᓇᐃᔭᖅᑎᑦᑎᔩᑦ ᐅᓄᕐᓂᖅᓴᐃᑦ ᐊᓯᐅᔨᔭᖏᑦ ᖃᔅᓯᐅᓂᖏᓐᓄᑦ (WLR) < ᓴᓇᕝᕕᐅᔫᑉ ᐅᓄᕐᓂᖅᓴᐃᑦ ᐊᓯᐅᔨᔭᖏᓐᓄᑦ 

ᖃᔅᓯᐅᓂᖏᑦ (WLR) = ᐊᑭᒃᖠᒋᐊᕈᑎ 

 ᐃᖅᑲᓇᐃᔭᖅᑎᑦᑎᔩᑦ ᐅᓄᕐᓂᖅᓴᐃᑦ ᐊᓯᐅᔨᔭᖏᑦ ᖃᔅᓯᐅᓂᖏᓐᓄᑦ (WLR) > ᓴᓇᕝᕕᐅᔫᑉ ᐅᓄᕐᓂᖅᓴᐃᑦ ᐊᓯᐅᔨᔭᖏᓐᓄᑦ 

ᖃᔅᓯᐅᓂᖏᑦ (WLR) = ᐊᑭᓕᒃᓴᒃᑲᓐᓃᑦ 

 ᐃᖅᑲᓇᐃᔭᖅᑎᑦᑎᔩᑦ ᐅᓄᕐᓂᖅᓴᐃᑦ ᐊᓯᐅᔨᔭᖏᑦ ᖃᔅᓯᐅᓂᖏᓐᓄᑦ (WLR) = ᓴᓇᕝᕕᐅᔫᑉ ᐅᓄᕐᓂᖅᓴᐃᑦ ᐊᓯᐅᔨᔭᖏᓐᓄᑦ 

ᖃᔅᓯᐅᓂᖏᑦ (WLR) = ᑐᙵᕕᐅᔪᑦ ᓴᓇᕝᕕᐅᔪᒥᑦ ᐊᑮᑦ 

ᐊᑐᓂ 3.33%−ᒥᒃ ᐱᐅᓂᖅᓴᐅᓕᖅᐸᑕ ᐊᑭᑎᑦ ᑖᒃᓇᙵᑦ ᓴᓇᕝᕕᐅᔪᓂᒃ ᖃᔅᓯᐅᓂᖏᑦ, ᐃᖅᑲᓇᐃᔭᖅᑎᑦᑎᔨ ᑐᓂᔭᐅᔪᓐᓇᖅᑐᑦ 

ᑎᑭᓪᓗᒍ 1%−ᒥᒃ ᐊᑭᒃᖠᒋᐊᕈᑕᐅᑐᐃᓐᓇᕆᐊᖃᖅᑐᓄᑦ.  

ᐊᑐᓂ 1.5%−ᒧᑦ ᐱᐅᙱᓐᓂᖅᓴᐅᒍᓂ ᓴᓇᕝᕕᐅᔪᓂᑦ, ᑎᑭᓪᓗᒍ 1% ᐊᑭᓕᒐᒃᓴᒃᑲᓐᓂᓕᐅᖅᑕᐅᓂᖅ ᐊᑐᓕᖅᑎᑕᐅᓇᔭᖅᑐᑦ. 

ᐱᓕᕆᖃᑦᑕᖅᓯᒪᓂᑰᓗᓂ ᐊᑭᑭᒡᓕᒋᐊᕈᑎ/ᐊᑭᓕᒐᒃᓴᓕᖅᐅᒃᑲᓐᓂᕐᓃᑦ ᓇᐃᓴᐅᓯᕆᔭᐅᓲᑦ ᑲᑎᖢᒋᑦ ᑐᙵᕕᐅᔪᑦ ᐊᑭᑭᒡᓕᒋᐊᕈᑏᑦ 

ᐅᕝᕙᓘᓐᓃᑦ ᐊᑭᓕᒐᒃᓴᓕᐅᒃᑕᐅᒃᑲᓐᓃᕐᓃᑦ ᐱᖃᓯᐅᖢᒍ ᐃᓚᐅᓂᕐᒧᑦ ᐃᓗᓕᖏᑦ ᐊᒻᒪᓗ ᐱᔪᓐᓇᖅᑎᑕᐅᓂᕐᒧᑦ ᐃᓗᓕᖏᑦ. 

ᐱᓕᕆᖃᑦᑕᖅᓯᒪᓂᑰᓗᓂ ᐊᑭᑭᒡᓕᒋᐊᕈᑎ/ᐊᑭᓕᒐᒃᓴᓕᐅᖅᐅᒃᑲᓐᓂᕐᓃᑦ = ᑐᙵᕕᐅᔪᖅ ᐊᑭᑭᒡᓕᒋᐊᕈᑎ/ᐊᑭᓕᒐᒃᓴᓕᖅᐅᒃᑲᓐᓂᕐᓃᑦ 

X ᐱᔪᓐᓇᖅᑎᑕᐅᓂᕐᒧᑦ ᐃᓗᓕᖏᑦ X ᐃᓚᐅᓂᕐᒧᑦ ᐃᓗᓕᖏᑦ. 

ᒫᓂᑑᐸ – ᑕᐃᒪᐃᑎᑦᑎᑦᑕᐃᓕᓂᕐᒧᑦ ᐅᑎᕐᕕᐅᔾᔪᑏᑦ ᐱᓕᕆᐊᑦ 

 

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᒫᓂᑑᐸᐅᑉ ᑕᐃᒪᐃᑎᑦᑎᑦᑕᐃᓕᓂᕐᒧᑦ ᐅᑎᕐᑯᐅᔾᔪᑏᑦ ᐱᓕᕆᐊᖁᑎᖓᑦ ᐃᓄᐃᓴᒃᖠᒋᐊᕆᓲᖅ ᖁᐊᖅᓵᕐᓇᕈᓐᓇᖅᑐᓂᒃ 

ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓂᕐᒧᑦ ᐊᒻᒪᓗ ᐋᓂᐊᓕᕐᓂᕐᒧᑦ ᑐᓂᓯᓂᖅ ᐃᖅᑲᓇᐃᔭᖅᑎᑦᑎᔨᓂᒃ ᐱᕙᓪᓕᐊᑎᑦᑎᓯᒪᔪᓂᒃ ᐊᒻᒪᓗ 

ᑐᑭᖃᑦᑎᐊᖅᑎᑦᑎᑏᓐᓇᓕᖅᑐᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐊᐅᓚᑦᑎᔾᔪᑎᖏᓐᓂᒃ.  

 

ᓈᒻᒪᒋᔭᐅᔪᓂᑦ 

 

ᑕᒪᓐᓇ ᒪᓕᒃᑕᐅᔭᕆᐊᖃᓪᓗᐊᑕᖅᑐᑦ ᐃᖅᑲᓇᐃᔭᖅᑎᑦᑎᔩᑦ ᑎᑭᐅᒪᔪᓐᓇᖁᓪᓗᒋᑦ ᑐᓂᔭᐅᓂᕐᒧᑦ ᑕᐃᒪᐃᑎᑦᑎᑦᑕᐃᓕᓂᕐᒧᑦ 

ᐅᑎᕐᕕᐅᔾᔪᑏᑦ ᓇᓗᓇᐃᒃᑯᑦᑎᖅᑕᐅᓗᓂ ᓇᓗᓇᐃᒃᑯᑦᑎᓯᖅᓯᕙᒃᑐᓄᑦ ᐱᓕᕆᖃᑎᒋᔭᐅᔪᓂᑦ.  

ᓇᓗᓇᐃᒃᑯᑦᑎᖅᑕᐅᓯᒪᓕᕈᓂ, ᐃᖅᑲᓇᐃᔭᖅᑎᑦᑎᔨ ᑎᑭᐅᒪᔭᕆᐊᓕᒃ ᐅᑯᓄᖓ ᐱᔪᓐᓇᖅᑎᑕᐅᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ 

ᑐᓂᔭᐅᔪᓐᓇᖁᓪᓗᒍ ᑕᐃᒪᐃᑎᑦᑎᑦᑕᐃᓕᓂᕐᒧᑦ ᐅᑎᕐᕕᐅᔾᔪᑎᓂᒃ: 

 ᓇᓗᓇᐃᒃᑯᑦᑎᖅᑕᐅᓂᖓ ᕿᒥᕈᔭᐅᕙᓪᓕᐊᓯᒪᙱᓪᓗᓂ; 

 ᐱᐊᓂᒡᓗᒋᑦ ᐊᒻᒪᓗ ᑐᓂᓗᒋᑦ ᐋᖅᑭᐅᒪᑎᑦᑎᓂᕐᒧᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᓕᖅᑕᐅᒃᑲᓐᓂᕐᓂᕐᒧᑦ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᓃᑦ; 

 ᐱᐊᓂᒡᓗᒋᑦ ᐅᑎᕐᕕᐅᔾᔪᑎᓄᑦ ᐱᔪᓐᓇᖅᑎᑕᐅᓂᕐᒧᑦ ᐱᓕᕆᕝᕕᐅᔪᖅ (ᐃᖅᑲᓇᐃᔭᖅᑎᑦᑎᔩᑦ ᐅᑎᕐᕕᐅᔾᔪᑎᖏᓐᓄᑦ 

ᐱᔪᓐᓇᖅᑎᑕᐅᓂᕐᒧᑦ ᐱᓕᕆᕝᕕᐅᓂᖅ 12−ᑕᖅᑮᑦ ᐱᒋᐊᖅᖢᒍ ᑕᐃᑲᙵᑦ ᓇᓗᓇᐃᒃᑯᑦᑎᖅᑕᐅᓂᕐᒧᑦ ᓇᓪᓕᕌᖓᑦ 

ᐅᓪᓗᖓᓂᑦ); 

 ᒪᓕᒡᓗᒋᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᒪᓕᒐᖑᖅᓯᒪᔪᑦ (ᐃᖅᑲᓇᐃᔭᖅᑎᑦᑎᔨ 

ᑐᓂᔭᐅᓯᒪᔭᕆᐊᖃᙱᑦᑐᑦ ᑎᑎᖅᑭᕆᓂᕐᒧᑦ ᓱᒋᐊᖅᑕᐅᔾᔪᑎᓂᒃ ᐅᕝᕙᓘᓐᓃᑦ ᐸᓯᔭᒃᓴᙳᖅᑎᑕᐅᓂᕐᒧᑦ 

ᐱᓕᕆᑎᓪᓗᒋᑦ ᐱᔪᓐᓇᕐᒪᖔᑦ ᐱᓕᕆᓂᐅᔪᓂᒃ); 

 ᐋᖅᑭᐅᒪᑎᓪᓗᒋᑦ ᑲᔪᓰᓐᓇᕐᓗᑎᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔩᑦ (WCB) ᑮᓇᐅᔭᖃᑎᐅᖃᕐᑯᖏᑦ; 

ᐊᒻᒪᓗ, 

 ᐱᐊᓂᒡᓗᒋᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔩᑦ (WCB) ᐊᕐᕌᒍᑕᒫᑦ ᑮᓇᐅᔾᔭᒃᓵᕆᔭᐅᔪᑦ ᐅᓂᒃᑳᖏᑦ 

(ᐃᓚᐅᓪᓗᑎᒃ ᐊᑐᓪᓚᑦᑖᖅᓯᒪᔪᑦ ᑮᓇᐅᔾᔭᒃᓵᓄᑦ ᐊᒻᓗ ᑲᑎᓗᒃᑖᖅᖢᒋᑦ ᐃᑲᕐᕋᑦ ᐃᖅᑲᓇᐃᔭᖅᑕᐅᔪᑦ) 

ᓇᓗᓇᙱᑦᑎᐊᖁᓪᓗᒋᑦ ᓯᕗᓂᖓᒍᑦ ᑮᓇᐅᔾᔭᒃᓵᓄᑦ ᐅᓂᒃᑲᐅᓯᖃᕐᓃᑦ ᑭᑭᑕᐅᓯᒪᔪᖃᓚᐅᙱᓐᓂᖓᓂᒃ. 

ᖃᐅᔨᒪᔭᐅᔭᕆᐊᓕᒃ: ᑖᓐᓇ ᐊᑐᖅᑕᐅᔭᕆᐊᖃᙱᑦᑐᑦ ᐃᖅᑲᓇᐃᔭᖅᑎᑦᑎᔨᓄᑦ ᐱᖃᓯᐅᔾᔨᓯᒪᔪᑦ ᐃᒻᒥᒧᑐᐊᖅ 

ᓇᓪᓕᐅᒃᑯᒫᖃᖅᑎᑦᑎᓂᕐᒥᒃ. 

 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 

 

ᐱᔪᓐᓇᖅᑎᑕᐅᔪᑦ ᐃᖅᑲᓇᐃᔭᖅᑎᑦᑎᔩᑦ ᑐᓂᔭᐅᓂᐊᖅᑐᑦ ᐅᑎᕐᕕᐅᔾᔪᑎᒥᒃ ᐊᖏᓛᖑᔪᓐᓇᕐᓗᒍ 15% ᑖᒃᑯᓇᓂ ᓇᓪᓕᐅᒃᑯᒫᖏᓐᓂᑦ 

ᐅᕝᕙᓘᓐᓃᑦ $3,000, ᑎᑭᓪᓗᒍ ᐊᖏᓛᖑᔪᓐᓇᖅᑐᑦ 75% ᓇᓪᓕᐅᒃᑯᒫᖏᓐᓂᑦ. 

ᓲᕐᓗ, ᐱᔪᓐᓇᖅᑎᑕᐅᔪᖅ ᐃᖅᑲᓇᐃᔭᖅᑎᑦᑎᔨ ᐊᑭᓖᓯᒪᔪᖅ $4,000−ᓂᒃ ᓇᓪᓕᐅᒃᑯᒫᓄᑦ ᓇᓕᐊᖕᓂᑐᐃᓐᓇᖅ ᐊᕐᕌᒍᒧᑦ 

ᑐᓂᔭᐅᓇᔭᖅᑐᖅ $3,000−ᓂᒃ ᐅᑎᕐᕕᐅᔾᔪᑎᓂᒃ, ᑭᒡᒐᖅᑐᐃᓪᓗᓂ 75%−ᒥᒃ ᓇᓪᓕᐅᒃᑯᒫᖏᓐᓄᑦ. ᐱᔪᓐᓇᖅᑎᑕᐅᔪᖅ 

ᐃᖅᑲᓇᐃᔭᖅᑎᑦᑎᔨ ᐊᑭᓖᓯᒪᔪᖅ $100,000 ᓇᓪᓕᐅᒃᑯᒫᓄᑦ ᓇᓕᐊᖕᓄᑐᐃᓐᓇᖅ ᐊᕐᕌᒍᒧᑦ, ᑐᓂᔭᐅᓇᔭᖅᑐᖅ ᐅᑎᕐᕕᐅᔾᔪᑎᒥᒃ 

$15,000−ᓂᒃ ᐅᕝᕙᓘᓐᓃᑦ 15% ᓇᓪᓕᐅᒃᑯᒫᖏᓐᓄᑦ. 

ᑖᒃᑯᐊ ᓇᓪᓕᐅᒃᑯᒫᑦ ᐊᑐᖅᑕᐅᔪᑦ ᓇᐃᓴᐃᓯᕆᔭᐅᑎᓪᓗᒋᑦ ᑕᐃᒪᐃᑎᑦᑎᑦᑕᐃᓕᓂᕐᒧᑦ ᐅᑎᕐᕕᐅᔾᔪᑎᓂᒃ ᑲᑎᓗᒃᑖᖅᖢᒍ ᐊᑭᐅᔪᖅ 

ᐱᐊᓂᒃᑕᐅᓚᐅᖅᑎᓪᓗᒍ ᓇᓕᐊᑐᐃᓐᓴᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑭᓕᒐᒃᓴᑦ ᐊᑭᓕᖅᑕᐅᓚᐅᖅᑎᓪᓗᒋᑦ, ᐅᕝᕙᓘᓐᓃᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᕐᒧᑦ ᐊᑭᒃᖠᒋᐊᕈᑎ ᐋᖅᑭᒃᑕᐅᓚᐅᖅᑎᓪᓗᒍ ᐱᓕᕆᔾᔪᔾᔨᓗᓂ ᓴᓇᕝᕕᐅᔪᓂᒃ−ᑐᙵᕕᓕᖕᓄᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᓂᒃ. 

ᑖᓐᓇ ᐅᑎᕐᕕᐅᔾᔪᑎ ᓇᐃᓴᐅᓯᕆᔭᐅᓂᐊᖅᑐᑦ ᐊᑐᕐᓗᑎᒃ ᐊᑐᖅᓯᒪᓪᓚᑦᑖᖅᑐᓂᒃ ᑮᓇᐅᔾᔭᒃᓵᓄᑦ ᐊᒃᑐᐊᒧᑦ ᐅᑎᕐᕕᐅᔾᔪᑎᓄᑦ 

ᐱᔪᓐᓇᖅᑎᑕᐅᓂᕐᒧᑦ ᐊᑯᓂᐅᓂᐅᔪᒥᑦ ᐊᒻᒪᓗ ᑐᙵᕕᖃᔾᔮᙱᑦᑐᖅ ᒥᒃᓴᐅᓴᒃᑕᐅᓯᒪᔪᓂᒃ ᑮᓇᐅᔾᔭᒃᓴᐅᑕᐅᓛᖅᑐᓂᒃ. ᐊᕐᕌᒍ 

ᐅᑎᕐᕕᐅᓂᕐᒧᑦ ᐊᔪᙱᑎᑕᐅᓂᕐᒧᑦ ᐊᑯᓂᐅᓂᖓ ᐱᒋᐊᕋᔭᖅᑐᖅ ᐱᒋᐊᕐᕕᖓᓂᑦ ᐅᓪᓗᕐᒥᑦ ᐊᑐᓪᓚᑦᑖᓚᐅᖅᑐᑦ 

ᑮᓇᐅᔾᔭᒃᓴᑎᑕᐅᓂᕐᒧᑦ ᐊᕐᕌᒍᒧᑦ ᐊᑐᖅᑕᐅᔪᑦ ᓇᐃᓴᐅᓯᕆᔭᐅᓯᒪᔪᑦ ᑕᐃᒪᐃᑎᑦᑎᑦᑕᐃᓕᒪᓂᕐᒧᑦ ᐅᑎᕐᕕᐅᔾᔪᑎᓄᑦ. ᓲᕐᓗ, 

ᐃᖅᑲᓇᐃᔭᖅᑎᑦᑎᔨᐅᑉ ᐅᑎᕐᕕᐅᔾᔪᑎᖓᓄᑦ ᐱᔪᓐᓇᖅᑎᑕᐅᓂᖅ ᐊᑯᓂᐅᓂᖓ ᐅᑐᐱᕆ 10, 2017−ᒥᑦ ᐅᑐᐱᕆ 9, 2018−ᒧᑦ, 

ᐊᑐᓪᓚᑦᑖᖅᓯᒪᔪᑦ ᑮᓇᐅᔾᔭᒃᓵᓄᑦ 2017−ᒧᑦ ᐊᑐᖅᑕᐅᓂᐊᖅᑐᑦ ᓇᐃᓴᐅᓯᕆᔭᐅᑎᓪᓗᒍ ᑕᐃᒪᐃᑎᑦᑎᑦᑕᐃᓕᒪᓂᕐᒧᑦ 

ᐅᑎᕐᕕᐅᔪᑎ. 

 

ᐋᓐᑎᐅᕆᐆ ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ – ᐃᑲᔪᖅᓯᕐᓃᑦ ᐋᓐᑎᐅᕆᐆᑉ ᐊᑦᑕᕐᓇᔾᔭᐃᖅᓯᒪᔪᑦ 

ᐃᖅᑲᓇᐃᔭᖅᑎᑦᑎᔩᑦ  

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᐃᑲᔪᖅᓯᖅᖢᑎᒃ ᐋᓐᑎᐅᕆᐆᒥᑦ ᐊᑦᑕᕐᓇᔾᔭᐃᖅᓯᒪᔪᓂᒃ ᐃᖅᑲᓇᐃᔭᖅᑎᑦᑎᔨᓂᒃ ᐊᑭᓕᖅᓱᖅᑕᐅᓇᑎᒃ ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᓐᓂᐊᒐᒃᓴᖅ ᐊᒻᒪᓗ ᐊᔪᕈᓐᓃᖅᑕᐅᕙᒃᑐᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᖅ ᐊᐅᓚᑕᐅᔪᖅ 

ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᖕᒧᑦ (CPO). ᐱᔪᒥᓴᐃᔪᖅ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ 

ᐃᖅᑲᓇᐃᔭᕐᕕᖕᓂᑦ ᐊᒻᒪᓗ ᐃᑲᔪᖅᖢᓂ ᐃᓄᐃᓴᒃᖠᒋᐊᖁᓪᓗᒋᑦ ᐋᓐᓂᕐᓃᑦ ᐊᒻᒪᓗ ᐋᓐᓂᐊᓕᕐᓂᕐᓂᒃ. 

ᑕᒪᓐᓇ ᐱᓕᕆᐊᒃᓴᐅᔪᖅ ᐋᖅᑭᒃᓱᖅᓯᒪᔪᒃ ᒪᕐᕉᖕᓂᒃ ᐃᓗᓕᖃᖅᖢᓂ: 

 ᐃᓚᐅᖃᑕᐅᔾᔪᑎ ᑕᐃᑲᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐊᐅᓚᑦᑎᔾᔪᑎᓂᖏᓐᓂᒃ (OHSMS) 

 ᐃᓕᓴᕆᔭᐅᓃᑦ ᐃᖅᑲᓇᐃᔭᖅᑎᑦᑎᔩᑦ ᐊᑐᓕᖅᑎᑦᑎᑦᑎᐊᖅᓯᒪᔪᑦ ᐃᓚᐅᖃᑕᐅᓂᕐᒧᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᐅᓚᑦᑎᔾᔪᑎᓂᒃ (OHSMS) ᐊᒻᒪᓗ ᑎᑭᐅᒪᓪᓗᑎᒃ ᐊᓯᖏᓐᓄᑦ 

ᒪᓕᒃᑕᐅᔭᕆᐊᖃᖅᑐᓕᐊᖑᓯᒪᔪᑦ ᑖᔅᓱᒪᙵᑦ ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᖕᒥᑦ (CPO) 

ᑎᒥᐅᔪᖅ ᐃᓕᓴᕆᔭᐅᓯᒪᒍᓂ ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᖕᒥᑦ (CPO), ᐱᔪᓐᓇᖅᑎᑕᐅᓂᐊᖅᑐᑦ ᑮᓇᐅᔭᖅᑖᖅᑎᑕᐅᔾᔪᑎᓂᒃ 

ᑖᒃᑯᓇᖓᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᓄᑦ ᑲᑎᒪᔨᓂᑦ (WSIB). 

ᐃᑲᔪᖅᓯᖅᖢᒋᑦ ᐋᓐᑎᐅᕆᐆᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᓇᐃᔭᖅᑎᑦᑎᔨᓄᑦ ᐱᓕᕆᐊᒃᓴᐅᔪᒥᒃ ᐊᒃᑐᐃᓂᖃᙱᑦᑐᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᖅ (OHSA) ᐊᑐᓕᖅᑎᑕᐅᕙᒃᑐ ᑖᒃᑯᓇᙵᑦ 

ᒥᓂᔅᑐᖃᕐᕕᐅᔪᒥᑦ ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᓕᓐᓂᐊᕐᓂᖅ ᐊᒻᒪᓗ ᐊᔪᕈᓐᓃᖅᐸᓪᓕᐊᓂᕐᒧᑦ ᐃᖅᑲᓇᐃᔭᕐᕕᖕᓂᑦ 

ᐃᓕᓴᕆᔭᐅᓯᒪᔪᓄᑦ ᐃᖅᑲᓇᐃᔭᖅᑎᑦᑎᔨᓄᑦ. ᒥᓂᔅᑕ ᖃᐅᔨᓴᖅᑎᓄᑦ ᑲᔪᓯᓗᓂ ᐱᓕᕆᖃᑦᑕᕐᓂᐊᖅᑐᑦ ᐱᓕᕆᓂᓪᓚᕆᐅᔪᓂᒃ 

ᖃᐅᔨᓴᕐᓂᕐᓂᒃ ᑐᙵᕕᖃᕐᓗᑎᒃ ᖁᐊᖅᓵᕐᓇᕈᓐᓇᖅᓂᒃ. ᖃᐅᔨᓴᖅᑏᑦ ᑲᔪᓯᓂᐊᖅᑐᑦ ᐊᑐᓕᖅᑎᑦᑎᓕᓗᑎᒃ ᐊᑐᓕᖅᑎᑦᑎᓗᓂᓗ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᕐᒥᒃ (OHSA) ᐊᒻᒪᓗ ᒪᓕᒐᖏᓐᓂᒃ. 

ᓈᒻᒪᒋᔭᐅᔪᓂᑦ 

 

ᐱᔪᓐᓇᖅᑎᑕᐅᔪᓐᓇᕐᓂᕐᒧᑦ ᐃᓕᓴᕆᔭᐅᓂᕐᒧᑦ, ᐃᖅᑲᓇᐃᔭᖅᑎᑦᑎᔨ ᐃᒪᐃᑦᑕᕆᐊᓕᒃ: 

 ᐊᑐᓕᖅᑎᑦᑎᑦᑎᐊᖅᑐᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐊᐅᓚᑦᑎᔾᔪᑎᓂᖏᓐᓂᒃ (OHSMS) ᐃᓕᓴᕆᔭᐅᔾᔪᑎᑖᖅᓯᒪᔪᑦ ᑖᔅᓱᒪᙵᑦ ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᖕᒥᑦ (CPO); 

 ᑕᒻᒪᖅᓯᒪᔪᖅᓯᐅᖅᑕᐅᓯᒪᓗᓂ ᐱᖓᔪᒋᔭᐅᔪᒥᑦ ᐃᓚᒋᔭᐅᔪᒥᑦ ᓇᓗᓇᐃᖁᓪᓗᒍ ᐊᑐᓕᑦᑎᑦᑎᑦᑎᐊᖅᓯᒪᓂᖏᓐᓂᒃ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᐅᓚᑦᑎᔾᔪᑎᓂᖏᓐᓂᒃ (OHSMS); 

 ᑎᑭᐅᒪᓗᒋᑦ ᒪᓕᖕᓂᕐᒧᑦ ᒪᓕᒋᐊᓕᖏᑦ ᐋᖅᑭᒃᑕᐅᓯᒪᔪᑦ ᓴᖅᑭᔮᖅᑎᑦᑎᔪᑦ ᒪᓕᖕᓂᕐᒧᑦ ᑖᒃᑯᓂᖓ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᕐᒥᒃ (OHSA), ᐊᒻᒪᓗ; 

 ᓴᖅᑭᔮᖅᑎᑦᑎᓗᑎᒃ ᐊᖏᖅᓯᒪᓂᕐᒥᒃ ᐃᖅᑲᓇᐃᔭᖅᑏᑦ ᐃᓚᐅᓂᖏᓐᓄᑦ ᐊᒻᒪᓗ ᐃᓄᐊᓂᑦ ᑲᒪᒋᔭᒃᓴᓄᑦ ᐱᓕᕆᔾᔪᒥᕐᓂᒃ 

ᐃᖅᑲᓇᐃᔭᕐᕕᖕᒥᑦ. 

ᓄᕕᐱᕆ 2019−ᖑᓚᐅᖅᑎᓪᓗ, ᐋᓐᑎᐅᕆᐆᒥᑦ ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᒃ (CPO) ᐃᓕᓴᕆᔭᐅᔾᔪᑎᑖᖅᑎᑦᑎᑎᓯᒪᓕᖅᑐᑦ 

ᐅᑯᓂᖓ ᐊᑐᖅᑕᐅᒐᔪᒃᑐᓂᒃ: 

 ISO 45001:2018: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐊᐅᓚᑦᑎᔾᔪᑎᓂᖏᓐᓂᒃ (OHSMS) − ᐱᑕᖃᕆᐊᓖᑦ ᒪᓕᒃᑕᐅᔪᓐᓇᖅᑐᖁᑎᖃᕐᓗᑎᒃ ᐊᑐᕐᓂᕐᒧᑦ 

 CSA Z45001-19: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐊᐅᓚᑦᑎᔾᔪᑎᓂᖏᓐᓂᒃ (OHSMS) − ᐱᑕᖃᕆᐊᓖᑦ ᒪᓕᒃᑕᐅᔪᓐᓇᖅᑐᖁᑎᖃᕐᓗᑎᒃ ᐊᑐᕐᓂᕐᒧᑦ 

 BS OHSAS 18001: 2007: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐊᐅᓚᑦᑎᔾᔪᑎᓂᖏᓐᓂᒃ (OHSMS) − ᐱᑕᖃᕆᐊᓖᑦ 

 IHSA COR™ 2020: ᐱᖁᑎᕐᔪᐊᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᒪᓕᒪᓂᕐᒧᑦ ᑎᒥᐅᔪᑦ (IHSA) 

ᓇᓗᓇᐃᒃᑯᑕᑦ ᐃᓕᓴᕆᔭᐅᓂᕐᒧᑦ 2020 ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐊᐅᓚᑦᑎᔾᔪᑎᓄᑦ−ᐊᑐᖅᑕᐅᒐᔪᒃᑐᑦ  

 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ  

 

ᑲᔪᓯᓂᖃᑦᑎᐊᖅᑐᒃᑯᑦ ᐊᔪᖅᑎᑕᐅᙱᑦᑐᑦ ᐃᖅᑲᓇᐃᔭᖅᑎᑦᑎᔩᑦ ᓴᖅᑭᑕᐅᓂᐊᖅᑐᑦ ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᕆᓴᐅᔭᒃᑯᑦ 

ᐃᑭᐊᖅᑭᕕᖓᓂᑦ ᐊᒻᒪᓗ ᓇᖕᒥᓂᖅ ᓇᓗᓇᐃᒃᑯᑦᑎᕈᓐᓇᖅᓗᑎᒃ ᐃᒪᐃᑦᑑᓂᖏᓐᓄᑦ “ᐋᓐᓂᐊᖃᖅᑕᐃᓕᒪᑎᑦᑎᔨᒻᒪᕆᖕᒧᑦ 

(CPO)−ᐃᓕᓴᕆᔭᐅᓯᒪᔪᑦ” ᐊᒻᒪᓗ ᐊᔪᖅᑎᑕᐅᙱᓪᓗᑎᒃ ᑮᓇᐅᔭᖅᑖᖅᑎᑕᐅᓂᕐᒧᑦ ᐊᑐᕐᓗᒋᑦ ᐃᖅᑲᓇᐃᔭᕐᕕᖕᒥᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᓄᑦ ᑲᑎᒪᔨᓂᑦ (WSIB) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐱᐅᔪᒻᒪᕆᖕᓄᑦ ᐱᓕᕆᐊᒃᓴᐅᔪᓄᑦ. 

ᐋᓐᑎᐅᕆᐆᒥᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᓄᑦ ᑲᑎᒪᔩᑦ (WSIB) – 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᐅᔪᒻᒪᕆᒃ  

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᑖᓐᓇ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᓄᑦ ᑲᑎᒪᔩᑦ (WSIB) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᐅᔪᒻᒪᕆᖕᓄᑦ ᐱᓕᕆᐊᒃᓴᐅᔪᖅ ᐱᓕᕆᓂᕐᒧᑦ−ᑐᙵᕕᓖᑦ ᑮᓇᐅᔭᖅᑖᖅᑎᑦᑎᖃᑦᑕᕐᓂᐅᔪᕐᒧᑦ 

ᐱᓕᕆᐊᒃᓴᐅᔪᖅ ᑐᙵᓪᓗᓂ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᐱᓕᕆᐊᒃᓴᐅᔪᓂᒃ ᐊᒻᒪᓗ ᐃᓕᓐᓂᐊᕐᓯᒪᓂᖏᑦᑕ ᖁᕝᕙᓯᖕᓂᖏᓐᓄᑦ. ᐃᖅᑲᓴᐃᔭᖅᑏᑦ ᐃᓕᔭᐅᖃᑦᑕᖅᑐᖅ ᐃᓚᖓᓐᓄᑦ ᐱᖓᓱᓄᑦ, 

ᑐᙵᕕᖃᖅᖢᑎᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᓂᖏᓐᓄᑦ: ᑐᙵᕖᑦ, ᐊᑯᓐᓂᖅᓱᖅᑐᑦ, 

ᓯᕗᕙᓯᒃᑐᑦ. 

1. ᑐᙵᕖᑦ 

ᐱᒻᒪᕆᐊᓗᐃᑦ ᐅᖃᐅᓯᐅᔪᑦ ᐊᑐᐃᓐᓇᕈᐃᔪᑦ ᑐᙵᕕᒋᔭᐅᔪᒥᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᖑᕙᒃᑐᓄᑦ. ᐊᔾᔨᐅᔪᑦ ᐅᖃᐅᓯᐅᔪᓄᑦ ᐃᓚᐅᓪᓗᑎᒃ: ᐋᓐᓂᖅᑐᓕᕆᓂᖅ, 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᑲᒪᒋᔭᒃᓴᑦ ᐊᐅᓚᑦᑎᓂᕐᓗ ᐅᓗᕆᐊᓇᖅᑐᓂᒃ. 

ᐱᐊᓂᒃᓯᓂᖅ 10−ᓂᒃ ᐅᖃᐅᓯᒃᓴᐅᔪᑦ ᐱᔭᐅᓯᒪᔭᕆᐊᓕᖕᓄᑦ ᑕᕝᕙᓂ ᖁᕝᕙᓯᓕᕇᓂᑦ. 
 

2. ᖁᑦᑎᓂᖅᓴᒥ 

ᐊᑯᓐᓂᖅᓱᖅᑐᑦ ᐅᖃᐅᓯᒃᓴᐅᔪᑦ ᓴᓇᒃᑲᓐᓂᐅᔭᖅᑐᑦ ᐊᒻᒪᓗ ᑖᒃᑯᓄᖓᓪᓚᕆᐅᓕᖅᑎᑦᑎᔪᑦ ᐋᓐᓂᐊᖃᖅᑕᐃᓕᒪᓂᕐᒧᑦ 

ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᒧᑦ ᐊᒻᒪᓗ ᐊᐅᓚᑦᑎᔾᔪᑎᓄᑦ. ᐊᔾᔨᐅᔪᑦ ᐅᖃᐅᓯᐅᔪᓄᑦ ᐃᓚᐅᓪᓗᑎᒃ: 

ᑐᐊᕕᕐᓇᖅᑐᖃᖅᑕᐃᓕᒪᓂᕐᒧᑦ ᐊᒻᒪᓗ ᐱᕙᒌᔭᕐᓂᕐᒧᑦ, ᐅᑎᕐᓂᖅ ᐃᖅᑲᓇᐃᔮᒧᑦ ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 

ᐋᖅᑭᒋᐊᕈᑎᓄᓪᓗ ᖃᓄᐃᓕᐅᕈᑏᑦ. ᐱᐊᓂᒃᓯᓂᖅ 17−ᓂᒃ ᐅᖃᐅᓯᒃᓴᐅᔪᑦ ᐱᔭᐅᓯᒪᔭᕆᐊᓕᖕᓄᑦ ᑕᕝᕙᓂ 

ᖁᕝᕙᓯᓕᕇᓂᑦ. 

 

3. ᖁᑦᑎᓂᖅᓴᖅ 

ᓯᕗᕙᓯᖕᓂᖅᓴᒥᒃ ᐅᖃᐅᓯᒃᓴᐅᔪᑦ ᐃᓚᓕᐅᔾᔨᓯᒪᕗᑦ ᐱᐅᓯᒋᐊᖅᑎᑦᑎᓪᓗᑎᓪᓗ ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪᓗ 

ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᐅᓚᑦᑎᕝᕕᖃᕐᓂᕐᒧᑦ ᐊᑐᖅᑕᐅᕙᒃᑐᒥᒃ. ᐊᔾᔨᐅᔪᑦ ᐅᖃᐅᓯᐅᔪᓄᑦ ᐃᓚᐅᓪᓗᑎᒃ: 

ᐊᓯᔾᔨᕐᓂᕐᒧᑦ ᐊᐅᓚᑦᑎᓃᑦ ᐊᒻᒪᓗ ᐱᑖᖅᐸᓪᓕᐊᓂᖅ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᐅᓯᕙᓪᓕᐊᑎᑦᑏᓐᓇᕐᓂᕐᒧᑦ ᐸᕐᓇᐅᑏᑦ ᐊᒻᒪᓗ ᓯᓚᑖᓃᑦᑐᑎᒍᑦ ᑕᒻᒪᖅᓯᒪᔪᖅᓯᐅᕐᓂᖅ. 

ᐱᐊᓂᒃᓯᓂᖅ 9−ᓂᒃ ᐅᖃᐅᓯᒃᓴᐅᔪᑦ ᐱᔭᐅᓯᒪᔭᕆᐊᓕᖕᓄᑦ ᑕᕝᕙᓂ ᖁᕝᕙᓯᓕᕇᓂᑦ. 

ᓈᒻᒪᒋᔭᐅᔪᓂᑦ 

ᐃᖅᑲᓇᐃᔭᖅᑏᑦ ᐱᐊᓂᒃᓯᒪᓕᖅᐸᑕ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᖃᐅᓯᒃᓴᓂᒃ, ᑐᓂᓂᐊᖅᑕᖏᑦ 

ᖃᐅᔨᒪᔾᔪᑕᐅᔪᑦ ᐱᓕᕆᓂᕐᒧᑦ ᐱᔪᓐᓇᖁᓪᓗᒋᑦ ᐅᑎᑦᑎᔾᔪᑎᓂᒃ ᐊᒻᒪᓗ ᐊᓯᖏᓐᓂᒃ ᐃᓕᓴᖅᓯᔾᔪᑎᓂᒃ.  

ᓇᖕᒥᓂᖃᖅᑎ ᓂᕈᐊᖅᑕᐅᑐᐃᓐᓇᕆᐊᓕᒃ ᐃᖅᑲᓇᐃᔭᕐᕕᖕᒥᑦ ᐊᑐᕈᓐᓇᑦᑎᐊᕐᓂᖅ ᖃᐅᔨᒪᔭᐅᖁᓪᓗᒍ ᐱᑐᐃᓐᓇᐅᙱᑦᑐᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ ᐅᖃᐅᓯᒃᓴᐅᔪᑦ ᐃᓚᒋᔭᐅᓂᖏᓐᓂᒃ ᐃᖅᑲᓇᐃᔭᕐᕕᖕᒥᑦ 

ᐃᓕᖅᑯᓯᖏᓐᓄᑦ. ᑕᒪᓐᓇ ᑕᒻᒪᖅᓯᒪᔪᖅᓯᐅᕐᓂᐅᙱᑦᑐᖅ ᐊᑕᖏᖅᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᐊᒃᓴᐅᔪᓄᑦ − ᐱᕕᐅᔪᖅ ᐃᖅᑲᓇᐃᔭᖅᑎᑦᑎᔨᓄᑦ ᑐᓂᔭᐅᔪᓐᓇᖁᓪᓗᒋᑦ ᐅᖃᐅᓯᐅᓯᒪᔪᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔨᓪᓚᕆᖕᓂᑦ, ᓇᓗᓇᐃᕐᓗᒋᑦ ᐱᐅᓛᑦ ᐊᑐᖅᑕᐅᔪᓐᓇᖅᑐᑦ, 

ᐱᓗᑎᒡᓗ ᖃᓄᐃᓕᐅᖁᔨᓇᔭᕐᓂᕐᒥᒃ ᐱᐅᓯᒋᐊᖅᑎᑦᑎᓂᐊᕐᓗᓂ. 

 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 

ᐅᑎᕐᕕᐅᔾᔪᑏᑦ ᑐᓂᔭᐅᕙᒃᑐᑦ ᓇᖕᒥᓂᖃᖅᑎᓄᑦ ᐱᐊᓂᒃᓯᔪᑦ ᖃᕆᑕᐅᔭᒃᑯᑦ ᐃᓕᐊᓐᓂᐊᒐᒃᓴᓂᒃ. 

ᓇᖕᒥᓂᖃᖅᑏᑦ ᐊᒃᑐᐃᓂᖃᙱᓂᖅᓴᐅᔪᑦ ᐊᑭᖏᓐᓂᑦ ᑐᓂᔭᐅᓇᔭᖅᑐᖅ 2%−ᒥᑦ ᐅᑎᖅᑐᒃᓴᓂᑦ ᐊᑕᐅᓯᕐᒧᑦ ᐅᖃᐅᓯᐅᔪᒧᑦ. 

ᓇᖕᒥᓂᖃᖅᑏᑦ ᐊᒃᑐᐃᓂᖃᕐᓂᖅᓴᐅᔪᓐᓇᖅᑐᑦ ᐊᑭᖏᓐᓂᒃ ᑐᓂᔭᐅᓇᔭᖅᑐᑦ 1.4%−ᒥᒃ ᐅᑎᖅᑐᒃᓴᓂᒃ ᐊᑐᐅᓯᕐᒧᑦ ᐅᖃᐅᓯᐅᔪᒧᑦ. 

ᑕᒪᓐᓇ ᐱᔾᔪᑕᐅᔪᖅ ᑖᓐᓇ ᓇᖕᒥᓂᖃᖅᑎᐅᒧᑦ ᑕᑯᔪᓐᓇᕐᒪᑕ ᐃᓄᐃᓴᒃᖠᓂᖅᓴᕐᔪᐊᓂᒃ ᓇᓪᓕᐅᒃᑯᒫᓄᑦ ᐊᑭᖏᓐᓄᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᖃᑦᑕᖅᓯᒪᓂᑯᖏᑦ ᐱᐅᓯᕙᓪᓕᐊᓕᖅᐸᑕ. ᐅᑎᖅᑐᒃᓴᑦ 

ᑐᙵᕕᖃᖅᑐᑦ ᐊᕐᕌᒍᑕᒫᑦ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᓄᑦ ᑲᑎᒪᔩᑦ (WSIB) 

ᓇᓪᓕᐅᒃᑯᒫᖏᓐᓂᒃ. 

ᒥᑭᓐᓂᖅᓴᓄᑦ ᓇᖕᒥᓂᕆᔭᐅᔪᓄᑦ, ᑖᒃᑯᐊ ᐅᓄᙱᓛᑦ ᐅᑎᖅᑐᒃᓴᑦ $1,000−ᖑᔪᑦ ᐊᑐᓂ ᐱᐊᓂᒃᑕᐅᔪᓄᑦ ᐅᖃᐅᓯᒃᓴᐅᔪᓄᑦ. 

ᐃᓕᒃᑲᓐᓂᕈᒪᒍᕕᑦ ᐅᓄᙱᓛᑦ ᐊᒻᒪᓗ ᐅᓄᓛᑦ ᐅᑎᖅᑐᒃᓴᑦ ᒥᒃᓵᓄᑦ, ᑕᑯᓗᒋᑦ ᐱᓕᕆᐊᒃᓴᐅᔪᒧᑦ ᒪᓕᒃᑕᐅᔪᓐᓇᖅᑐᑦ. 

ᐱᑕᖃᖅᑐᖅ ᐅᑎᖅᑐᒃᓴᓄᒃ ᓇᐃᓴᐅᓯᕆᔾᔪᑎᒥᒃ (XLS) ᐱᓕᕆᔾᔪᑎ ᓇᓚᐅᑦᑖᕐᓗᒋᑦ ᐅᑎᖅᑐᒃᓴᐃᑦ. ᐊᑐᕐᓂᐊᕐᓗᒍ, 

ᐃᖅᑲᓇᐃᔭᖅᑎᑦᑎᔩᑦ ᖃᐅᔨᒪᔭᕆᐊᖃᖅᑐᑦ ᐅᑯᓂᖓ: 

 ᑲᑎᓗᒃᑖᕐᓗᒋᑦ ᓇᓪᓕᐅᒃᑯᒫᑦ ᖄᖏᓵᖅᑕᑦᑎᓐᓂᑦ 12 ᑕᖅᑭᕐᓂᑦ. 

 ᓇᓚᐅᑦᑖᖅᑕᐅᔪᖅ ᐳᓴᓐᑎᖓ. 

 ᖃᔅᓯᐅᓂᖏᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦᑎᔩᑦ ᐸᕐᓇᒃᑕᖏᑦ 

ᐱᐊᓂᒍᒪᓪᓗᒋᑦ. 

ᓴᓂᐊᒍᑦ ᑖᒃᑯᐊ ᑮᓇᐅᔭᑎᒍᑦ ᐅᑎᖅᑐᒃᓴᑦ, ᐃᖅᑲᓇᐃᔭᖅᑎᑦᑎᔩᑦ ᑐᓂᔭᐅᔪᓐᓇᕐᒥᔪᑦ ᐃᓕᓴᕆᔭᐅᔾᔪᑎᓂᒃ ᓇᓗᓇᐃᒃᑯᑕᓂᒃ 

ᐊᑐᖅᓂᐊᖅᑕᖏᓐᓂᒃ ᖃᕆᓴᐅᔭᒃᑯᑦ ᐃᑭᐊᖅᑭᕕᖏᓐᓂᑦ, ᖃᕆᓴᐅᔭᒃᑯᑦ ᐃᕐᖐᓐᓈᕈᓐᓇᐅᑎᑎᒍᑦ ᐊᑎᓕᐅᕈᓯᖏᓐᓂᑦ, ᐊᒻᒪᓗ 

ᓴᖅᑭᔮᖅᑎᑎᑦᑎᓂᕐᒧᑦ. ᑕᒪᓐᓇ ᓴᖅᑭᔮᖅᑎᑦᑎᔪᖅ ᑭᒃᑯᓕᒫᓂᒃ ᐃᖅᑲᓇᐃᔭᖅᑎᑦᑎᔨ ᐊᖏᖅᓯᒪᓂᖓᓄᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓯᒪᓂᕐᒧᑦ. ᓇᓗᓇᐃᒃᑯᑕᑦ ᓴᖅᑭᔮᖅᑎᑦᑎᖕᒥᔪᑦ ᓇᖕᒥᓂᖃᖅᑎᐅᑉ ᐱᖁᑎᖏᓐᓂᒃ 

ᑕᐃᑲᓂ ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᓇᓪᓕᐅᒃᑯᒫᓄᑦ ᑲᑎᒪᔩᑦ (WSIB) ᖃᕆᓴᐅᔭᒃᑯᑦ ᐃᑭᐊᖅᑭᕕᖓᓂᑦ 

ᐃᓄᐃᑦ ᕿᓂᕌᖓᑕ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᓇᐃᓴᐅᑎᖏᓐᓂᒃ. 

 

ᓂᐅ ᐳᕋᓐᓯᕗᐃᒃ – ᐊᖏᔪᑦ ᐃᖅᑲᓇᐃᔭᖅᑎᑦᑎᔩᑦ ᐱᓕᕆᖃᑦᑕᖅᓯᒪᓂᑰᓂᕐᒧᑦ ᓇᓃᑎᑕᐅᓂᕐᒧᑦ ᐱᓕᕆᐊᖑᕙᒃᑐᖅ 

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

ᐊᖏᔪᑦ ᐃᖅᑲᓇᐃᔭᖅᑎᑦᑎᔩᑦ ᓂᐅ ᐳᕌᓐᓯᕗᐃᒃᒥᑦ ᐊᑭᓖᖃᑦᑕᖅᑐᑦ ᐅᖓᑖᓂᑦ $500,000 ᐊᕐᕌᒍᑕᒫᑦ ᓇᓪᓕᐅᒃᑯᒫᓄᑦ 

ᓂᕈᐊᕈᓐᓇᖅᑐᑦ ᐃᓚᐅᓕᕐᓗᑎᒃ ᑕᒪᒃᑯᓇᓂ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᓂᒍᖅᑕᐅᕙᓪᓕᐊᔪᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᕐᒧᑦ 

ᐱᓕᕆᔾᔪᓯᕐᓂᑦ (SAFIS). ᑕᒪᓐᓇ ᐱᓕᕆᐊᖑᕙᒃᐳᖅ ᖃᓄᐃᓐᓂᖅᓴᐅᖕᒪᖔᑕ ᓇᓪᓕᐅᒃᑯᒫᑦ ᐊᑭᓕᖅᑕᐅᒧᑦ 

ᐊᑭᓕᐅᑕᐅᒃᑲᓐᓂᕆᐊᓕᖕᓂᒃ ᐊᑭᓕᐅᑕᐅᔪᓂᑦ. ᐊᑮᑦ ᐊᑭᓗᖕᓂᓴᐅᒑᖓᑕ ᓂᕆᐅᒋᔭᐅᔪᒥᑦ, ᐃᖅᑲᓇᐃᔭᖅᑎᑦᑎᔩᑦ 

ᑐᓂᔭᐅᔪᓐᓇᖅᑐᑦ ᐅᑎᕐᕕᐅᔾᔪᑎᓂᒃ, ᐊᒻᒪᓗ ᐊᑮᑦ ᖁᕝᕙᓯᖕᓂᖅᓴᐅᔭᕌᖓᑕ ᓂᕆᐅᒋᔭᐅᔪᒥᑦ, ᐊᑭᓕᒃᑲᓐᓂᕆᐊᓕᒃᓴᓕᐅᖃᑦᑕᖅᑐᑦ. 

ᑖᓐᓇ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᓂᒍᖅᑕᐅᕙᓪᓕᐊᔪᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᕐᒧᑦ ᐱᓕᕆᔾᔪᓯᕐᓂᑦ (SAFIS) ᐱᓕᕆᐊᒃᓴᖅ 

ᑐᓂᔪᓐᓇᖅᑐᑦ ᐊᖏᓂᖅᓴᐅᔪᓂᒃ ᐃᖅᑲᓇᐃᔭᖅᑎᑦᑎᔨᐅᔪᓂᒃ ᐅᖃᐅᔾᔭᐅᑦᑎᐊᖅᓯᒪᓗᑎᒃ ᐊᑭᓕᖅᓱᐃᑦᑎᐊᕋᓗᐊᕐᒪᖔᑕ ᓈᒻᒪᑦᑐᒥᑦ 

ᐊᑭᓕᕆᐊᓕᖕᒥᓂᒃ. 

 

ᓈᒻᒪᒋᔭᐅᔪᓂᑦ 

ᐊᔪᙱᑎᑕᐅᔪᒪᓗᓂ ᖃᐅᔨᓴᖅᓯᓂᕐᒧᑦ ᐅᑎᖅᑎᑕᐅᔪᓂᒃ ᐊᑐᕈᓐᓃᖅᑎᑕᐅᔪᓂᒡᓘᓐᓃᑦ ᐊᓯᖏᓐᓂᒃ ᐃᓕᐅᖅᑲᐃᕝᕕᐅᓯᒪᙱᖔᕐᓗᓂ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ/ᐅᕝᕙᓗᓃᑦ ᐅᑎᕐᓂᐊᕐᓗᓂ ᐃᖅᑲᓇᐃᔭᕐᕕᒋᔭᐅᔪᒧᑦ ᐱᒋᐊᖅᑕᐅᓯᒪᔪᓄᑦ, ᐃᖅᑲᓇᐃᔭᕐᕕᒋᔭᐅᔪᖅ 

ᐃᒪᐃᑦᑕᕆᐊᖃᖅᐳᖅ, ᓈᒻᒪᒋᔭᐅᓗᓂ ᑖᒃᑯᓇᙵᑦ WorkSafeNB, ᒪᓕᒡᓗᓂ ᑕᒪᐃᓐᓂᑦᑎᐊᖅ ᐅᑯᓂᖓ ᒪᓕᒋᐊᓕᖕᓂᒃ: 

 ᐃᖅᑲᓇᐃᔭᖅᑎᑦᑎᔩᑦ ᑲᔪᓯᕙᓪᓕᐊᓂᕐᒥᒃ ᐊᑐᓲᖑᕗᑦ ᐱᐅᓯᒋᐊᖅᐸᓪᓕᐊᑎᓪᓗᒍ ᐋᓐᓂᐊᖃᖅᑕᐃᓕᒪᓂᖅ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᖅ, ᐅᑎᕐᓂᕐᒧᓪᓗ ᐃᖅᑲᓇᐃᔮᒧᑦ ᖃᓄᐃᓕᐅᕈᑕᐅᔪᒪᔪᖃᖅᖢᑎᒃ, ᓇᓗᓇᐃᖅᑕᐅᔪᓐᓇᖅᑐᑦ 

ᑕᒻᒪᖅᓯᒪᔪᖅᓯᐅᖅᑕᐅᓂᕐᒧᑦ ᒪᓕᒋᐊᓕᖕᓂᑦ; 

 ᐃᖅᑲᓇᐃᔭᖅᑎᑦᑎᔨ ᑎᑭᓯᒪᒍᓂ ᐊᖏᖅᓯᒪᔭᖏᓐᓄᑦ ᐅᓄᖅᓯᒋᐊᕆᓂᕐᒥᒃ ᑕᒻᒪᖅᓯᒪᔪᖅᓯᐅᖅᑕᐅᓂᕐᒧᑦ ᓇᐃᓴᐅᑎᖏᓐᓂᒃ; 

 ᐃᖅᑲᓇᐃᔭᖅᑎᑦᑎᔩᑦ ᑲᒪᓯᒪᔪᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᒥᑦ ᐊᑐᓕᖁᔭᐅᔪᓂᒃ ᓈᒻᒋᔭᐅᓕᕐᓗᑎᒃ ᑖᒃᑯᓇᖓᑦ WorkSafeNB; 

 ᐃᖅᑲᓇᐃᔭᖅᑎᑦᑎᔩᑦ ᑲᒪᐃᓐᓇᖅᑐᑦ ᑮᓇᐅᔭᒃᑯᑯᖏᓐᓂᑦ ᓈᒻᒪᓈᖅᑐᒥᒃ ᐱᖃᓯᐅᖢᒍ ᐊᑭᓕᐅᑏᑦ ᖃᐅᔨᓴᕈᑎᓄᑦ ᐊᒻᒪᓗ 

ᓇᓕᐊᑐᐃᓐᓇᖅ ᐊᑭᓕᒃᓴᒃᑲᓐᓃᑦ ᐊᑐᖅᖢᑎᒃ ᑖᔅᓱᒥᖓ ᐊᑐᐊᒐᕐᒥᒃ, ᐊᓂᖑᖅᑐᓂᑦ ᑭᖑᓂᖔᑦᑎᓐᓂᑦ ᐱᖓᓱᑦ ᐊᕐᕌᒍᐃᑦ, 

ᐅᕝᕙᓘᓐᓃᑦ ᑕᐃᑲᙵᓂᑦ ᐃᓚᒋᔭᐅᓕᓚᐅᕐᒪᑕ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᓂᒍᖅᑕᐅᕙᓪᓕᐊᔪᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᕐᒧᑦ ᐱᓕᕆᔾᔪᓯᕐᓂᑦ (SAFIS) ᐱᓕᕆᐊᒃᓴᐅᔪᒥᑦ, ᓇᐃᓐᓂᖅᓴᐅᒍᓂ; 

 ᓇᓗᓇᐃᕈᑎᒃᓴᖅᑕᖃᙱᑦᑐ ᐃᖅᑲᓇᐃᔭᖅᑎᑦᑎᔩᑦ ᐋᖅᑭᒃᓯᓯᒪᖕᒪᖔᑕ ᐱᓕᕆᐊᖏᓐᓂᒃ ᓴᒡᓗᓯᒪᔪᓂᒃ ᐃᓄᐃᓴᒃᖠᒋᐊᕐᓗᒋᑦ 

ᑮᓇᐅᔭᖅᑖᕋᓲᑎᒋᖃᑦᑕᖅᑕᖏᑦᑕ ᐊᑭᖏᑦ ᐃᓱᒪᒋᔭᐅᔪᑦ ᐊᑐᖅᖢᑎᒃ ᑖᔅᓱᒥᖓ ᐊᑐᐊᒐᕐᒥᒃ; 

 ᓇᓗᓇᐃᕈᑎᒃᓴᖅᑕᖃᙱᑦᑐᑦ ᑎᓕᐅᕆᓂᕐᒥᒃ ᐃᖅᑲᓇᐃᔭᖅᑎᓂᒃ ᐅᑎᖁᔭᐅᓗᑎᒃ ᐃᖅᑲᓇᐃᔮᖏᓐᓄᑦ ᐊᔪᕈᓐᓃᓚᐅᖅᑳᖅᑎᓐᓇᒋᑦ; 

 ᐃᖅᑲᓇᐃᔭᖅᑎᑦᑎᔨ ᐸᓯᔭᒃᓴᙳᖅᑎᑕᐅᓯᒪᙱᓪᓗᓂ ᐱᕋᔭᒃᑐᓄᑦ ᒪᓕᒐᖓᑦ ᒪᓕᒃᖢᒍ ᓴᖅᑭᓯᒪᔪᑦ ᐃᖅᑲᓇᐃᔭᕐᕕᖕᒥᑦ 

ᑐᖁᔪᖃᓚᐅᖅᑎᓪᓗᒍ ᑭᖑᓂᖔᑦᑎᓐᓂᑦ ᐊᕐᕌᒍᒥᑦ; 

 ᐃᖅᑲᓇᐃᔭᖅᑎᑦᑎᔩᑦ ᓈᒻᒪᒋᔭᐅᔪᑦ ᑐᒃᓯᕋᐅᑎᓄᑦ ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ ᓇᓗᓇᐃᔭᖅᓯᒪᔪᑦ ᐊᑐᐊᖓᕐᒥᑦ; ᐊᒻᒪ 

 ᐃᖅᑲᓇᐃᔭᖅᑎᑦᑎᔩᑦ ᐊᑭᓕᕆᐊᓕᖏᓐᓂᒃ ᐊᑭᓖᓯᒪᔪᑦ ᓄᖅᑕᖅᑎᑦᑎᓂᕐᒧᑦ ᐃᓚᐃᓂᖓᓂᒃ ᓇᓗᓇᐃᔭᖅᑕᐅᓯᒪᔪᑦ ᐊᑐᐊᒐᕐᒥᑦ. 

ᖄᒃᑲᓐᓂᐊᒍᑦ, ᐃᖅᑲᓇᐃᔭᖅᑎᑦᑎᔨ ᐅᓄᖅᓯᒋᐊᕆᒍᓂ ᐅᕝᕙᓘᓐᓃᑦ ᐅᓄᙱᒡᓕᒋᐊᕆᒍᓂ ᑮᓇᐅᔾᔭᒃᓵᕆᔭᐅᕙᒃᑐᓂᒃ 

ᓇᓕᐊᖕᓂᑐᐃᓐᓇᖅ ᐊᕐᕌᒍᓂᑦ ᑭᖑᓂᖔᑦᑎᓐᓂᑦ ᐊᕐᕌᒍᑦ ᑕᓪᓕᒪᑦ ᐅᖓᑖᓄᑦ 25%, ᐊᒻᒪᓗ WorkSafeNB ᐅᒃᐱᕈᓱᒃᐸᑕ ᑕᒪᓐᓇ 

ᐊᒃᑐᐃᕐᔪᐊᕐᓂᖓᓂᒃ ᓈᒻᒪᓈᖅᑐᓂᒃ ᖃᐅᔨᓴᕈᑏᑦ ᐊᑭᖏᓐᓄᑦ ᐊᑭᓕᒐᒃᓴᓕᐅᖅᑕᐅᔪᓄᑦ, WorkSafeNB 

ᐃᓄᐃᓴᒃᖠᒋᐊᕆᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᑭᖑᕙᕆᐊᕐᓗᒋᑦ ᓇᓕᐊᑐᐃᓐᓇᖅ ᖃᐅᔨᓴᕈᑎᓄᑦ ᐅᑎᖅᑐᒃᓴᑦ ᐲᖅᑕᐅᔪᓪᓘᓐᓃᑦ 

ᐊᑐᐃᓐᓇᐅᒐᔪᒃᑐᓂᒃ. 

 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 

ᐃᓚᐅᔪᑦ ᐃᖅᑲᓇᐃᔭᖅᑎᑦᑎᔩᑦ ᐱᔪᓐᓇᖅᑎᑕᐅᔪᑦ ᐅᑎᕐᕕᐅᔾᔪᑎᓂᒃ ᐅᕝᕙᓘᓐᓃᑦ ᑲᒪᔭᕆᐊᖃᖅᑐᑦ ᐊᑭᓕᒃᓴᒃᑲᓐᓂᕐᓂᒃ. 

ᐋᖅᑭᒃᓯᔪᓐᓇᖁᓪᓗᒋᑦ ᐊᑭᒥᒃ ᓇᓕᐊᖕᓄᑐᐃᓐᓇᖅ ᐅᑎᕐᕕᐅᔾᔪᑎᓄᑦ ᐅᕝᕙᓘᓐᓃᑦ ᐊᑭᓕᒃᓴᒃᑲᓐᓂᕐᓄᑦ, ᐊᑐᓂ ᐃᓚᐅᔪᖅ 

ᐃᖅᑲᓇᐃᔭᖅᑎᑦᑎᔨ ᑐᓂᔭᐅᖃᑦᑕᖅᑐᖅ ᑮᓇᐅᔭᖅᑖᕈᑎᒃᓴᓄᑦ ᐊᑭᓂᒃ ᐅᓪᓗᓕᖅᓱᖅᑕᐅᓯᒪᔪᓂᒃ, ᐊᑐᓂ ᐱᕐᕈᓗᐊᕿᔪᖃᕐᓂᕈᓂ 

ᐊᕐᕌᒍᖓᓂᑦ, ᐱᕙᓪᓕᐊᑎᑕᐅᓪᓗᓂᓗ ᓇᓗᓇᐃᔭᖅᑕᐅᓯᒪᔪᓂᑦ ᐱᓕᕆᐊᒃᓴᐅᔪᑦ ᐊᑐᐊᖓᖏᓐᓂᑦ. 

ᐊᕐᕌᒎᑉ ᐃᓱᐊᓂᑦ ᐱᕐᕈᓗᐊᕿᓂᐅᓚᐅᖅᑐᒥᑦ, ᐊᒻᒪᓗ ᐃᓱᐊᓂᑦ ᐊᑐᓂ ᖃᐅᔪᓂᑦ ᒪᕐᕉᒃ ᐊᕐᕕᓂᓖᑦ ᐊᕐᕌᒍᓂᑦ, 

ᑮᓇᐅᔭᖅᑖᕋᓲᑎᓪᓚᑦᑖᓄᑦ ᐊᑮᑦ ᖃᓄᐃᓐᓂᖅᓴᐅᓂᖏᑦ ᑎᑎᕋᖅᑕᐅᓯᒪᔪᓄᑦ ᐅᓪᓗᓕᐅᖅᑕᐅᓯᒪᔪᓄᑦ ᐊᒻᒪᓗ ᐅᑎᖅᑎᑕᐅᒧᖅ 

ᐅᕝᕙᓘᓐᓃᑦ ᐊᑭᓕᒃᓴᒃᑲᓐᓂᖅ ᓇᐃᓴᐅᓯᖅᑐᖅᑕᐅᓲᖅ ᐅᑯᓂᖓ ᒪᓕᒃᖢᑎᒃ: 

 ᐃᒪᐃᒃᑯᓂ ᑮᓇᐅᔭᖅᑖᕋᓲᑎᓪᓚᑦᑖᑦ ᐊᑮᑦ ᐊᑭᑭᓐᓂᖅᓴᐅᒍᑎᒃ ᓂᕆᐅᒋᔭᐅᔪᒥᑦ ᐅᓪᓗᓕᖅᓱᖅᑕᐅᓯᒪᔪᓂᑦ, ᑖᓐᓇ 

ᐃᖅᑲᓇᐃᔭᖅᑎᑦᑎᔩᑦ ᐱᔪᓐᓇᖅᑎᑕᐅᔪᑦ ᐅᑎᑦᑎᑦᑎᕝᕕᐅᔾᔪᑎᒥᒃ ᓇᓕᒧᑦᑐᒥᒃ 100% ᐊᔾᔨᒌᙱᔾᔪᑎᖓᓂᒃ; ᐅᕝᕙᓘᓐᓃᑦ 

 ᐃᒪᐃᒃᑯᓂ ᑮᓇᐅᔭᖅᑖᕋᓲᑎᓪᓚᑦᑖᑦ ᐊᑮᑦ ᐊᖏᓂᖅᓴᐅᒃᐸᑕ ᓂᕆᐅᒋᔭᐅᔪᒥᑦ ᐅᓪᓗᓕᖅᓱᖅᑕᐅᓯᒪᔪᓂᑦ, ᐃᖅᑲᓇᐃᔭᖅᑎᑦᑎᔨ 

ᑲᒪᒋᔭᒃᓴᖃᖅᑐᑦ ᐊᑭᓕᒃᓴᒃᑲᓐᓂᐅᔪᓂᒃ ᓇᓕᒧᑦᑐᓂᒃ 100% ᐊᔾᔨᒌᙱᔾᔪᑎᖓᓂᒃ, ᑭᒡᓕᓕᖅᑕᐅᓯᒪᓪᓗᑎᒃ ᐅᑯᓄᖓ: 

o ᑮᓇᐅᔭᖅᑖᕋᓲᑏᑦ ᐊᑮᑦ ᐱᔾᔪᑎᖃᖅᖢᑎᒃ ᓇᓕᐊᒃᓂᑐᐃᓐᓇᖅ ᐱᕐᕈᓗᐊᕿᕝᕕᐅᔪᒥᒃ ᐊᕐᕌᒍᒥᑦ 

ᐅᖓᑕᐅᔾᔨᔭᕆᐊᖃᙱᑦᑐᖅ ᐊᖏᓛᖑᔪᓐᓇᖅᑐᒥᒃ ᓇᓗᓇᐃᔭᖅᑕᐅᓯᒪᔪᒥᑦ ᐱᓕᕆᐊᒃᓴᐅᔪᒥᑦ ᐊᑐᐊᒐᖏᓐᓂᑦ. 

ᐃᓱᐊᓂᑦ ᒪᕐᕉᒃ ᐊᕐᕕᓂᓖᑦ ᐊᕐᕌᒍᐃᑦ ᐱᐊᓂᓚᐅᖅᑎᓪᓗᒍ ᐊᕐᕌᒍᐊ ᐱᕐᕈᓗᐊᕿᓂᕐᒧᑦ, ᐱᕐᕈᓗᐊᕐᓂᕐᒧᑦ ᐊᕐᕌᒍ “ᒪᑐᔭᐅᕗᖅ” ᐊᒻᒪᓗ 

ᐅᑎᖅᑎᑕᐅᒧᖅ ᐅᕝᕙᓘᓐᓃᑦ ᐊᑭᓕᒃᓴᒃᑲᓐᓂᖅ ᓇᐃᓴᐅᓯᖅᑐᖅᑕᐅᓲᖅ ᐅᑯᓂᖓ ᒪᓕᒃᖢᑎᒃ: 

 ᒪᓕᒋᐊᓕᖕᓄᑦ ᓂᕆᐅᒋᔭᐅᔪᑦ ᓯᕗᓂᒃᓴᒥᑦ ᐊᑭᐅᓛᖅᑐᓄᑦ ᑮᓇᐅᔭᖅᑖᕋᓱᖕᓂᕐᒧᑦ ᐊᑐᕐᓗᑎᒃ ᐱᓕᕆᔾᔪᓯᕐᓄᑦ ᐊᒻᒪᓗ 

ᑲᖐᒋᔭᐅᔪᓄᑦ ᒪᓕᑦᑎᐊᖅᑐᑦ ᑖᒃᑯᓄᖓ ᐊᑐᖅᑕᐅᔪᓄᑦ ᖃᐅᔨᓴᖅᑕᐅᓯᒪᔪᓄᑦ ᐃᖅᑲᓇᐃᔭᖅᑎᑦᑎᔨᓄᑦ. ᑖᓐᓇ 

ᒪᓕᒋᐊᓕᖕᓄᑦ ᐱᖃᓯᐅᓪᖢᒋᑦ ᐊᑭᖏᑦ ᑎᑭᐅᒪᖁᓪᓗᒋᑦ WorkSafeNB−ᑯᑦ ᑮᓇᐅᔭᖃᖅᑎᑦᑎᓂᕐᒧᑦ ᑐᕌᒐᕆᔭᐅᔪᑦ 

ᑕᐃᑲᓂ ᓇᐃᓴᐅᓯᖅᑐᖅᑕᐅᑎᓪᓗᒋᑦ, ᓇᓗᓇᐃᔭᖅᑕᐅᓯᒪᔪᑦ ᑕᐃᑲᓂ ᐊᑐᐊᒐᖅ 37-100 – ᐊᕗᖓᑲᓪᓚᒃ 

ᑮᓇᐅᔭᓕᕆᓂᕐᒧᑦ ᖃᓄᐃᓕᐅᖅᑕᐅᔪᒪᔪᑦ. WorkSafeNB ᑲᒪᒋᔭᒃᓴᖃᖅᑐᑐᐊᖅ ᓇᓗᓇᐃᔭᑎᓪᓗᓗᒋᑦ ᒪᓕᒋᐊᓕᖕᓂᒃ 

ᓂᕆᐅᒋᔭᐅᔪᓄᑦ ᓯᕗᓂᒃᓴᒥᑦ ᐊᑭᐅᓇᔭᖅᑐᓄᑦ ᑮᓇᐅᔭᖅᑖᕋᓲᑎᓄᑦ; 

 ᑖᓐᓇ ᒪᓕᒋᐊᓕᒃ ᖃᓄᐃᓐᓂᖅᓴᐅᖕᒪᖔᑦ ᑖᒃᑯᓄᖓ “ᐊᒥᐊᒃᑯᑦ ᖃᔅᓯᐅᓂᖏᑦ” ᑮᓇᐅᔭᖅᑖᕋᓲᑎᐅᑉ ᐊᑭᖏᓐᓄᑦ 

ᐅᓪᓗᓕᖅᑕᐅᓯᒪᔪᓄᑦ ᓇᓗᓇᐃᔭᖅᑕᐅᓯᒪᓪᓗᑎᒃ ᐊᕕᒃᑐᖅᓯᒪᔪᖅ 1.6−ᒥᑦ. ᒪᓕᒃᑕᐅᔭᕆᐊᓕᒃ ᑐᖔᓃᒃᑯᓂ 

ᖃᔅᓯᐅᓂᖏᓐᓄᑦ ᑮᓇᐅᔭᖅᑖᕋᓲᑕᐅᔫᑉ ᐊᑭᖏᓐᓂᑦ ᐅᓪᓗᓕᖅᓯᒪᔪᓂᑦ, ᐃᖅᑲᓇᐃᔭᖅᑎᑦᑎᔨ ᐱᔪᓐᓇᖅᑎᑕᐅᔪᖅ 

ᐅᑎᖅᑎᑕᐅᔫᑉ ᓇᓕᒧᖓᓂᒃ ᐊᔾᔨᒋᙱᔾᔪᑎᖏᓐᓂᑦ; ᐊᒻᒪᓗ, 

 ᑖᓐᓇ ᒪᓕᒋᐊᓕᒃ ᐊᖏᓂᖅᓴᐅᒍᓂ ᐊᒥᐊᒃᑯᑦ ᖃᔅᓯᐅᓂᖏᓐᓄᑦ ᑕᐃᑲᓂ ᑮᓇᐅᔭᖅᑖᕋᓲᑕᐅᔫᑉ ᐊᑭᖏᓐᓄᑦ 

ᐅᓪᓗᓕᖅᓯᒪᔪᓂᑦ, ᐃᖅᑲᓇᐃᔭᖅᑎᑦᑎᔨ ᑲᒪᒋᔭᕆᐊᖃᕐᓂᐊᖅᑐᑦ ᐊᑭᓕᒃᓴᒃᑲᓐᓂᕐᓄᑦ ᓇᓕᒧᑦᑐᓄᑦ ᐊᔾᔨᒌᙱᔾᔪᑕᐅᔪᓄᑦ, 

ᑭᒡᓕᓕᖅᑕᐅᓯᒪᔪᑦ ᐅᑯᓄᖓ: 

 ᑮᓇᐅᔭᖅᑖᕋᓱᖕᓂᕐᒧᑦ ᐊᑮᑦ ᐱᖃᓯᐅᖢᒋᑦ ᒪᓕᒃᑕᐅᔭᕆᐊᓕᖕᒥᒃ ᐊᑭᓕᒃᓴᓕᐅᖑᔪᑦ ᐱᔾᔪᑎᖃᖅᖢᑎᒃ 

ᓇᓕᐊᖕᓂᑐᐃᓐᓇᖅ ᐱᕐᕈᓗᐊᖅᑭᔪᖃᓚᐅᖅᑎᓪᓗᒍ ᐊᕐᕌᒍᒥᑦ ᐅᖓᑕᐅᔾᔨᔪᓐᓇᙱᑦᑐᑦ ᐅᓄᓛᖑᔪᓐᓇᖅᑐᓂᒃ 

ᓇᓗᓇᐃᔭᖅᑕᐅᓯᒪᔪᓂᑦ ᑕᐃᑲᓂ ᐱᓕᕆᐊᒃᓴᐅᔪᒧᑦ ᐊᑐᐊᒐᕐᒥᑦ. 

ᐃᒪᐃᑦᑐᖃᕐᓂᕈᓂ ᐅᑎᖅᑎᑕᑦ ᐋᖅᑭᒋᐊᕈᑎᓄᑦ, ᓲᕐᓗ ᐊᑭᓄᑦ ᐃᑲᔫᑎᓄᑦ ᐃᓱᒪᓕᐊᕆᔭᐅᔪᑦ ᐅᕝᕙᓘᓐᓃᑦ ᖁᑦᑎᖕᓂᖅᓴᒧᑦ 

ᐅᓐᓂᕐᓗᖕᓂᕐᒧᑦ ᑭᒡᒐᖅᑐᐃᔨᑦ ᐃᓱᒪᓕᐊᖏᑦ, ᑮᓇᐅᔭᖅᑖᕋᓲᑎᓄᑦ ᐊᑮᑦ ᐋᖅᑭᒋᐊᖅᑕᐅᔪᑦ ᓴᖅᑭᔮᖅᑎᑦᑎᓂᐊᖅᑐᑦ ᐊᕐᕌᒍᒥᑦ 

ᐃᓱᒪᓕᐅᕈᑕᐅᔪᒥᑦ ᑲᔪᓯᓂᐅᔪᓄᑦ. 

ᐅᖓᑖᓄᑦ ᐃᓱᐊᓂᑦ ᒪᕐᕉᒃ ᐊᕐᕕᓂᓖᑦ ᐊᕐᕌᒍᐃᑦ ᑭᖑᓂᐊᒍᑦ ᐊᕐᕌᒎᑉ ᐱᕐᕈᓗᐊᕿᓂᖅᑕᖃᓚᐅᖅᑎᓪᓗᒍ, ᑮᓇᐅᔭᖅᑖᕋᓲᑎᒃᑲᓐᓃᑦ 

ᐊᑮᑦ ᐊᒻᒪᓗ ᐅᑎᖅᑎᑕᐅᔪᑦ ᑮᓇᐅᔭᖅᑖᕋᓱᖕᓂᕐᒧᑦ ᐃᓱᒪᓕᐅᕈᑕᐅᔪᑦ ᐊᒃᑐᐃᓂᖃᙱᑦᑐᑦ ᐅᑎᖅᑎᑕᐅᔪᓄᑦ ᐊᑭᓕᐅᑎᓪᓘᓐᓃᑦ 

ᓇᐃᓴᐅᓯᖅᑕᐅᔪᑦ ᐊᑐᖅᖢᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᓂᒍᖅᑕᐅᕙᓪᓕᐊᔪᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᕐᒧᑦ ᐱᓕᕆᔾᔪᓯᕐᓂᑦ 

(SAFIS). 

ᐃᓱᐊᓂᑦ ᐊᑐᓂ ᐊᕐᕌᒍᓄᑦ, ᐅᑎᖅᑎᑦᑎᓃᑦ ᐊᒻᒪᓗ ᐊᑭᓕᒃᓴᓕᐅᕐᓃᑦ ᐊᑕᖏᖅᑐᓄᑦ ᐱᕐᕈᓗᐊᕿᓂᐅᔪᓄᑦ ᐊᕐᕌᒍᓄᑦ ᑲᑎᑕᐅᕙᒃᑐᑦ 

ᓇᓗᓇᐃᔭᖅᑕᐅᖁᓪᓗᒋᑦ ᐊᑕᖏᖅᖢᒋᑦ ᐅᑎᖅᑐᒃᓴᓄᒃ ᐊᑕᖏᖢᒋᑦ ᐊᑭᓕᒐᒃᓴᓄᓪᓘᓐᓃᑦ ᐃᓚᐅᔪᓄᑦ ᐃᖅᑲᓇᐃᔭᖅᑎᑦᑎᔨᐅᔪᓄᑦ. 

https://www.worksafenb.ca/policy-and-legal/policy/view-our-policies/long-term-fiscal-strategy
https://www.worksafenb.ca/policy-and-legal/policy/view-our-policies/long-term-fiscal-strategy

ᐳᕆᓐᓯ ᐃᐊᑦᕗᑦ ᐊᐃᓚᓐ – ᐱᓕᕆᖃᑦᑕᖅᓯᒪᓂᑰᓂᕐᒧᑦ ᓇᓃᑎᑕᐅᓂᕐᒧᑦ ᐱᓕᕆᐊᖑᕙᒃᑐᖅ  

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᑖᓐᓇ ᐱᓕᕆᖃᑦᑕᖅᓯᒪᓂᑰᓂᕐᒧᑦ ᓇᓃᑎᑕᐅᓂᕐᒧᑦ ᐱᓕᕆᐊᖑᕙᒃᑐᖅ ᐊᑐᐃᓐᓇᐅᑎᑦᑎᔪᖅ ᑮᓇᐅᔭᖅᑖᕋᓲᑎᓂᒃ ᓴᖅᑮᖁᓪᓗᒋᑦ 

ᐊᑦᑕᕐᓇᔾᔭᐃᖅᓯᒪᔪᓂᒃ ᐃᖅᑲᓇᐃᔭᕐᕕᖕᓂᑦ ᐳᕆᓐᓯ ᐃᐊᑦᕗᑦ ᐊᐃᓚᓐᒥᑦ. ᐊᑕᐅᑦᑎᒃᑰᖅᖢᑎᒃ, ᐱᓕᕆᐊᒃᓴᖅ ᐃᒪᐃᑦᑎᑦᑎᔪᓐᓇᖅᑐᑦ 

ᐊᑭᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐊᑐᖅᑕᐅᖃᑎᒌᒡᓗᑎᒃ ᕿᑭᖅᑕᕐᒥᐅᑕᓄᑦ ᐃᖅᑲᓇᐃᔭᖅᑎᑦᑎᔨᓄᑦ. 

ᐱᓕᕆᖃᑦᑕᖅᓯᒪᓂᑰᓂᕐᒧᑦ ᓇᐃᓴᐅᓯᖅᑕᐅᓂᖅ, ᐃᖅᑲᓇᐃᔭᖅᑏᑦ ᖃᐅᔨᓴᕈᑎᖏᓐᓂᑦ ᓇᐃᓴᐅᓯᖅᑕᐅᓂᖅ ᓇᓗᓇᐃᖅᑕᐅᕙᒃᑐᖅ 

ᐱᓗᐊᖅᑐᒥᒃ ᐃᓚᒋᔭᐅᓪᓗᓂ ᓇᖕᒥᓂᖃᖅᑐᐅᑉ ᐱᓕᕆᖃᑦᑕᖅᓯᒪᓂᑰᓂᖏᓐᓂᒃ ᖃᓄᐃᓐᓂᖅᓴᐅᖕᒪᖔᑕ ᐊᓯᖏᓐᓄᑦ 

ᐃᖅᑲᓇᐃᔭᖅᑎᑦᑎᔨᐅᔪᓄᑦ ᐊᔾᔨᖏᓐᓂᒃ ᓴᓇᕝᕕᖃᖅᑐᓂᒃ. 

ᐱᓕᕆᖃᑦᑕᖅᓯᒪᓂᑰᓂᕐᒧᑦ ᓇᓃᑎᑕᐅᓂᕐᒧᑦ ᐱᓕᕆᐊᖑᕙᒃᑐᖅ ᓯᐊᒻᒪᒃᑎᕆᕙᒃᐳᖅ ᐊᑭᖏᓐᓂᒃ ᐃᖅᑲᓇᐃᔭᖅᑏᑦ ᓇᓪᐅᒃᑯᒫᖏᓐᓄᑦ 

ᓇᓕᒧᒌᒃᑎᑦᑎᓂᕐᒧᑦ ᐃᖅᑲᓇᐃᔭᕐᕕᒋᔭᐅᔪᓕᒫᓂᑦ ᑕᒪᐃᓐᓂᒃ ᐊᑐᓂᑦ ᖃᔅᓯᑐᖅᑎᑕᐅᔪᓄᑦ ᐱᓕᕆᖃᑎᒌᒃᑐᓂᑦ. ᓇᖕᒥᓂᖃᖅᑎᐅᑉ 

ᐱᓕᕆᖃᑦᑕᖅᓯᒪᓂᑰᓂᖏᑦ, ᐅᕝᕙᓘᓐᓃᑦ ᐊᑐᕐᓂᑯᕕᓃᑦ ᑮᓇᐅᔭᖅᑖᕋᓱᖕᓂᕐᒧᑦ, ᖃᐅᔨᔾᔪᑕᐅᕙᒃᐳᖅ ᖃᔅᓯᑐᕐᓂᖓᓂᒃ. 

ᐃᖅᑲᓇᐃᔭᖅᑎᑦᑎᔩᑦ ᐊᑭᑭᓐᓂᖅᓴᒥᒃ ᑮᓇᐅᔭᖅᑖᕋᓱᒃᑐᑦ ᑖᒃᑯᓇᙵᑦ ᐊᓯᖏᓐᓂᑦ ᐃᖅᑲᓇᐃᔭᖅᑎᑦᑎᔨᓂᑦ ᓴᓇᕝᕕᒋᔭᖏᓐᓂᑦ, 

ᑐᓂᔭᐅᓂᐊᖅᑐᑦ ᐊᑭᒃᖠᒋᐊᕈᑎᒥᒃ ᖃᔅᓯᑐᕐᓂᖓᓄᑦ. ᐊᑭᑐᓂᖅᓴᐅᒍᓂ ᐊᑭᖓ ᑮᓇᐅᔭᖅᑖᕋᓲᑎᐅᑉ, ᐊᑭᒃᖠᒋᐊᕈᑎᖏᑦ 

ᖃᔅᓯᑐᕐᓂᖓᓄᑦ ᐊᑭᑐᓂᖅᓴᐅᓂᐊᖅᑐᑦ. 

 

ᓈᒻᒪᒋᔭᐅᔪᓂᑦ  
 

ᐃᖅᑲᓇᐃᔭᖅᑎᑦᑎᔨ ᐃᓚᐅᔭᕆᐊᖃᖅᐳᖅ ᑕᒪᑐᒧᖓ ᐱᓕᕆᐊᖑᔪᒧᑦ ᐱᔭᕆᐊᖃᖅᐸᑕ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ 

ᑲᑎᒪᔩᑦ (WCB) ᐊᑭᓕᖅᑕᐅᔭᕆᐊᖃᖅᐸᑕ, ᐅᕝᕙᓘᓐᓃᑦ ᐊᑭᓖᓐᓂᖅᐸᑕ ᑲᑎᖦᖢᒋᑦ $3000−ᓂᒃ ᐅᖓᑖᓄᓪᓘᓐᓃᑦ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔩᑦ (WCB) ᑲᑎᒪᔨᓄᑦ ᐊᕐᕌᒍᓄᑦ ᐱᖓᓱᓄᑦ. 
 

 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ  
 

ᓇᖕᒥᓂᖃᖅᑎᐅᑉ ᐊᑐᕐᓂᑯᕕᓂᖁᑎᖏᑦ ᐊᑭᓄᑦ ᐊᒃᑐᐊᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓂᕐᒧᑦ ᐊᑐᖅᑕᐅᕙᒃᑐᖅ 

ᓇᐃᓴᐅᓯᕆᔭᐅᑎᓪᓗᒋᑦ ᐱᓕᕆᖃᑦᑕᖅᓯᒪᓂᑰᓂᖏᓐᓄᑦ ᓇᓃᓐᓂᐊᕐᓂᖓᓄᑦ. ᐃᓚᒋᔭᐅᓪᓗᓂ ᓇᐃᓴᐅᓯᕆᓂᕐᒥᑦ 

ᓇᓗᓇᐃᖅᑕᐅᔭᕆᐊᓕᒃ ᐊᑭᖏᓐᓄᑦ ᖃᔅᓯᐅᓂᖏᑦ ᐊᕐᕌᒍᓄᑦ ᐱᖓᓱᓄᑦ. ᐊᑭᓄᑦ ᖃᔅᓯᐅᓂᖏᓐᓄᑦ ᐃᖅᑲᓇᐃᔭᖅᑎᑦᑎᔨᐅᑉ 

ᑲᑎᓗᒃᑖᖅᖢᒋᑦ ᑮᓇᐅᔭᖅᑖᕋᓱᖕᓂᕐᒧᑦ ᐊᑭᐅᔪᑦ ᐊᕕᒃᑕᐅᓪᓗᑎᒃ ᑲᑎᓗᒃᑖᖅᖢᒋᑦ ᑮᓇᐅᔾᔭᒃᓵᖑᖃᑦᑕᖅᑐᑦ ᐊᑐᖅᑕᐅᔪᑦ 

ᓇᐃᓴᐅᓯᕆᑎᓪᓗᒋᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᓂᑦ (WCB) ᖃᔅᓯᐅᑎᑕᐅᓂᐊᕐᒪᖔᑦ. ᐊᑭᖏᓐᓄᑦ ᖃᔅᓯᐅᓂᖏᑦ 

ᖃᓄᐃᓐᓂᖅᓴᐅᖕᒪᖔᑕ ᑕᐃᒃᑯᓄᖓ ᖃᔅᓯᐅᓂᖏᓐᓄᑦ ᐊᕕᒃᑐᖅᑕᐅᓯᒪᔪᓄᑦ.  

ᐃᖅᑲᓇᐃᔭᖅᑎᑦᑎᔩᑦ ᐊᑭᑭᓐᓂᖅᓴᒥᒃ ᐊᑭᓄᑦ ᖃᔅᓯᐅᓂᖏᓐᓄᑦ ᐊᑭᑭᓐᓂᖅᓴᐅᒃᐸᑕ ᐊᕕᒃᑐᖅᓯᒪᔪᑦ ᐊᑐᒐᔪᒃᑕᖏᓐᓄᑦ, 

ᑐᓂᔭᐅᓂᐊᖅᑐᑦ ᐊᑭᒃᖠᒋᐊᕈᑎᒥᒃ ᑎᑭᓪᓗᒍ 25% ᖃᔅᓯᐅᓂᖏᓐᓅᖓᔪᓄᑦ.  

ᓅᕙ ᔅᑰᓴ – ᐊᔪᕈᓐᓃᖅᓴᕐᓂᖅ ᑮᓇᐅᔭᖅᑖᖅᑎᑕᐅᓂᕐᒧᑦ ᐅᑎᖅᑐᒃᓴᓄᑦ 

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 
 

ᐃᖅᑲᓇᐃᔭᖅᑎᑦᑎᔩᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᓯᖏᑦ ᑎᑭᐅᒪᑦᑎᐊᖅᑐᑦ 

ᐱᑕᖃᕆᐊᓕᖕᓄᑦ ᐃᓕᓴᕆᔭᐅᓯᒪᔪᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓚᐅᖃᑕᐅᔾᔪᑎᒧᑦ 

ᐱᓕᕆᐊᒃᓴᕐᓄᑦ, ᓲᕐᓗ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᖏᑦᑕ (WCB) ᐊᑦᑕᕐᓇᖅᑕᐃᓕᒪᓂᕐᒧᑦ ᓇᓗᓇᐃᒃᑯᑕᖏᓐᓄᑦ 

ᐃᓚᐅᖃᑕᐅᓃᑦ ᐅᕝᕙᓘᓐᓃᑦ ᓅᕙ ᔅᑰᓴᒥᑦ ᐃᒡᓗᕐᔪᐊᓕᐅᕐᓂᕐᒧᑦ ᐊᑦᑕᕐᓇᖅᑕᐃᓕᒪᑎᑦᑎᔩᑦ ᑎᒥᖁᑎᖏᑦᑕ ᓇᓗᓇᐃᒃᑯᑕᖏᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ (COR), ᑐᓂᔭᐅᖃᑦᑕᖅᑐᑦ ᐅᑎᖅᑐᒃᓴᐃᑦ ᐳᓴᓐᑎᖏᑎᒍᑦ ᖃᐅᔨᓴᕐᓂᕐᒧᑦ ᐊᑭᓕᐅᑎᒃᑲᓐᓂᕐᓄᑦ. 

 

ᓈᒻᒪᒋᔭᐅᔪᓂᑦ 

 

1. ᐱᓕᕆᐊᒃᓴᐅᔪᒥᑦ ᐱᔪᓐᓇᖅᑎᑕᐅᓂᕐᒧᑦ ᒪᓕᒋᐊᓖᑦ 

ᐊᔪᙱᑎᑕᐅᔪᒪᓗᓂ ᐊᔪᕈᓐᓃᖅᓴᕐᓂᕐᒧᑦ ᑮᓇᐅᔭᖅᑖᕈᑕᐅᔪᓐᓇᖅᑐᓄᑦ ᐅᑎᖅᑎᑦᑎᓂᕐᒥᒃ, ᑖᓐᓇ ᐃᖅᑲᓇᐃᔭᕐᕕᒋᔭᐅᔪᖅ 

ᐊᖑᒻᒪᑎᔭᕆᐊᖃᖅᐳᖅ ᐅᑯᓂᖓ ᐊᑐᖅᑕᐅᔭᕆᐊᓕᖕᓂᒃ: 

 ᐃᖅᑲᓇᐃᔭᖅᑎᑦᑎᔩᑦ ᐊᐅᓚᓗᓂ ᐃᒡᓗᕐᔪᐊᓕᐅᕐᓂᕐᒥᒃ ᐅᕝᕙᓘᓐᓃᑦ ᐅᓯᑲᖅᑕᑐᓄᑦ ᓴᓇᕝᕕᐅᔪᓄᑦ, ᓇᓗᓇᐃᖅᑕᐅᓯᒪᔪᑦ 

ᐊᒻᒪ ᓇᓗᓇᐃᖅᑕᐅᔪᖅ ᑖᒃᑯᓇᙵᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᖏᓐᓂᑦ (WCB); 

 ᐃᖅᑲᓇᐃᔭᖅᑎᑦᑎᔩᑦ ᐱᖃᕆᐊᖃᖅᑐᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᐅᓚᑦᑎᔾᔪᓯᕐᓂᒃ 

ᐊᑐᖅᑕᐅᔪᓂᒃ ᐊᓂᒍᐃᑦᑎᐊᖅᓯᒪᔪᑦ ᓇᓗᓇᐃᒃᑯᑦᑎᖅᑕᐅᓂᕐᒧᑦ ᑕᒻᒪᖅᓯᒪᔪᖅᓯᐅᕐᓂᒃᑯᑦ ᑖᒃᑯᓇᙵᑦ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᖏᓐᓂᑦ (WCB) ᓈᒻᒪᒋᔭᐅᓗᑎᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᓂᑦ 

(WCB)−ᐊᖏᖅᑕᐅᓯᒪᓗᑎᒃ ᑕᒻᒪᖅᓯᒪᔪᖅᐅᖅᑕᐅᔾᔪᑎᓄᑦ; 

 ᐃᖅᑲᓇᐃᔭᖅᑎᑦᑎᔩᑦ ᐊᓂᒍᐃᓯᒪᔭᕆᐊᓖᑦ ᓇᓗᓇᐃᒃᑯᑦᑎᖅᑕᐅᓂᕐᒧᑦ ᑕᒻᒪᖅᓯᒪᔪᖅᓯᐅᕐᓂᒃᑯᑦ ᐊᒻᒪᓗ ᑐᓂᔭᐅᓯᒪᓗᑎᒃ 

ᓇᓗᓇᐃᒃᑯᑕᒥᒃ ᐱᒋᐊᓚᐅᖅᑎᓪᓇᒍ ᑎᓯᐱᕆ 31 ᐊᔪᙱᑎᑕᐅᔪᓐᓇᕐᓂᕐᒧᑦ ᐊᕐᕌᒍᖓᓂᑦ; 

 ᐃᖅᑲᓇᐃᔭᖅᑎᑦᑎᔩᑦ ᐱᓕᕆᖃᑎᖃᑦᑎᐊᕆᐊᓕᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᓂᑦᑦ (WCB) ᓅᕙ ᔅᑰᓴᒥᑦ 

ᑕᐃᔅᓱᒪᓂ ᐅᑎᖅᑐᒃᓴᖅ ᑐᓐᓂᖅᑯᑕᐅᑎᓪᓗᒋᑦ. ᑕᒪᓐᓇ ᑐᑭᖃᖅᑐᖅ ᐃᖅᑲᓇᐃᔭᖅᑎᑦᑎᔨᓄᑦ: 

o ᐱᓯᒪᔪᖅ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᓂᑦ (WCB) ᓇᓪᓕᐅᒃᑯᒫᖃᖅᑎᑕᐅᔪᖅ; 

o ᑎᑭᐅᒪᔭᐃᓐᓇᕆᓗᒋᑦ ᑮᓇᐅᔾᔭᒃᓵᖑᕙᒃᑐᓄᑦ ᐅᓂᒃᑳᓄᑦ ᐱᑕᖃᕆᐊᓖᑦ; ᐊᒻᒪᓗ 

o ᐊᑭᓖᓯᒪᓗᓂ ᐊᑕᖏᕐᓗᒋᑦ ᓇᓪᓕᐅᒃᑰᒫᑦ ᐅᓪᓗᒥᒧᑦ. 

 ᐃᖅᑲᓇᐃᔭᖅᑎᑦᑎᔨ ᓇᓪᓕᐅᒃᑯᒫᖅᑖᖅᑐᒃᓴᖅᑕᖃᕆᐊᖃᙱᑦᑐᑦ ᐃᓅᔪᓐᓃᖅᑐᓄᑦ ᐱᓇᔫᑎᓂᒃ ᐊᔪᙱᑎᑕᐅᑎᓪᓗᒋᑦ 

ᐊᕐᕌᒍᒥᑦ ᐊᒻᒪ ᒫᓐᓇᒧᑦ ᑎᑭᖦᖢᒍ ᐅᑎᖅᑐᒃᓴᑦ ᑐᓐᓂᖅᑯᑕᐅᑎᓪᓗᒋᑦ. 

 ᐊᑭᓕᖅᓱᐃᒃᑲᓐᓂᖅᑐᓄᑦ ᐃᖅᑲᓇᐃᔭᖅᑎᑦᑎᔨᓄᑦ, ᑕᑯᒃᓴᐅᑎᑦᑎᙱᒃᑯᑎᒃ ᐅᓄᙱᓛᖃᕐᓗᒍ 25%−ᒥᒃ ᐱᐅᓯᒋᐊᕈᑎᒥᒃ 

ᐊᑭᖏᓐᓄᑦ ᐱᓕᕆᖃᑦᑕᖅᓯᒪᓂᑯᖏᓐᓂᒃ ᐊᕐᕌᒍᓄᑦ ᐱᖓᓱᓄᑦ ᓯᕗᓪᓕᕐᒥᑦ ᐱᓕᕆᔾᔪᓯᖅ ᒪᓕᒡᓗᒍ ᑮᓇᐅᔭᖅᑖᕋᓲᑎᓄᑦ 

ᐊᑭᓕᐅᑎᑦ ᐱᔭᐅᓚᐅᖅᑎᓪᓗᒋᑦ ᐊᑭᓕᖅᑕᐅᒃᑲᓐᓂᓚᐅᖅᑎᓪᓗᒋᑦ, ᐊᔪᖅᑎᑕᐅᓂᐊᖅᑐᑦ ᐅᑎᖅᑐᒃᓴᒃᑲᓐᓂᕐᓂᒃ ᒫᓐᓇᒧᑦ 

ᑎᑭᖦᖢᒍ ᑭᓯᐊᓂ ᑕᑯᒃᓴᐅᑎᑦᑎᔪᓐᓇᖅᐸᑕ ᒥᑭᓛᒥᒃ ᐱᐅᓯᒋᐊᕈᑎᒥᒃ ᐅᕝᕙᓘᓐᓃᑦ ᐊᑭᓕᖅᓱᐃᒃᑲᓐᓂᕈᓐᓃᖅᐸᑕ. 

ᐃᖅᑲᓇᐃᔭᖅᑎᑦᑎᔩᑦ ᑎᑭᐅᒪᙱᑦᑐᑦ ᒪᓕᒃᑕᐅᔭᕆᐊᓕᖕᒥᒃ ᐋᖅᑭᒃᑕᐅᓯᒪᔪᓂᒃ ᑖᒃᑯᓇᖓᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ 

ᑲᑎᒪᔨᓂᑦ (WCB) ᑐᓂᔭᐅᔾᔮᙱᑦᑐᑦ ᐊᔪᕈᓐᓃᖅᓴᕐᓂᕐᒧᑦ ᑮᓇᐅᔭᖅᑖᖅᕋᓲᑎᓂᒃ ᐅᑎᖅᑐᒃᓴᓂᒃ ᑭᓯᐊᓂ ᒪᓕᒋᐊᓖᑦ ᑎᑭᑕᐅᖑᑎᒃ, 

ᓇᓗᓇᐃᖅᑕᐅᓯᒪᔪᑦ ᑖᒃᑯᓇᖓᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᓂᑦ (WCB). 
 

2. ᐊᔪᕈᓐᓃᖅᓴᕐᓂᖅ ᑮᓇᐅᔭᖅᑖᖅᑎᑕᐅᓂᕐᒧᑦ ᐅᑎᖅᑐᒃᓴᓄᑦ 

ᐃᖅᑲᓇᐃᔭᖅᑎᑦᑎᔩᑦ ᐱᓯᒪᔪᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᐅᓚᑦᑎᔾᔪᑎᓄᑦ ᓇᓗᓇᐃᒃᑯᑕᒥᒃ (ᓲᕐᓗ 

COR) ᐊᒻᒪᓗ ᑎᑭᐅᒪᓗᑎᒃ ᒪᓕᒃᑕᐅᔭᕆᐊᓕᖕᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᑕᐃᑲᓂ ᐊᑐᐊᒐᕐᒥᑦ ᑐᓂᔭᐅᓂᐊᖅᑐᑦ ᐅᑯᓂᖓ 

ᐅᑎᖅᑐᒃᓴᓂᒃ: 

 5% ᐅᑎᖅᑐᒃᓴᖅ ᖃᐅᔨᓴᖅᑕᐅᔾᔪᑎᓄᑦ ᓇᓪᓕᐅᒃᑯᒫᓄᑦ ᐊᑭᓕᖅᑕᐅᓯᒪᔪᓄᑦ ᐊᔪᙱᑎᑕᐅᓂᕐᒧᑦ ᐊᕐᕌᒍᒧᑦ 

ᐃᖅᑲᓇᐃᔭᖅᑎᑦᑎᔨᓄᑦ ᓇᓪᓕᐅᒃᑯᒫᖃᖅᑐᓄᑦ ᑎᑭᓪᓗᒍ $10,000 ᐊᒻᒪᓗ ᐅᖓᑖᓄᑦ; ᐅᕝᕙᓘᓐᓃᑦ  

 10% ᐅᑎᖅᑐᒃᓴᖅ ᖃᐅᔨᓴᖅᑕᐅᔾᔪᑎᓄᑦ ᓇᓪᓕᐅᒃᑯᒫᓄᑦ ᐊᑭᓕᖅᑕᐅᓯᒪᔪᓄᑦ ᐊᔪᙱᑎᑕᐅᓂᕐᒧᑦ ᐊᕐᕌᒍᒧᑦ 

ᐃᖅᑲᓇᐃᔭᖅᑎᑦᑎᔨᓄᑦ ᓇᓪᓕᐅᒃᑯᒫᖃᖅᑐᓄᑦ ᑎᑭᓪᓗᒍ $5,000 ᐊᒻᒪᓗ ᑐᖔᓂᓘᓐᓃᑦ; ᐅᕝᕙᓘᓐᓃᑦ 

 $500 ᐅᑎᖅᑐᒃᓴᖅ ᐃᖅᑲᓇᐃᔭᖅᑎᑦᑎᔨᓄᑦ ᐊᑯᓐᓂᖓᓂᑦ $5,001 ᐊᒻᒪᓗ $9,999. 

 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 
 

ᐃᖅᑲᓇᐃᔭᖅᑎᑦᑎᔩᑦ ᐱᓯᒪᔪᑦ ᐋᓐᓂᐊᖃᖅᑕᐃᓕᒪᓂᕐᓂᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᐅᓚᑦᑎᔾᔪᓯᕐᓄᑦ ᓇᓗᓇᐃᒃᑯᑕᒥᒃ 

(ᓲᕐᓗ COR) ᐊᒻᒪᓗ ᑕᐃᒃᑯᐊ ᑎᑭᐅᒪᔪᑦ ᒪᓕᒃᑕᐅᔭᕆᐊᓕᖕᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᑕᐃᑲᓂ ᐊᑐᐊᒐᕐᒥᑦ ᑐᓂᔭᐅᓂᐊᖅᑐᑦ 

ᐅᑯᓂᖓ ᐅᑎᖅᑐᒃᓴᓂᒃ: 

 5% ᐅᑎᖅᑐᒃᓴᖅ ᖃᐅᔨᓴᖅᑕᐅᔾᔪᑎᓄᑦ ᓇᓪᓕᐅᒃᑯᒫᓄᑦ ᐊᑭᓕᖅᑕᐅᓯᒪᔪᓄᑦ ᐊᔪᙱᑎᑕᐅᓂᕐᒧᑦ ᐊᕐᕌᒍᒧᑦ 

ᐃᖅᑲᓇᐃᔭᖅᑎᑦᑎᔨᓄᑦ ᓇᓪᓕᐅᒃᑯᒫᖃᖅᑐᓄᑦ ᑎᑭᓪᓗᒍ $10,000 ᐊᒻᒪᓗ ᐅᖓᑖᓄᑦ; ᐅᕝᕙᓘᓐᓃᑦ  

 10% ᐅᑎᖅᑐᒃᓴᖅ ᖃᐅᔨᓴᖅᑕᐅᔾᔪᑎᓄᑦ ᓇᓪᓕᐅᒃᑯᒫᓄᑦ ᐊᑭᓕᖅᑕᐅᓯᒪᔪᓄᑦ ᐊᔪᙱᑎᑕᐅᓂᕐᒧᑦ ᐊᕐᕌᒍᒧᑦ 

ᐃᖅᑲᓇᐃᔭᖅᑎᑦᑎᔨᓄᑦ ᓇᓪᓕᐅᒃᑯᒫᖃᖅᑐᓄᑦ ᑎᑭᓪᓗᒍ $5,000 ᐊᒻᒪᓗ ᑐᖔᓂᓘᓐᓃᑦ; ᐅᕝᕙᓘᓐᓃᑦ 

 $500 ᐅᑎᖅᑐᒃᓴᖅ ᐃᖅᑲᓇᐃᔭᖅᑎᑦᑎᔨᓄᑦ ᐊᑯᓐᓂᖓᓂᑦ $5,001 ᐊᒻᒪᓗ $9,999. 

ᐃᖅᑲᓇᐃᔭᖅᑎᑦᑎᔨ ᐱᔪᓐᓇᖅᑎᑕᐅᔪᖅ ᐊᔪᕈᓐᓃᖅᓴᕐᓂᖅ ᑮᓇᐅᔭᖅᑖᖅᑎᑕᐅᓂᕐᒧᑦ ᐅᑎᖅᑐᒃᓴᓂᒃ ᐊᑐᓂ ᖃᐅᔨᓴᖅᑕᐅᓂᕐᒧᑦ 

ᐊᕐᕌᒍᒥᑦ. ᐱᔪᓐᓇᖅᑎᑕᐅᖁᓪᓗᒋᑦ ᑭᖑᓂᐊᒍᑦ ᐊᔪᕈᓐᓃᖅᓴᕐᓂᖅ ᑮᓇᐅᔭᖅᑖᖅᑎᑕᐅᓂᕐᒧᑦ ᐅᑎᖅᑐᒃᓴᓄᑦ ᐃᖅᑲᓇᐃᔭᖅᑎᑦᑎᔨ 

ᑲᔪᓯᑎᑦᑎᔭᕆᐊᖃᖅᐳᖅ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᐅᓚᑦᑎᕝᕕᖃᕐᓂᕐᒧᑦ ᓇᓗᓇᐃᒃᑯᑕᕐᒥᒃ (ᓲᕐᓗ 

COR) ᐊᒻᒪᓗ ᑎᑭᐅᒪᓗᓂ ᐱᔪᓐᓇᖅᑎᑕᐅᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ ᓇᓗᓇᐃᔭᖅᑕᐅᓯᒪᔪᓂᑦ ᖁᓛᓂᑦ ᑕᐃᑲᓂ ᐊᕕᒃᑐᖅᓯᒪᔪᖅ 1. 

ᓅᕙ ᔅᑰᓴ – ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᖏᓐᓂᑦ (WCB) ᓇᓗᓇᐃᒃᑯᑕᓕᒃ ᐱᓕᕆᐊᒃᓴᖅ 

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔩᑦ (WCB) ᐊᑦᑕᕐᓇᖅᑕᐃᓕᒪᓂᕐᒧᑦ ᓇᓗᓇᐃᒃᑯᑕᓕᒃ ᐃᓕᓴᕆᔭᐅᔾᔪᑎ ᑐᓂᔭᐅᓲᖅ 

ᑲᒻᐸᓂᐅᔪᓄᑦ ᓅᕙ ᔅᑰᓴᒥ ᐊᓂᒍᐃᓯᒪᔪᑦ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐋᓐᓂᐊᖃᖅᑕᐃᒪᓕᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐊᐅᓚᑦᑎᔾᔪᑎᖏᓐᓂᒃ. ᑕᒻᒪᖅᓯᒪᔪᖅᓯᐅᖅᑕᐅᓲᑦ ᑕᒻᒪᖅᓯᒪᔪᖅᓯᐅᖅᑎᓄᑦ ᐊᖏᖅᑕᐅᓯᒪᔪᓄᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ 

ᑲᑎᒪᔨᓂᑦ (WCB) ᐱᓕᕆᐊᖃᖁᓪᓗᒋᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔩᑦ (WCB) ᓇᓗᓇᐃᒃᑯᑕᖃᖅᑐᑦ 

ᑕᒻᒪᖅᓯᒪᔪᖅᓯᐅᖅᑕᐅᔪᑦ. 

 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 

ᐃᓚᖏᑦ ᓂᐅᕕᕐᓂᕐᒧᑦ ᐱᓕᕆᔾᔪᓰᑦ ᐱᔭᕆᐊᖃᖅᑐᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ ᑲᑎᒪᔨᓂᑦ (WCB) 

ᐃᓕᓴᕆᔭᐅᔾᔪᑎᑖᖅᓯᒪᔭᕆᐊᓖᑦ. ᑲᒻᐸᓂᐅᔪᑦ ᐊᑭᑦᑐᕋᐅᑎᖃᑕᐅᔪᒪᔪᑦ ᐱᓕᕆᐊᒃᓴᐅᔪᓄᑦ ᒐᕙᒪᖏᓐᓄᑦ ᓅᕙ ᔅᑰᓴᒥ, ᐆᒃᑑᑎᒋᓗᒍ 

(ᐱᓗᐊᖅᑐᒥᒃ ᓴᓇᔭᐅᓂᖓ ᐃᖏᕐᕋᔪᓕᕆᔨᒃᑯᑦ ᐊᒻᒪ ᐊᐅᓚᔪᓐᓇᐅᑎᑦ ᓄᑖᙳᕆᐊᖅᑕᐅᔪᑦ) ᑕᒻᒪᖅᓯᒪᔪᖅᓯᐅᖅᑕᐅᔭᕆᐊᖃᖅᐳᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᐅᓚᑦᑎᔾᔪᑎᖏᓐᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᑦ 

ᑲᑎᒪᔨᖏᓐᓂᑦ (WCB) ᐊᖏᖅᑕᐅᓯᒪᔪᒧᑦ ᑕᒻᒪᖅᓯᒪᔪᖅᓯᐅᖅᑎᒧᑦ. ᐊᕐᕌᒍᓂ ᐊᓂᒍᓵᖅᑐᓂᑦ, ᖃᔅᓯᑲᓪᓚᑦ ᐊᓯᖏᑦ ᐊᖏᔪᑦ 

ᑲᒻᐸᓂᐅᔪᑦ, ᓯᓚᑦᑐᖅᓴᕐᕕᒡᔪᐊᑦ, ᐊᒻᒪ ᕼᐋᒻᒪᓚᒃᑯᑦ ᓅᕙ ᔅᑰᓴᒥᑦ ᐊᑐᓕᖅᑎᑦᑎᓯᒪᓕᖅᑐᑦ ᑖᔅᓱᒥᖓ ᐱᔭᐅᔭᕆᐊᓕᖕᒥᒃ ᐃᓚᒋᔭᐅᓪᓗᓂ 

ᐊᑭᑦᑐᕋᐅᑎᓂᕐᒧᑦ ᐱᓕᕆᔾᔪᓯᖏᓐᓄᑦ. 

ᓂᐅᕗᓐᓛᓐ – PRIME 

ᐱᓕᕆᐊᒃᓴᐅᑉ ᖃᓄᐃᓕᖓᓂᖓ 

 

ᑕᐃᒪᐃᑎᑦᑎᑦᑕᐃᓕᒪᓂᕐᒧᑦ ᐊᒻᒪᓗ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᓇᓪᓕᐅᒃᑯᒫᓄᑦ ᐊᐅᓚᑦᑎᔾᔪᑏᑦ ᑖᒃᑯᓄᖓ 

ᐃᖅᑲᓇᐃᔭᖅᑎᑦᑎᔨᓄᑦ/ᐃᖅᑲᓇᐃᔭᖅᑎᓄᑦ ᐃᓕᓴᖅᓯᔪᑦ (PRIME) ᐃᖅᑲᓇᐃᔭᕐᕕᖕᒥᑦ ᓂᐅᕗᓐᓛᒥᑦ ᒪᓕᒃᑐᑦ ᑎᒃᑯᐊᖅᑕᐅᓯᒪᔪᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐊᒻᒪᓗ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ (RTW) 

ᐱᐅᓯᐅᕙᒃᑐᓂᒃ ᐊᑐᖅᖢᑎᒃ ᑮᓇᐅᔭᑎᒍᑦ ᑮᓇᐅᔭᖅᑖᖅᑎᑦᑎᖃᑦᑕᕐᓂᕐᒥᒃ. ᑕᒪᕐᒦᒃ ᒪᓕᖕᓂᕐᒧᑦ (ᐊᑐᓕᖅᑎᑦᑎᓂᕐᒧᑦ ᑖᒃᑯᓂᖓ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐊᒻᒪᓗ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ (RTW) 

ᐱᓕᕆᐊᒃᓴᐅᔪᓂᒃ) ᐊᑭᓗᒃᑐᓂᒃ ᑮᓇᐅᔭᖅᑖᕋᓱᖕᓂᕐᒧᑦ ᐊᑮᑦ ᑐᓂᔭᐅᑐᐃᓐᓇᕆᐊᓖᑦ ᐊᑐᕐᓗᑎᒃ ᐅᑎᖅᑎᑦᑎᓂᕐᒧᑦ, ᐃᒪᐃᒃᑯᓂ 

ᐊᑭᑐᓂᖅᓴᐅᒃᐸᑕ ᑮᓇᐅᔭᖅᑖᕋᓱᖕᓂᕐᒧᑦ ᐊᑮ ᓴᖅᑮᑐᐃᓐᓇᕆᐊᓖᑦ ᐊᑭᓕᒃᓴᓂᒃ ᐊᑭᓕᒐᒃᓴᓕᐅᖅᑕᐅᓇᔭᖅᑐᑦ. 

 

ᓈᒻᒪᒋᔭᐅᔪᓂᑦ 

ᒪᓕᒃᑕᐅᔭᕆᐊᓕᒃ ᑖᒃᑯᓄᖓ PRIME ᐱᓕᕆᐊᒃᓴᐅᔪᒧᑦ ᑐᙵᕕᖃᖅᑐᑦ ᓇᖕᒥᓂᖁᑎᒋᔭᐅᔪᑦ ᐃᖅᑲᓇᐃᔭᖅᑎᓄᑦ ᐊᕕᒃᑐᖅᓯᒪᔪᓂᑦ, 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS), ᐊᒻᒪᓗ ᐅᑎᖅᑎᑦᑎᓂᕐᒧᑦ 

ᐃᖅᑲᓇᐃᔭᕆᐊᕐᓗᑎᒃ ᐊᑐᖅᑕᐅᔭᕆᐊᓖᑦ. 

ᑖᒃᑯᐊ ᑎᓴᒪᑦ ᐃᖅᑲᓇᐃᔭᖅᑎᑦᑎᔨᐅᔪᑦ ᐊᕕᒃᑐᖅᓯᒪᔪᑦ ᐃᒪᐃᑦᑑᔪᑦ: 

1. ᑲᑎᒪᔨᐊᓛᖃᙱᑦᑐᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᖃᕆᐊᖃᙱᑦᑐᑦ (NCRR) ᐃᖅᑲᓇᐃᔭᖅᑎᑦᑎᔩᑦ: ᐊᑐᓂ 

ᐃᖅᑲᓇᐃᔭᕐᑰᑦ, ᐃᖅᑲᓇᐃᔭᖅᑎᑦᑎᒍᕕᑦ ᑐᖔᓂᑦ ᒪᕐᕉᒃ ᐃᖅᑲᓇᐃᔭᖅᑏᑦ ᐊᒻᒪᓗ ᐊᑭᓖᖃᑦᑕᕐᓗᑎᑦ ᑐᖔᓂᑦ 

$48,000 ᖃᐅᔨᓴᖅᑕᐅᓂᕐᒧᑦ ᐊᑐᖅᑕᐅᒐᔪᒃᑐᓄᑦ. 

 

2. ᒥᑭᑦᑐᑦ ᐃᖅᑲᓇᐃᔭᖅᑎᑦᑎᔩᑦ: ᐊᑐᓂ ᐃᖅᑲᓇᐃᔭᕐᕕᐅᔪᓂᑦ, ᐃᖅᑲᓇᐃᔭᖅᑎᑦᑎᒍᕕᑦ ᑐᖔᓂᑦ 10 ᐃᖅᑲᓇᐃᔭᖅᑎᓂᒃ 

ᐊᒻᒪᓗ ᐊᑭᓖᖃᑦᑕᕐᓗᑎᑦ ᑐᖔᓂᑦ $48,000 ᖃᐅᔨᓴᖅᑕᐅᓂᕐᒧᑦ ᐊᑐᖅᑕᐅᒐᔪᒃᑐᓄᑦ. 

 

3. ᐊᑯᓐᓂᖅᓱᖅᑐᑦ ᐃᖅᑲᓇᐃᔭᖅᑎᑦᑎᔩᑦ: ᐃᓚᖓᓂᑦ ᐅᕝᕙᓘᓐᓃᑦ ᐅᓄᕐᓂᖅᓴᓂᑦ ᐃᖅᑲᓇᐃᔭᕐᕕᐅᔪᓂᑦ, 

ᐃᖅᑲᓇᐃᔭᖅᑎᑦᑎᖑᕕᑦ 10 ᐅᖓᑖᓂᓪᓘᓐᓃᑦ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐊᓂᓖᓯᒪᓗᑎᒃ ᑐᖓᓂᑦ $48,000 

ᑖᒃᑯᓄᖓ ᖃᐅᔨᓴᖅᑕᐅᓂᕐᒧᑦ ᐊᑐᖅᑕᐅᒐᔪᒃᑐᓄᑦ. 

 

4. ᐊᖏᔪᖅ ᐃᖅᑲᓇᐃᔭᖅᑎᑦᑎᔩᑦ: ᑕᐃᑲᓂ ᐊᑕᐅᓯᕐᒥᑦ ᐅᕝᕙᓘᓐᓃᑦ ᐅᖓᑖᓂᑦ ᐃᖅᑲᓇᐃᔭᕐᕕᐅᔪᓂᑦ, 

ᐃᖅᑲᓇᐃᔭᖅᑎᑦᑎᒍᕕᑦ 10 ᐅᖓᑖᓂᓘᓐᓃᑦ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐊᑭᓖᓯᒪᓗᑎᒃ $48,000 ᐅᕝᕙᓘᓐᓃᑦ 

ᐅᖓᑖᓄᑦ ᖃᐅᔨᓴᖅᑕᐅᓂᕐᒧᑦ ᐊᑐᖅᑕᐅᒐᔪᒃᑐᓄᑦ. 

ᓇᐃᓴᐅᑎᖏᑦ ᐃᖅᑲᓇᐃᔭᖅᑏᑦ ᐊᑐᓂ ᐃᓂᒥᑦ ᐱᖃᓯᐅᖢᒋᑦ ᐊᑕᖏᖅᖢᒋᑦ ᐊᐅᓚᑦᑎᔩᑦ, ᐊᐅᓚᑦᑎᔨᐅᙱᑦᑐᑦ, ᐊᒻᒪᓗ 

ᓇᖕᒥᓂᖃᖅᑏᑦ/ᐊᐅᓚᑦᑎᔩᑦ. 

ᑮᓇᐅᔭᖅᑖᖅᑎᑦᑎᖃᑦᑕᕐᓃᑦ 

 

 PRIME ᐱᓕᕆᓕᒻᒪᒃᓴᓂᕐᒧᑦ ᑮᓇᐅᔭᖅᑖᖅᑎᑦᑎᔾᔪᑕᐅᔪᓐᓇᖅᑐᑦ: ᐃᖅᑲᓇᐃᔭᖅᑎᑦᑎᔩᑦ ᑐᓂᔭᐅᔪᓐᓇᑐᐃᓐᓇᕆᐊᓖᑦ 5% 

ᐊᔪᕈᓐᓃᖅᓴᓂᕐᒧᑦ ᐅᑎᕐᕕᐅᔾᔪᑏᑦ ᑖᒃᑯᓄᖓ ᑕᐃᒪᐃᒐᔪᒃᑐᓄᑦ ᐊᕐᕌᒍᑕᒫᑦ ᖃᐅᔨᓴᕈᑎᓄᑦ ᐃᒪᐃᓕᐅᕐᓗᕈᑎ ᐱᐅᔪᒥᒃ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐊᒻᒪᓗ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ 

ᐱᓕᕆᐊᒃᓴᐅᔪᑦ ᐋᖅᑭᒃᓯᒪᒃᐸᑕ. 

 

 PRIME ᐱᓕᕆᖃᑦᑕᖅᓯᒪᓂᑰᓂᕐᒧᑦ ᑮᓇᐅᔭᖅᑖᖅᑎᑦᑎᔾᔪᑕᐅᔪᓐᓇᖅᑐᑦ: ᐃᖅᑲᓇᐃᔭᖅᑎᑦᑎᔩᑦ ᐊᐅᒪᑦᑎᔪᑦ 

ᐅᑎᖅᑎᑦᑎᕝᕕᐅᓂᕐᒧᑦ ᐊᑭᖏᓐᓂᒃ ᕿᓚᒻᒥᐅᓂᖅᓴᒃᑯᑦ ᐊᑦᑕᕐᓇᙱᑦᑐᒃᑯᓪᓗ ᐅᑎᕐᓂᐊᕐᓗᓂ ᐃᖅᑲᓇᐃᔭᕐᕕᒋᔭᐅᔪᒧᑦ 

ᐱᓕᕆᐊᖑᕙᒃᑐᑎᒍᑦ ᐱᑎᑕᐅᔪᓐᓇᖅᐳᑦ ᐱᓕᕆᖃᑦᑕᖅᓯᒪᓂᑰᓂᕐᒧᑦ ᐅᑎᖅᑎᑦᑎᕝᕕᐅᓂᕐᒥᒃ, ᑕᒪᒃᑯᐊᓗ 

ᐃᖅᑲᓇᐃᔭᖅᑎᑦᑎᔨᒋᔭᐅᔪᑦ ᐊᑭᑐᓗᐊᙱᑦᑐᓂᒃ ᐱᓇᔪᒍᑎᖃᕐᓂᕐᒧᑦ ᐊᑭᓕᖅᓱᒐᒃᓴᓂᒃ ᐱᑎᑕᐅᑐᐃᓐᓇᕆᐊᖃᖅᐸᒃᑎᓪᓗᒋᑦ 

ᐱᓕᕆᖃᑦᑕᖅᓯᒪᓂᑰᓂᕐᒧᑦ ᐊᑭᓕᒐᒃᓴᙳᖅᑎᑕᐅᓂᕐᒥᒃ. ᓯᕗᓪᓕᕐᒥᒃ ᐊᔪᙱᑦᑕᕆᐊᖃᖅᐳᑎᑦ ᐊᔪᕈᓐᓃᖅᓴᕐᓂᕐᒧᑦ 

ᐅᑎᖅᑎᑦᑎᕝᕕᐅᓂᕐᒥᒃ ᐃᓱᒪᒋᔭᐅᓂᐊᕐᓗᓂ ᐱᓕᕆᖃᑦᑕᖅᓯᒪᓂᑰᓂᕐᒧᑦ ᐅᑎᖅᑎᑦᑎᕝᕕᐅᓂᕐᒥᒃ. ᑭᓯᐊᓂᓕ, ᐃᖅᑲᓇᔭᖅᑎᑦᑎᔩᑦ 

ᐱᔾᔪᑕᐅᖃᑦᑕᕐᓂᐊᖅᑐᑦ ᐱᓕᕆᓕᒻᒪᖕᓂᕐᒧᑦ ᐊᑭᓕᒃᓴᓕᐅᖅᑕᐅᓂᕐᒧᑦ ᑕᐃᒪᐃᑦᑕᕆᐊᖃᕈᑎᒃ. 

ᐊᔪᕈᓐᓃᖅᓴᕐᓂᕐᒧᑦ ᐊᑐᖅᑕᐅᔭᕆᐊᓕᒃ ᐃᖅᑲᓇᐃᔭᖅᑎᑦᑎᔨ ᖃᓄᐃᑦᑑᓂᖓ* 

ᑲᑎᒪᔨᐊᓛᖃᙱᑦᑐᑦ 

ᐅᕝᕙᓘᓐᓃᑦ 

ᑭᒡᒐᖅᑐᐃᔨᖃᕆᐊᖃᙱᑦᑐᑦ 

(NCRR) 

ᒥᑭᑦᑐᑦ ᐊᑯᓐᓂᖅᓱᖅᑐᑦ ᐊᖏᔪᖅ 

ᐊᑐᐊᒐᕐᒧᑦ ᐅᓂᒃᑳᑦ ✓ ✓ ✓ ✓ 

ᐋᓐᓂᕐᓂᕐᒧᑦ ᐅᓂᒃᑳᓕᐅᕈᑏᑦ ᐱᔨᕆᔾᔪᓰᑦ ✓ ✓ ✓ ✓ 

ᐃᖅᑲᓇᐃᔭᖅᑏᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᑭᒡᒐᖅᑐᐃᔨᒥᒃ 

ᑎᒃᑯᐊᖅᓯᓂᖅ ᐊᒻᒪᓗ/ᐅᕝᕙᓘᓐᓃᑦ 

ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᑲᑎᒪᔨᐊᓛᑦ 

 ✓ ✓ ✓ 

ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᖅ 

  ✓ ✓ 

ᐃᖅᑲᓇᐃᔮᒧᑦ ᐅᑎᕐᓂᕐᒧᑦ 

ᐱᓕᕆᐊᒃᓴᐅᔪᑦ 

   ✓ 

 

 



 

 

 

 


